
TÁ cuid de na pobail Bhreat-
naise is láidre sa tír i mbaol a
mbáite de bharr scéimeanna
nua tithíochta i ndeisceart
agus i dtuaisceart na
Breataine Bige. 

Bodelwyddan is ainm do
cheann de na háiteacha is
mó a bhfuil alltacht ar
dhaoine ann faoin tógáil atá
á beartú. Baile beag i
nGleann Clwyd atá in Bodel-
wyddan agus is í an Bhreat-
nais teanga an phobail ann
riamh anall. Tá sé molta i
bplean forbartha na háite go
dtógfaí 1,715 teach ann as
seo go dtí an bhliain 2021
mar aon le bunscoil, áras
seandaoine, agus bóthar nua
leis an mbaile a cheangal leis
an A55, an príomhbhóthar
sa taobh sin tíre.

Tionóladh cruinniú de
chuid Chomhairle Contae an
Dúin Bhig (Denbigh) leis an
bplean a cheadú. Ó glacadh
leis mar phlean, tá méadú
faoi thrí i ndán don bhaile.
Ach ní gan agóid a tharlós an
méadú ollmhór sin. Beidh
“an-drochthionchar ag an
bplean seo ar chás na tean-
gan,” arsa Glyn Jones,
cathaoirleach Cymdeithas yr
Iaith (Cumann na Breat-
naise) i réigiún Clwyd. “Níl
muintir Bodelwyddan á iar-
raidh seo ar chor ar bith. 

Scríbhneoirí na Gaeilge Spréachta  
Meadhbh Ní Eadhra

TÁ dian-díospóireacht ar siúl
faoi láthair i measc scríbh-
neoirí agus fhoilsitheoirí na
Gaeilge maidir leis an gcaoi a
dtugtar maoiniú do litríocht na
Gaeilge. 

Baineann an díospóireacht
le ‘Scéim na gCoimisiún’, a
chuireann ‘Clár na Leabhar
Gaeilge’ ar bun. 

Is í aidhm na scéime seo ná
ciste coimisiúnaithe a

dháileadh i measc lucht
liteartha na Gaeilge ‘sa chaoi is
go gcinnteofar soláthar sásúil
sna réimsí éagsúla
léitheoireachta’. 

I mbliana, rinneadh
athbhreithniú ar an scéim agus
mar chuid de sin, socraíodh go
gcuirfí cúpla athrú i bhfeidhm. 

Ó cuireadh tús leis an scéim
deich mbliana ó shin, bhí ar
scríbhneoirí a chuir isteach ar
an scéim seo, foilsitheoir a lua
leis an iarratas. 

An t-athrú is mó atá ag cur
imní ar scríbhneoirí agus ar
fhoilsitheoirí i mbliana, ná
nach nglacfar ach le ‘ceithre
iarratas ar a mhéid’ a luafaí an
foilsitheoir céanna leo. 

Mar sin, má bhíonn lear mór
scríbhneoirí ag iarraidh foil-
sitheoir ar leith a lua lena n-iar-
ratas, mar a tharla i gcás Chois-
céim i mbliana, ní éireoidh ach
le ceathrar de na scríbhneoirí
sin iarratas a dhéanamh ar an
scéim. 

Déanfar dícháiliú ar na hiar-
ratais eile ar an mbonn go
bhfuil an foilsitheoir céanna
roghnaithe acu. 

Tá scríbhneoirí ar nós Ain-
driais Uí Chathasaigh, Philip
Cummings, Phádraig Uí
Bhaoighill, Phroinsias Mhic an
Bhaird agus Aoidh Uí Dhomh-
naill, chomh maith leis an
bhfoilsitheoir Coiscéim, ag
maíomh gur cheart go ndéan-
faí na hiarratais a mheas
bunaithe ar chaighdeán na

scríbhneoireachta agus
caighdeán na saothar, beag
beann ar cén foilsitheoir a
bheadh ag foilsiú an leabhair. 

I nGaelscéal na seachtaine
seo caite, d’fhoilsigh siad litir
oscailte chuig scríbhneoirí na
Gaeilge, ag impí orthu gan
glacadh le coimisiún faoin
scéim i mbliana, ionas go
gcuirfí brú ar Chlár na Leabhar
Gaeilge na rialacha a athrú. 

Higgins ina
thost faoi
'feall' ar an
Sahára Thiar 
Colm Ó Broin, Comhfhreagraí
Polaitiúil Gaelscéal

TÁ teipthe ag Michael D Higgins
ráiteas a dhéanamh faoi vóta con-
spóideach a rinne feisirí den
Lucht Oibre i bParlaimint na hEo-
rpa i dtaobh an tSahára Thiar an
tseachtain seo caite.

Luaigh Higgins an obair a rinne
sé ar son an tSahára Thiar agus na
turais a thug sé ann i ráiteas i mí
Bealtaine a d'fhógair go mbeadh
sé ag seasamh don Uachtarán-
tacht. Vótáil beirt fheisirí, Proin-
sias de Rossa agus Nessa Childers,
in aghaidh rúin chun scrúdú
dlíthiúil a dhéanamh ar chonradh
iascaireachta idir an tAontas Eor-
pach agus Maracó, atá i gceannas

ar an Sahára Thiar áfach.
Tá an vóta cáinte go géar ag

gníomhaithe cearta daonna.
Tugann an conradh cead do

thrálaeir Eorpacha iascaireacht a
dhéanamh in uiscí an tSahára
Thiar.  Deir dúchasaigh na tíre go
bhfuil an Sahára Thiar á fhorghab-
háil go mídhleathach ag Maracó
agus go sáraíonn an margadh dlí
idirnáisiúnta dá bharr.

Cuireadh rún os comhair na
Parlaiminte seachtain ó shin chun
an conradh a chur faoi bhráid
Chúirt Bhreithiúnais an Aontais
Eorpaigh chun rialú a fháil an
bhfuil sé dleathach nó nach
bhfuil. Theip ar an rún áfach, 302
vóta in aghaidh 221.

Michael D Higgins ar tí dul isteach i dTV3 fá choinne díospóireachta leis na hiarrthóirí eile
le Vincent Browne. Faoi láthair, tá Higgins chun tosaigh sa rás. Seo a leanas seasamh
reatha na n-iarrthóirí de réir na pobalbhreithe is déanaí de chuid Ipsos MRBI / Irish Times:
Micheál D. Ó hUigínn 23% (↑5 phointe), Seán Gallagher 20% (↑7 bpointe), Martin McGuin-
ness 19% (gan ann don phobalbhreith dheiridh i mí Iúil), Mary Davis 12% (gan athrú),
David Norris 11% (↓ 14 pointe), Gay Mitchell 9%(↓ 12 pointe), Dana Rosemary Scallon 6%
(gan ann don phobalbhreith dheiridh i mí Iúil)  PIC : SASKO LAZAROV/PHOTOCALL IRELAND

Iontaobhas Ultach faoi
bhagairt druidim 
Anton Mac Cába

MÁ chuirtear Samhail Nua Mhaoinithe
Fhoras na Gaeilge i bhfeidhm, beidh
deireadh leis an Iontaobhas Ultach,
eagraíocht a bhfuil sé mar ról acu an
teanga a chur chun tosaigh ar bhonn
trasphobail.

Dé Céadaoine seo chugainn pléifidh
an Chomh-Aireacht Thuaidh-Theas
moltaí nua maidir le maoiniú ó Fhoras
na Gaeilge. 

Tá siad seo conspóideach. Faoi
láthair, faigheann 19 eagraíocht bun-
mhaoiniú ón bhForas. Faoi na moltaí
nua, déanfar maoiniú do scéimeanna
nó tionscadail faoi leith, agus ar feadh
bliana. Deir agóideoirí gur buille é seo
d’obair thrasphobail ar son na Gaeilge.
Druidfear an eagraíocht atá ina bun ó
thuaidh, Iontaobhas Ultach. Dar leo,
leis, go bhfuil taighde ann a thógann
ceisteanna faoin straitéis. Dhearbhaigh
seo an taighde go raibh croí-mhaoiniú
níos éifeachtaí ó thaobh spriocanna na
n-eagraíochtaí agus na maoinitheoirí a
bhaint amach.

Mhínigh Arthur Scott, Stiúrthóir na
Rannóige Cultúir sa Roinn Cultúir,
Ealaíon agus Fóillíocht ó thuaidh, an
múnla nua ag Coiste na Roinne sa
Tionól. Bhí an Foras ag bogadh ó chroí-
mhaoiniú go dtí “a more themed
approach”: go mbeadh na scéimeanna
ar a mbronnfaí maoiniú ag feidhmniú
ar bhonn uile-Éireannach “agus aon
eagraíocht amháin i mbun gach
tosaíochta, más féidir”, agus go ndéan-

far gach scéim a fhoilsiú “ar bhonn
oscailte agus iomaitheach.”

Tá impleachtaí ag abairt amháin do
na heagrais ó thuaidh: “Ba cheart
dlúth-cheangal bheith ag an téama leis
an Straitéis 20 Bliain don Ghaeilge sa
Deisceart, agus é athraithe le bheith in
oiriúint do choinníollacha ó thuaidh
…”

Deimhníonn an tSamhail Nua
Mhaoinithe an t-athrú seo: “Cé go
dtabharfaidh Foras na Gaeilge aird
chuí ar sheasamh na Gaeilge sa dá
dhlínse, níl sé beartaithe dhá phunann
scéimeanna a bhunú. … Maoineofar
iarratasóir bunaithe ar chur i bhfeidhm
an tionscadail luaite sa scéim …
seachas a bheith bunaithe ar shamhail
an bhunmhaoinithe eagraíochtúil.”
Beidh an próiseas nua bunaithe ar
iomaíocht oscailte. Fógróidh an Foras
scéimeanna nó tionscadail achan bhli-
ain. Beidh eagras ar bith ábalta cur
isteach orthu. Deir Aodán Mac Póilin,
Stiúrthóir Iontaobhas Ultach, go mbei-
dh deireadh leofa. Tá sé mar ról acu an
teanga a chur chun tosaigh ar bhun
trasphobail. Ní thig leo comhnascadh a
dhéanamh le dream ar bith sa Deis-
ceart – nó níl an gá sin ann. 

“An fáth a bhfuilimid ann ná go
bhfuil milliún éigin duine ar an taobh
seo den teorainn a mhothaíonn gur
rud coimhthíoch acu an Ghaeilge –
nach mbaineann sí leo féin,” arsa Mac
Póilin. 

“Muidne an t-aon eagraíocht in
Éirinn atá ag díriú ar an phobal seo. Tá

Aontachtaithe ar an fhoireann agus ar
an Bhord againn. Níl aon eagraíocht
Ghaeilge eile ar an oileán gur féidir léi
sin a rá. An obair atá ar siúl againn ná
an Ghaeilge a oscailt ar bhonn níos lei-
thne sa Tuaisceart. Cuirfear deireadh
leis an obair luachmhar sin.” 

Tá Gordon McCoy ina oifigeach for-
bartha leis an Iontaobhas. Is cuid den
obair aige dul isteach chuig scoileanna
Protastúnacha. Dúirt sé go mbíonn an
t-aiscothú thar a bheith dearfach. “Níl
an íomhá pholaitiúil acu ar an Ghaeilge
agus atá ag daoine níos sine,” ar
seisean. “Tá suim acu sna sloinnte
agus sna logainmneacha.” 

Dar leis go bhfuil sé tábhachtach go
bhfuil seo saor in aisce ag scoileanna,
gurb é an tIontaobhas a dhíolann as.
“An chéad cheist ón scoil ná ‘Cé mhéad
a chosnaíonn sé?’ – mar go bhfuil a
bhuiséad féin ag gach scoil,” arsa
McCoy. 

Luann an t-Iontaobhas taighde a
rinne trí dhream dhifriúla i Stáit Aon-
taithe Mheiriceá. Rinne an Center on
Nonprofits and Philanthropy agus
Indiana University obair a dhearbhaigh
go dtig leis an mhúnla a mholann an
Foras “acmhainní eagraíochtúla a
aitreoú ó phríomhghníomhaíochtaí de
bharr an fhócais ar thorthaí …”

Dar le hobair an Institute for Philan-
thropy, le go mbeidh an éifeacht is
fearr ag eagraíochtaí neamhbhrabúis,
caithfidh siad “croílár mar a bhfuil
bonneagar oiriúnach” bheith acu. 

Tá maoiniú fad-téarmach táb-

hachtach, nó “eagraíocht ar bith nach
dtig leis infheistiú sna hacmhainní
daonna agus sa teicneolaíocht fais-
néise atá riachtanach, agus sna gnéithe
ríthábhachtacha eile chun tacú lena
ghníomhaíochtaí, ní bheidh sé chomh
maith agus a thiocfadh leis a bheith.”
Nuair a bhíonn eagraíochtaí níos láidre
agus níos éifeachtaí, bíonn meanma
níos fearr sa bhfoireann. 

Spreagann sin caidreamh níos ion-
raice agus níos torthúla idir
maoinitheoirí agus faighteoirí. Sampla
a thugann an staidéar ná an Blue
Shield of California Foundation in
2004/5. Thug sin croí-mhaoiniú $10
milliún (€7.5 milliún) do 175 eagras
sláinte phobail. Rinne na maoinitheoirí
measúnú in 2006. Dhearbhaigh sin go
raibh na deontais chun leasa ó thaobh
seamhacht airgeadais agus an bhon-
neagair de. Bhí feabhas ar sheirbhísí,
iad níos éifeachtaí agus níos torthúla.

Dar leis an Centre for Effective Phi-
lanthropy, tugann croí-mhaoiniú deis
d’eagraíochtaí “díriú ar an dóigh le
bheith éifeachtach agus na spriocanna
a thabhairt chun críche sa dóigh is
fearr, in ionad díriú ar an dóigh leis an
obair a dhéanamh tarraingteach do
mhaoinitheoirí.” Leis, bíonn sé ‘am-
íditheach’ bheith ag cruthú scéimean-
na nua an t-am ar fad.

Dúirt urlabhraí thar ceann an Fho-
rais go raibh siad sásta cruinniú fais-
néise a eagrú leis an iriseoir seo nuair a
bheadh an próiseas atá ar siúl anois
críochnaithe.  

Soiléiriú
IN Gaelscéal na seachtaine
seo caite, bhí scéal ann
mar gheall ar na daoine atá
istigh ar an phost mar leas-
phríomhfheidhmeannach
Raidió na Gaeltachta. I
measc na ndaoine a
luaíodh bhí Séamus Mac
Géidigh. Tá sé ráite ag an
Uasal Mac Géidigh linn
áfach nach bhfuil sé sin
cruinn agus nár léirigh sé
spéis sa phost. Ba mhaith
linn ár leithscéal a ghab-
háil leis an Uasal Mac
Géidigh maidir leis an
phointe sin. 

Díospóireacht Uachtaránachta ag TG4 –
rogha teanga ag na hiarrthóirí
Katie McGreal

TÁ cuireadh seolta ag TG4 chuig na
hiarrthóirí ar fad atá sa rás uachtará-
nachta chun díospóireacht a
dhéanamh ar an stáisiún. 

Níl cinntí déanta acu mar gheall ar
an teanga go fóill áfach – níl Gaeilge
líofa ach ag Micheal D. Higgins ar
ndóigh. 

Deir Tomás Ó Síocháin ó TG4 go
bhfuil sé ráite acu leis na hiarrthóirí gur
féidir leo a rogha teanga a úsáid – Béar-
la nó Gaeilge.  Deir sé go mbeadh
aistriúcháin Ghaeilge ar an

díospóireacht. 
Deir Údarás Craolacháin na hÉireann

go bhfuil ar TG4 an t-am céanna a
thabhairt do gach iarrthóir atá sa rás.   

Tá sé ráite ag an chuid is mó de na
hiarrthóirí – seachas Dana – go bhfuil
siad ag foghlaim Gaeilge faoi láthair. 

Deir urlabhraithe ar son Seán Gal-
lagher, Mary Davis, Gay Mitchell agus
David Norris gur mhaith leo a bheith in
ann an díospóireacht a dhéanamh i
nGaeilge amháin ach nach mbeadh
siad in ann.  

An t-aon iarrthóir atá sásta
díospóireacht lán-Ghaeilge a

dhéanamh ná Michael D. Higgins.
“Déanaim iarracht Gaeilge a labhairt
gach lá,” a deir sé.

Mar sin féin, tuigtear do Gaelscéal go
bhfuil billeoga i mBéarla amháin á seo-
ladh amach i nGaeltacht na Gaillimhe
mar chuid d’fheachtas Higgins. Táthar
ag súil go mbeadh an díospóireacht ar
TG4 ar siúl ar 18 Deireadh Fómhair ag
7in, níos mó ná seachtain roimh an
toghchán ar 27 Deireadh Fómhair. 

Cuirfidh Páidí Ó Lionáird an
díospóireacht i láthair agus déanfaidh
Éimear Ní Chonaola anailís uirthi ina
diaidh. 

Cearta agus
Ceiliúradh an
Domhnach seo
TÁ go leor imeachtaí eagraithe
mar chuid den lá Gaeilge,
Cearta agus Ceiliúradh, in
Aonach Naomh Seoirse i
mBéal Feirste Dé Domhnaigh,
1–5in.  Beidh ceol ann le Mary-
Ann Kennedy agus Maggie
Mac Donald as Albain, clea-
mairí Ard Mhacha,
siamsaíocht leis na
Deartháireacha Fanzini agus
beidh lámhchleasaíocht le
Johnny Ó Faoláin ann freisin.
Cuirfear ceardlanna damhsa
agus ealaíne ar siúl freisin agus
beidh bia, péinteáil agus roin-
nt taispeántas ann.   

Éimear Ní Chonaola.  PIC: KNUT UTLER



Higgins ina
thost faoi 'feall'
ar an Sahára
Thiar 
Ar lean ó leathanach a haon

Cháin Michael D Higgins an conradh
go láidir in mí Feabhra mar “sárú
soiléir ar an dlí idirnáisiúnta agus pri-
onsabail bhunaidh na gcomhaontuithe
Eorpacha.” Dúirt sé go raibh sé
“mínósach” nach raibh freagra tugtha
ag an gCoimisiún Eorpach faoi
dhleathacht an chonartha a
cheadaíonn “creachadh ar shócmhain-
ní nádúrtha an phobail Shaháraigh.”

Cháin sé an Coimisiún as tabhairt le

fios gur cinneadh teicniúil a bhí in ath-
nuachan an chonartha ag an am toisc
gur “beart polaitiúil” a bhí ann “a tha-
caíonn le forghabháil mhídhleathach.”

Luaigh Higgins an obair a rinne sé ar
son an tSahára Thiar agus na turais a
thug sé ann i ráiteas i mí Bealtaine a
d'fhógair go mbeadh sé ag seasamh
don Uachtaránacht. Ainneoin iarratas
ó Ghaelscéal i rith na seachtaine, níl
ráiteas eisithe ag Higgins faoin gceist.
Tá sé mar chuid lárnach dá fheachas go
mbeidh sé neamhspleách ar an rialtas
má thoghtar é.

Vótáil iondadaí amháin de chuid an
Lucht Oibre, Phil Prendergast, ar son
an rúin. D'eisigh feisirí an Lucht Oibre
ráiteas faoin vóta ach tá siad ag diúltú
labhairt faoin gconspóid. Deir an
ráiteas go raibh tuairimí éagsúla i
measc an triúir faoin rún, agus gur shíl
roinnt acu go ndéanfaí dochar do
phobal an tSahára Thiar dá rithfí é toisc
go gcuirfí an conradh ar fionraí fad is a
bhí sé á mheas ag an gCúirt.

Dúirt Feisire Liobrálach Sasanach,
Andrew Duff, a mhol an rún, dúirt sé le
Gaelscéal áfach go raibh an ráiteas
míchruinn ar dhá bhonn – go raibh sé
luaite go sonrach sa rún nach gcuirfí an
conradh ar fionraí agus é á mheas agus
nár bhain pobal dúchasach na tíre aon

leas as an margadh ar aon chuma.
Tá an Western Sahara Coalition Ire-

land ar aon fhocal le Duff. Dúirt Mark
McLaughlin ón ngrúpa: “An t-aon
dream a fhaigheann buntáiste ná
coilínigh Mharacacha atá ina gcónaí in
El Laayoune, Boujdour agus Dakhla nó
atá ag obair go díreach nó go
hindíreach sa tionscadal iascaireach-
ta.”

Vótáil triúr feisirí Éireannacha de
chuid Fhine Gael in aghaidh an mholta
chomh maith, Seán Kelly, Jim Higgins
agus Mairéad McGuinness. 

Vótáil na feisirí eile ó Éirinn, Diane
Dodds ón DUP san áireamh, ar a shon. 

Tá an Lucht Oibre mar chuid den
ghrúpa Sóisialach agus Daonlathach sa
pharlaimint. Vótáil tromlach an ghrúpa
in aghaidh an rúin. Dúirt urlabhraí gur
cheist 'chasta' a bhí sa chonradh agus
nár cheart é a úsáid chun ceisteanna
faoi stádas an tSahára Thiar a thógáil.

Cháin Andrew Duff seasamh an
ghrúpa áfach.

“N'fheadar cén fáth nach bhfuil an
Eite Chlé sa Pharlaimint sásta beart a
dhéanamh de réir briathair agus muid
ag déanamh seanmóireachta
d'Arabaigh faoi chearta bunúsacha,
dlíthiúlacht agus araile,” ar seisean.

Ba choilíneacht de chuid na Spáinne
a bhí sa Sahára Thiar ach rinne Maracó
ionradh ar an tír tar éis don Ghinearál
Franco bás a fháil in 1975.

Faoi láthair tá an tír roinnte ina dhá
cuid, tailte atá i seilbh Mharacó agus
talamh in oirthear na tíre atá i seilbh
grúpa ceannairceach, an Fronta Polis-
ario. Tá balla tógtha ag Maracó idir an
dá chuid agus tá coilínigh ó Mharacó
bogtha acu chuig an gceantar, ina
bhfuil sócmhainní luachmhara gáis
agus iascaireachta.

Vótáil Comhairle Airí na hEorpa i mí
Iúil chun síneadh bliana a chur leis an
gconradh iascaireachta. Níor thacaigh
seacht dtír leis an síneadh, an
Bhreatain agus an tSualainn san
áireamh, ach vótáil Éire ar a shon, rud
a chuir ionadh ar ghníomhaithe an
tSahára Thiar de bharr stair forghab-
hála na hÉireann.

Aontaíodh an conradh idir an AE
agus Maracó in 2005. Bhronn sé 119

ceadúnas ar thrálaeir Eorpacha ias-
caireacht a dhéanamh in uiscí
Mharacó. De réir an fheachtais Fish
Elsewhere, tá 100 ceadúnas ag trálaeir
Spáinneacha agus sé cheadúnas ag
trálaeir Éireannacha, ach níor
úsáideadh na cinn Éireannacha go
fóill. D'eagraigh muintir an tSahára
Thiar agóidí móra mí Dheireadh
Fómhair seo caite, roimh na cinn sa
Túinéis agus san Éigipt, ach chuir fór-
saí Mharacó faoi chois iad.

Naimhdeas
sna meáin do
Martin
McGuinness
TÁ Sinn Féin buartha faoin gclúdach
atá a n-iarrathóir Martin McGuinness
ag fáil sna meáin. Dúirt comhlairleoir
de chuid an pháirtí, Mick Quinn, i rith
na seachtaine go raibh claonadh
'déistineach' ag iriseoirí sinsearacha in
RTÉ ina éadan.

Ní aontaíonn chuile dhuine leis
áfach. Dar le colúnaí an Sunday Inde-
pendent, John Paul McCarthy, níl
iriseoirí RTÉ dian go leor ar iarrthóir
Shinn Féin.

Murab ionann is na meáin chraolta,
níl aon dualgas ar na meáin chlóite a
bheith cothrom. Ag caint dó ar 7Lá ar
TG4 i rith na seachtaine dúirt
McCarthy nach féidir leis na meáin a
bheith neodrach “nuair atá mórphri-
onsabail pholaitiúla á gcíoradh.”

“Is iarrthóir sainiúil ar leith speisial-
ta é McGuinness agus más ea meal-
lann iarrthóir den chineál sin clúdach
speisialta. Tá bunphrionsabail bhun-
reachtúla, mhorálta le cíoradh ag ár
bpoblacht fad is atá iarcheannaire
ceann de na heagraíochtaí sceimh-
litheoireachta is contúirtí le 30 bliain
anuas i ngiorracht scread asail d'Áras
an Uachtaráin.”

Dar leis, “Níor chóir an naimhdeas
agus an t-amhras atá orainn ó thaobh
na moráltachta de mar gheall ar
fheachtas McGuinness, níor chóir iad
siúd a cheilt.”

Tá sé againn go hoifigiúil anois, tá
naimhdeas sa Sunday Independent do
McGuinness!

Is fíor gur iarrthóir ar leith é
McGuinness, go bhfuil rudaí déanta
aige nach bhfuil déanta ag na hiar-
rthóirí eile. Anois má táthar chun ceis-
teanna crua a chur ar Mary Davis faoin
méid airgid a fuair sí ó bhoird stáit
éagsúla, ar David Norris faoina rad-
harc nó ar Michael D Higgins faoina
shláinte, mar shampla, níl bealach ar
bith go bhféadfadh na meáin
neamhaird a dhéanamh de thaifead
foréigneach McGuinness agus diúltú
ceisteanna a chur air.

An é go bhfuil Sinn Féin ag rá gur
cheart do na meáin díriú ar na rudaí
maithe amháin a rinne McGuinness
agus gan bacadh leis na drochrudaí?

Is cinnte go bhfuil daoine críochd-
heighilteacha ag cíoradh thaifead
McGuinness, ach ní chiallaíonn sé sin
gur críochdheighilteoir é gach duine a
chuireann ceisteanna air. 

Mar atá le feachtas David Norris,
toisc go bhfuil homafóibigh ina
aghaidh ní chiallaíonn sé sin gur
homafóib é gach duine a chuireann
ina aghaidh.

Críochdheighilt
agus an vóta
Uachtaránachta
MHOL Gerry Adams don Taoiseach an
athuair an tseachtain seo go gceadófaí
do dhaoine sna sé chontae agus Éire-
annaigh thar lear vóta a chaitheamh i
dtoghchán na hUachtaránachta. Mar
is iondúil dóibh bhí roinnt den phlé
eatarthu i nGaeilge. 

Le linn Cheisteanna na gCeannairí
Dé Máirt dúirt Adams: “Tá a fhios ag
an Taoiseach go bhfuil suim ag a lán
daoine 60 míle ón gcathair seo go
mbeidís ábalta vóta a chaitheamh sa
toghchán, ach níl an ceart sin acu go
fóill.”

Shíl Enda Kenny go raibh uisce faoi

thalamh i gceist áfach.
“B’fhéidir go bhfuil faitíos ar iar-

rthóir Shinn Féin nach bhfaighidh sé
sách vótaí thíos anseo,” ar seisean.
“B’fhéidir go bhfuil an Teachta ag iar-
raidh a chinntiú go mbeidh vótálaithe
sa Tuaisceart in ann vótáil thíos
anseo.”  “An é sin an fáth nach ndear-
na an Rialtas é roimhe seo?” arsa
Adams. 

“Níl a fhios agam an bhfuil sé sin ag
cur isteach air, nó nach bhfuil,” a
d'fhreagair Kenny. Dúirt sé go mbeadh
an cheist á cíoradh ag coinbhinsiún
bunreachta amach anseo.

Táthar ann a cheapfaidh go mbeidh
an sean-naimhdeas idir Sinn Féin agus
na léinte gorma críochdheighilteacha
faoin gceist seo, ach spéisiúil go leor,
thacaigh Phil Hogan, an tAire
Chomhshaoil reatha, leis an moladh
mí Feabhra seo caite. Ainneoin seo
vótáil an rialtas in aghaidh rúin de
chuid Shinn Féin Dé Céadaoin chun
an ceart a leathnú chuig daoine ó
thuaidh. Beidh le feiceáil an ndéan-
faidh Fine Gael beart de réir bhriathar
Uí Ógáin amach anseo chomh maith,
óir níl dabht ar bith ach go mbeadh
Martin McGuinness sa chéad áit sna
pobalbhreitheanna dá mbeadh an
vóta ag daoine sa Tuaisceart faoi
láthair.

Straitéis Náisiúnta Tírdhreacha na
hÉireann

Fáilte roimh Aighneachtaí ón bPobal
Tá fáilte á chur roimh aighneachtaí mar chuid den
ullmhúchán atá ar bun do Straitéis Náisiúnta
Tírdhreacha nua na hÉireann.  Tá an Páipéar ar
Shaincheisteanna Straitéise do Chomhairliúchán Poiblí
ar fáil ar láithreán gréasáin na Roinne Ealaíon,
Oidhreachta agus Gaeltachta – www.ahg.gov.ie

Is é 5pm ar an Déardaoin, 17 Samhain 2011, an
sprioc-am chun aighneachtaí a bheith faighte.

Ní mór do gach duine a dhéanann aighneacht a bheith
ar an eolas go bhféadfadh na haighneachtaí a bheith
faoi réir iarratas chun iad a chur ar fáil faoi na
hAchtanna um Shaoráil Faisnéise.

Is féidir cóipeanna den cháipéis a ndéantar tagairt di 
a fháil trí dhul i dteagmháil le Paul McMahon Uasal,
an Rannóg Beartas um Oidhreacht Thógtha agus
Ailtireachta, an Roinn Ealaíon, Oidhreachta agus
Gaeltachta, Bóthar an Bhaile Nua, Co. Loch Garman nó
teileafón (053) 911 7381.  Is féidir iarratas a dhéanamh
ar ríomhphost freisin chuig nls@ahg.gov.ie.

An Roinn 
Ealaíon, Oidhreachta agus Gaeltachta

Department of 
Arts, Heritage and the Gaeltacht

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

An Sahára Thiar

Gaelscoileanna chun cinn
ar scoileanna Béarla – arís!
Anton Mac Cába

TÁ rath níos fearr ar Ghaelscoilean-
na ó thuaidh ná mar atá ar scoilean-
na Béarla. 

I mBéal Feirste, tá beagnach an
líon céanna daltaí ag freastal ar
bhunscoileanna Gaeilge agus atá ag
freastal ar bhunscoileanna
comhtháite. 

Tá an t-eolas seo bunaithe ar
fhigiúirí a thug an tAire Oideachais
agus LeasChéad-Aire, John
O’Dowd, sa Tionól. 

Thug sé iad i bhfreagra scríofa ar
cheist ó Mervyn Storey, urlabhraí
oideachais an DUP.

Tá acmhainn do 585 dalta i
meánscolaíocht Ghaeilge sa tuais-
ceart. Níl ach 48 folúntas ann, nó
8.2%. Lena hais sin, tá 51,839 áit i
meánscoileanna rialaithe (Protastú-
nacha – den chuid is mó), agus
7,363 folúntas nó 14.2%. 

Agus tá 47,903 áit i meán-
scoileanna faoi chothabháil
(Caitliceach), agus 8,960 folúntas
ann, nó 18.7%.

Maidir le bunscoileanna Gaeilge,
tá acmhainn do 2,730 dalta acu,
agus 797 folúntas, nó 29%. Arís, tá
sin níos lú ná céatadán na bhfolún-
tas sa dá earnáil eile. San earnáil
rialaithe, tá acmhainn do 99,431

dalta ann, agus 30,735 folúntas, nó
30.9%. Tá acmhainn do 102,914 san
earnáil faoi chothabháil, 33,354
folúntas ann, nó 34%.

I gcathair Bhéal Feirste, tá
acmhainn do 1,197 dalta i mbun-
scoileanna comhtháite, agus 1,388
ag bunscoileanna Gaeilge. Ó thaobh
líon na ndaltaí atá ag freastal orthu,
tá an dá earnáil beagnach céim ar
chéim: tá 862 dalta ag freastal ar
bhunscoileanna Gaeilge, agus 966
ar bhunscoileanna comhtháite. 

Is féidir teacht ar na figiúirí ag
http://www.niassembly.gov.uk/qan
da/2011mandate/writte-
nans/2011/110930.htm#4

Gaelscolaíocht faoi 
bhagairt ag na ciorruithe? 

Anton Mac Cába

NÍ fios na himpleachtaí don
Ghaelscolaíocht ó thuaidh i bhfó-
gra a rinne John O’Dowd, Aire
Oideachais agus LeasChéad-Aire
an Tuaiscirt. Sa Tionól d’fhógair
O’Dowd nach mbeadh bun-
scoileanna tuaithe mar a raibh níos
lú ná 105 dalta inmharthanach.

Níl ach 10 den 35 Gaelscoil mar a
bhfuil thar an líon sin daltaí, de
réir figiúirí ar shuíomh idirlín na
Roinne Oideachais. 

I measc na scoileanna atá faoin
líon sin, tá scoileanna atá scartha
amach ó Ghaelscoileanna eile. Mar
sin, ní thiocfadh leo comhnascadh
a dhéanamh. Mar shampla, tá
Bunscoil Bhaile an Chaistil dhá

scór míle ón nGaelscoil eile is cón-
garaí. 

I gcás Bhunscoil an Traonaigh i
Lios na Sceithe, Co. Fhear Manach,
tá sin 30 míle ón Ghaelscoil eile is
cóngaraí (sa Tuaisceart). 

Tá Bunscoil na mBeanna
Boirche scór míle chun siúil ón
Ghaelscoil is cóngaraí.

Rachaidh na ciorruithe a d’fhó-
gair O’Dowd i bhfeidhm go mór ar
an earnáil smachtaithe (nó Pro-
tastúnach). 

Níl iomrá, ag an phointe seo, ar a
leithéidí bheith beartaithe don
Ghaelscolaíocht. Ach is cinnte go
mbeidh sé ina ábhar gearáin ag
polaiteoirí Aontachtacha má
bhíonn Gaelscoileanna ann agus i
bhfad níos lú ná 105 dalta iontu.

Taibhdhearc na Gaillimhe
gan Stiúrthóir Ealaíne arís

Katie McGreal

D’ÉIRIGH Séamus Ó hAodha as a
phost mar Stiúrthóir Ealaíne in
Amharclann Náisiúnta na Gaeilge,
Taibhdhearc na Gaillimhe ag
deireadh an tsamhraidh.

Deir sé gur éirigh sé as an bpost
toisc gur aisteoir é agus go raibh sé
ag iarraidh dul ar ais chuig an gceird
sin. “An aidhm a bhí agam nuair a
bhí mé i mo Stiúrthóir Ealaíne ná tús
a chur leis an athchóiriú agus
d’éirigh liom.”     

Bhí tine i bhfoirgneamh na Taib-
hdheirce i mí na Samhna 2007 agus
níl aon obair déanta air ó shin. Lean
an eagraíocht ar aghaidh ag cur
seónna ar siúl in áiteanna éagsúla
timpeall na cathrach agus i gCona-
mara. Deir Séamus, “Tá sé
náireach,” an méid oibre a bhí
orainn a dhéanamh chun an t-
airgead seo a fháil agus an méid ama
atá imithe thart ó tharla an tine agus

gan aon réiteach a bheith ar an scéal
fós.”

Deir Séamus go raibh siad
dóchasach go dtosódh an obair ag
tús mhí Dheireadh Fómhair.  

Níor chuireadh tús leis an obair
áfach agus ní féidir dáta cinnte a lua
leis sin go dtí go mbeidh an dáta
tosaithe cinntithe

Fuair na Taibhdheirce meast-
úchán go gcosnóidh an obair ar fad
€900,000. 

Anois, táthar ag fanacht leis an
mbanc chun an t-airgead a chinntiú.
Deir Séamus go mbeidh €300,000
acu ón rialtas, €300,000 ó
Chomhairle Cathrach na Gaillimhe
agus tá an eagraíocht féin chun an
€300,000 eile a bhailiú trí
ghníomhaíochtaí tiomsaithe airgid. 

Deir Róisín Ní Dhuigneáin,
cathaoirleach na heagraíochta, go
mbeidh Stiúrthóir Ealaíne nua acu
ach nach gceapfar aon duine go dtí
go mbeidh an foirgneamh

athchóirithe arís. 
“Is mór an náire é,” a deir Seán Ó

Coisdealbha a bhí ar bhord stiúrtha
na Taibhdheirce ó 2007 (i ndiaidh na
tine) go dtí 2009, faoin easpa oibre
atá déanta ar an bhfoirgneamh le
breis agus 4 bliana. Cuireann sé an
locht ar easpa “struchtúr éifeach-
tach ag an mbord stiúrthóirí.”

Deir sé go bhfuil lucht na Taibhd-
heirce i ndiaidh a rá go dtosófar ar
an obair athchóirithe go luath agus
go mairfidh sí 3 bliana.

Déanann an Stiúrthóir Ealaíne sa
Taibhdhearc na seónna uilig a
chuireann an eagraíocht ar stáitse a
bhainistiú. An uair dheireanach
nach raibh Stiúrthóir Ealaíne ag an
Taibhdhearc ná nuair a
chríochnaigh Darach Mac an
Iomaire sa phost agus bhíodar gan
Stiúrthóir Ealaíne ar feadh tamaill.
“Bhí gach rud an-mhall dá bharr,” a
deir Marc Mac Lochlainn a bhí ar
bhord na stiúrthóirí ó 2005 – 2007. 

Amharclann Náisiúnta na Gaeilge: Taibhdhearc na Gaillimhe, an tSráid Láir, Gaillimh, a bunaí odh sa bhliain 1928.

Ómós don Bothy Boy ar TG4
Áine Ní Chuaig

CRAOLFAR ‘An Bothy Boy’ ar TG4 ar an
gCéadaoin 12 Deireadh Fómhair ag
9.30in. Clár faisnéise atá ann i
gcuimhne ar Mhicheál Ó Domhnaill
agus in ómós dó, an t-amhránaí agus
giotáraí cáiliúil a bhásaigh in 2006. 

Is i gCeanannas i gCo. na Mí a tógadh
Micheál agus ba chainteoirí dúchais as
Rann na Feirste i gCo. Dhún na nGall a
thuismitheoirí. Bhí clú ar a athair mar
scríbhneoir agus bailitheoir amhrán
agus ba chumadóir amhrán traidisiún-
ta a aintín Neillí Ní Dhomhnaill. 

Bhí Micheál mar bhall den Bothy Band
a bhí in ard a réime ins na seachtóidí /
ochtóidí agus is grúpa iad a raibh tion-
char mór acu ar cheol traidisiúnta na
hÉireann. Cé go raibh beocht bhríomhar
ag baint leis an Bothy Band, is mar bhall
den ghrúpa Skara Brae i dteannta

Dháithí Sproule as Doire agus a dheir-
fiúracha Tríona agus Maighréad, is mó a
d’fhág Micheál Ó Domhnaill a lorg
ormsa. Ba laoch ciúin é Micheál i saol an
cheoil thraidisiúnta agus ba mhór an
chailliúint a bhás tobann agus gan é ach
cheithre bliana le cois an leathchéid. Bhí
bua na cumadóireachta aige chomh
maith le bheith ina léiritheoir agus ina
chóiritheoir ceoil cumasach. 

Sa chlár seo, feicfidh muid meascán
d’ábhar ón chartlann cosúil le turais a
rinne an Bothy Band in Éirinn agus thar
lear, le tráchtaireacht óna dheirfiúracha
Maighréad agus Tríona a bhí mar bhaill
den ghrúpa in éindí leis. Páirteach sa
chlár tá leithéidí Dónal Lunny, Paddy
Glackin, Matt Molloy, Paddy Keenan
agus Kevin Burke. Caithfear súil siar
freisin ar na laethanta a chaith Micheál
leis na bannaí Relativity agus Night-
noise.

Páistí Bhunscoil na mBeann, ard sna Beannaí Boirche, Co. an Dúin. Tá 3
pháiste i rang a haon agus 4 pháiste i rang a 4. Leis na ciorruithe atá á gcur i
bhfeidhm sa Tuaisceart arbh fhéidir go mbeadh buncheart daonna na bpáistí
seo chun oideachas trí mheán teanga náisiúnta a dtíre a bheith seanta orthu? 

I mbaile Bodelwyddan, tá beagnach dhá mhíle teach le tógáil, agus suas le
11,000 in Caerfyrddin (Carmarthen). Ach cé a bheas ina gcónaí sna tithe seo?
Ar lean ó leathanach a hoan

Ní do mhuintir na háite na tithe
nua, ach do dhaoine as Chester,” arsa
sé, ag tagairt dó don bhaile mór is
gaire do láthair ar an teorainn le
Sasana, áit a mbíonn go leor fos-
taíochta ar fáil. 

Bunaíonn rialtas na Breataine
Bige a gcuid pleananna tithíochta ar
an méadú atá á thuar ar an daonra in
áiteacha éagsúla. Ach tá difríocht
mhór ann idir méadú nádúrtha ar
phobal na háite, agus méadú ar an
daonra de bharr theacht na strain-
séirí. Agus tá sé curtha i leith an rial-
tais ag teachtaí Plaid Cymru go
bhfuil siad ag déanamh aimhleas na
ndaoine go háitiúil ar mhaithe le

huisce a chur i muileann lucht tógála
agus lucht forbartha. Chomh maith
le 1,715 teach nua in Bodelwyddan
más ea, tá 200 teach nua á mbeartú i
Llanfairfechan, 800 in Abergele agus
140 in Pen-y-ffordd, cuir i gcás. 

Maidir le pleanáil tithíochta sa
mBreatain Bheag i gcoitinne faoi
láthair, is dóigh leis an Teachta
Seanaid (TS) Llyr Huws Gruffydd go
bhfuil rialtas Chaerdydd ag réiteach
an bhealaigh don imirce thar teo-
rainn anoir, rud a bhuailfidh buille
marfach ar phobail na háite agus, dá
réir sin, ar labhairt na Breatnaise i
gcuid dá dúiche féin.

I ndeisceart na tíre, tá cás den
chineál céanna i mbéal an phobail. Is
é baile Chaerfyrddin atá i gceist.

Timpeall ar Chaerfyrddin, ó Llandei-
lo ó thuaidh go Cwm Gwendraeth ó
dheas agus siar go Aberteifi (Cardi-
gan), tá cuid de na ceantair is líon-
mhaire Breatnaiseoirí sa tír. Ach tá
siad ar imeall na Galltachta, agus
tagann bóthar mór an M4 go béal an
dorais chucu thar abhainn an Severn
ó Shasana. Tá cáineadh mór más ea
ar Chomhairle Chaerfyrddin faoin
bpolasaí tithíochta atá siad a chur i
bhfeidhm. Dar leis an gComhairle, is
mithid 11,200 áit chónaithe bhreise a
thógáil as seo go dtí 2016. Rud
amháin atá molta sa bplean ná 320
acra de thalamh feirmeoireachta na
háite a úsáid le 1,200 teach a thógáil.
Deir an Comhairleoir Alun Lenny
áfach nach bhfuil an t-éileamh ann

le haghaidh na dtithe nua seo. Níl
aon mhéadú ar phobal na háite, dar
leis. Is stráinséirí a bheas sna tithe
nua. Béarlóirí. 

Is rud casta atá sna patrúin lon-
naíochta i dtír ar bith. Sa mBreatain
Bheag, tá tionchar ag dreach na tíre
ar an scéal. Más sna sléibhte a chó-
naíodh cuid mhaith de na daoine
fadó, is sna gleannta agus sna bailte
atá a bhformhór le fada. Níl mórán
rogha ann maidir le suíomhanna nua
mar gheall ar na haibhneacha agus
na tuilte a bhíonn ann sa ngeim-
readh, cuir i gcás. Ar an taobh eile
den scéal, ní bhíonn drogall ar bith
ar na Breatnaiseoirí a gcuid seantithe
agus a gcuid talún a dhíol leis an
Sasanach ar an bpingin is airde. Agus

ní miste a mheabhrú chomh maith
gur Breatnaiseoirí atá i gcuid de na
Comhairleoirí Contae atá ag cur
polasaithe díobhálacha i bhfeidhm. 

Fiche bliain ó shin, dá n-ordódh
Londain tithe a thógáil do
phinsinéirí as Sussex nó do lucht
dole as Wolverhampton i gceantar
Bodelwyddan nó Caerfyrddin, is
dóigh go mbeadh máirseáil agus léir-
siú ann. Ach faoin am seo, nuair atá
rialtas dá gcuid féin ag na Breat-
naigh, agus beagán smachta acu ar
chúrsaí, dar leo féin, b’fhéidir gur
measa an brú atá ar an teanga ná an
brú a bhí uirthi sna hochtóidí nuair a
bunaíodh S4C agus nuair a rinneadh
an-dul chun cinn i neartú agus i
gcaomhnú na Breatnaise.

Tithe Nua ag Báthadh na Breatnaise

ÉIGSE AN FHÓMHAIR 2011

Agallaimh, Lúibíní, Scéaldrámaí,
Ceol agus Amhráin

in
An Chistin

18 Sr. Thomáis, Luimneach
Dé hAoine 21 Deireadh Fómhair ag 8.30in

Alain Solé, náisiúnaí 
aitheanta Briotánach, marbh

Praghasanna Breosla – Thiocfadh 
dó a bheith níos measa!
Anton Mac Cába

TÁ praghasanna breosla ina n-ábhar
gearáin ag Gaeil na hÉireann, ach is measa
ag Gaeil na hAlban é mar scéal. 

Ar na hoileáin Uibhist sna hInse Gall, is
£1.57 GBP (€1.82439)  atá ar líotar peitril,
agus £1.62 GBP (€1.88252) ar líotar díosail.
De réir an tsuímh pumps.ie, is €1.499 an
meánphraghas ar pheitreal in Éirinn, agus
€1.439 ar dhíosal.

Is pobal scaipthe é pobal Uibhist,

Gaeilge na hAlban ag tromlach an phobail.
Tá sé 60 míle ó cheann ceann na n-oileán.
Tá siad i measc na gceantar is lú ioncam in
Albain.

Dúirt Archie MacKay, iriseoir ó Uibhist a
Deas, go raibh carr riachtanach ag duine,
mar gheall ar chomh scaipthe atá muintir
n-oileán. 

“Níl ach cúpla lárionad daonra ann,
agus tá siad bídeach,” arsa MacKay. “I gcás
an chuid is mó den phobal, caithfidh siad
taisteal chun a gcuid oibre. Sa chuid is mó

de na cásanna, is 20 míle achan bhealach
é. Tá seirbhís bus ann, ach níl sé
fóirsteanach má tá daoine ag obair ar
maidin, trathnóna nó ag deireadh na
seachtaine.”

Caithfidh daoine aistear a dhéanamh
don leis an tsiopadóireacht a dhéanamh.
Dé Domhnaigh, casadh lanúin ag Uibhist
a Tuath air. 

Thug siad aistear 50 míle orthu féin le
dul go Beinn nam Fadhla chun na
nuachtáin a cheannach.

Anton Mac Cába

FUAIR an náisiúnaí aitheanta Briotánach
Alain Solé bás in aois a 58 bliain. 

Bhí macallaí cásanna Sheisear Birming-
ham agus Cheathrar Guildford sa chás s’aige-
sean. Chaith Solé cúig bliana faoi ghlas as
ionsaithe buamála. Chuir an lucht tacaíochta
s’aige imtheorannú i leith
rialtas na Fraince. Bhí Solé
ceithre bliana go leith faoi
choimeád sular cúisíodh é.
Ba i bPáras a bhí sé faoi ghlas
an t-am ar fad, i bhfad óna
fhód dúchais. Bhí diaibéiteas
air; chuaigh sé faoi sheach-
chonair chroí agus é faoi
ghlas. Rinne sé iarracht lámh
a chur ina bhás féin. Luaigh
Amnesty International imní
faoin gcás.

Scaoileadh saor é, ar

bhonn sláinte, sé mhí i ndiaidh gur
ciontaíodh é.

B’ainrialach-sindeacáiteach ó Barcelona
na Catalóine a athair, a theith chun na
Briotáine i ndiaidh Chogadh Cathartha na
Spáinne. Bhí Solé ina bhall de Emgann,
eagraíocht shóisialach réabhlóideach Briotá-
nach. Bhí cónaí air in Fougères, baile ar imeall

thoir na Briotáine agus ar the-
orainn na Normainne. Munar
labhraíodh Briotáinís ann leis
na céadta bliain, ba Bhri-
otáiniseoir díograiseach Solé.

Gearradh téarma príosúin
air, in éineacht le seisear eile,
as bheith páirteach in ion-
saithe de chuid Airm Réabh-
lóidigh na Briotáine. Shéan sé
go raibh baint aige leis na
hionsaithe agus leis an Arm
Réabhlóideach. Táthar in
amhras faoin bhfianaise.

Cead faighte do choláiste
oiliúna nua PSNI
Katie McGreal

TÁ an Roinn Airgeadais i ndi-
aidh cead a thabhairt do
choláiste oiliúna nua do
Sheirbhís Phóilíneachta
Thuaisceart Éireann (PSNI) a
bheidh suite cóngarach don
Chorr Chríochach i dTír
Eoghain. 

Cosnóidh an t-ionad nua
£139 milliún agus tabharfaidh
sé traenáil do na hoifigigh
PSNI, oifigigh phríosúin agus
lucht múchta dóiteán. Beidh
seomraí ranga, áiseanna ionas
gur féidir leo róil a ghlacadh
nuair atá siad ag foghlaim,
lóistín, cúirteanna bréige,
traenáil tuaithe, oiliúint
tiománaithe agus roinnt
áiseanna eile.

Táthar ag siúl go mbeidh an

t-iarratas pleanála istigh
taobh istigh de shé mhí agus
tosófar obair ar an suíomh 250
acra in 2013 ionas go n-
osclóidh an coláiste dhá bhli-
ain ina dhiaidh sin – 2015.  

“Is nuacht iontach é seo,” a
deir Edwin Poots, an tAire

Sábháilteachta Poiblí ó
thuaidh, “Táimid níos cón-
garaí d’ionad traenála den
scoth a fháil anois.” 

Thosaigh caint ar an
gcoláiste nua in 2004 agus bhí
sé chun a bheith críochnaithe
in 2008. 

Scéim do scríbhneoirí nó
TÁ ceisteanna ardaithe le tamall
anuas faoi Scéim na gCoimisiún,
scéim a chuireann tacaíocht airgid ar
fáil do scríbhneoirí na Gaeilge. Mar
gheall ar rialacha nua a tháinig i
bhfeidhm i mbliana, ní féidir ach le
ceathrar scríbhneoir an foilsitheoir
céanna a lua lena n-iarratas, agus
caithfidh na foilsitheoirí gach iar-
ratas a fhaigheann siad a chur in ord
tosaíochta. Labhair Meadhbh Ní
Eadhra le cuid de scríbhneoirí agus
foilsitheoirí na Gaeilge, chomh maith

le Clár na Leabhar Gaeilge, atá i
gceannas ar an scéim, chun tuairimí
a bhailiú ar an gceist seo.

Tomás Mac Síomóin,
scríbhneoir:
Is gá tacú le Philip Cummings agus a
chomhbhádóirí nuair a iarrann sé ar
scríbhneoirí na Gaeilge baghcat a
dhéanamh ar Scéim na gCoimisiún
de chuid Chlár na Leabhar Gaeilge i
mbliana. Déanaimse amhlaidh i
ngeall ar gur ciorrú mór ar chultúr
liteartha na Gaeilge teorainn de chei-
thre leabhar in aghaidh an fhoilsithe-
ora in aghaidh na bliana, mar atá
leagtha síos ag CnaLG. Cuirfidh sin
bac feasta ar fhoilsitheoirí na Gaeilge
an éagsúlacht liteartha a sholáthar a
chuirfeadh ar a gcumas comórtas
áirithe a thabhairt do dhéantús an
Bhéarla. Anuas air sin, tá éagsúlacht
liteartha riachtanach má tá an
Ghaeilge le bheith in oiriúint feasta
don saol luaineach atá amach
romhainn.

I gcomhthéacs "airgead na
Gaeilge", níor caitheadh ach spro-
sairgead náireach ariamh ar
mhaoiniú fhoilsitheoireacht neamh-
spleách na Gaeilge. Ach má shíleann
muid go bhfillfidh an riar den chú-
namh seo atá curtha ar ceal ag an
gciorrú seo go broinn na brácha, tá
breall orainn. Ní tharlóidh seo mura
nglacfaidh scríbhneoirí agus eile
seasamh daingean aontaithe (agus
bíodh sé glórach!) den chineál atá á
mholadh ag Philip agus a chomhb-
hádóirí.

Ní chuirfinn m'ainm, áfach, le litír
a éilíonn go leagfaidh Clár na Gaeilge
nó "eagraíocht éigin eile" caighdeán
liteartha síos nach foláir d’fhoil-
sitheoirí a shásamh, mar atá molta
acu siúd. Le bheith soiléir: táimse
féin thar a bheith buíoch de Bhord na
Leabhar Gaeilge agus do Chlár na
Leabhar Gaeilge as a gcuid tacaíochta
i gcaitheamh na mblianta, Scéim na
gCoimisiún 2010 san áireamh.
D'fhéadfainn ainmneacha a chur ar
scríbhneoirí seanchruthaithe, áfach,
a bhfuil saothar fiúntach agus
neamhchoitianta á chumadh acu,
ach nach bhfuair an tacaíocht ó
CnaLG a chuirfeadh ar a gcumas sin a
dhéanamh. Creidimse go daingean,
dá réir, go mba chóir go roghnódh an
foilsitheoir féin na leabhra a theast-
aíonns uaidh a fhoilsiú. Sin a thar-
laíonn i gcás na foilsitheoireachta i
dteangacha eile. Ba chóir go maoi-

neodh Clár na Leabhar Gaeilge an
roghain seo, bíodh 4, 12 nó 19 leab-
har, nó níos mó, i gceist, ar choin-
níoll, ar ndóigh, iad a bheith slán ó
leabhal.

Ná cuireadh muid fiacail ann! Ion-
saí ar an nGaeilge féin atá i gceist le
crapall nua seo CnaLG ar fhoil-
sitheoireacht na Gaeilge ar na
cúiseanna atá luaite agam. Ceist
cearta sibhialta seachas ceist
chultúrtha amháin a bheadh ann dá
mbeadh gus ar bith fágtha i saol na
Gaeilge. Gnó don Choimisinéir Tean-
ga a bheadh ann dá mbeadh an scéal
amhlaidh.

Tadhg Mac 
Dhonnagáin, 
foilsitheoir:
Tá Futa Fata beagán éagsúil ó
chomhlachtaí eile sa mhéid is gur
teach foilsitheoireachta nua go leor
atá ann. Tá muid ag iarraidh an
chatalóg atá againn a fhorbairt go
straitéiseach, ag díriú ar mhargadh
na hÉireann agus ar an margadh
idirnáisiúnta araon ar feadh an ama.
Is ar choimisiún amháin a fhoilsíonn
muid leabhair faoi láthair agus
chuige sin, tá Scéim na gCoimisiún
fíor-úsáideach dúinn. Tagann scríb-
hneoirí chugainn le tograí (scríbh-
neoirí Béarla cuid mhaith, mar a
tharlaíonn) ach díultaíonn muid
dóibh formhór an ama mar is minic
nach dtagann an togra leis na
tosaíochtaí atá againn maidir le díriú
ar aoisghrúpaí éagsúla.

Tá muid ag iarraidh scríbhneoirí
Gaeilge a fhorbairt, scríbhneoirí a
bheadh in ann díriú go cruinn ar
aoisghrúpaí éagsúla i margadh na
bpáistí. De réir a chéile, ba mhaith
linn an méid aistriúcháin a fhoil-
síonn muid a laghdú agus breis bun-
leabhar a chur ar an saol. Beidh
muid ag iarraidh formhór na mbun-
leabhar seo a dhíol thar lear chomh
maith, agus leis an sprioc sin a
bhaint amach, is gá pleanáil go cúra-
mach. Cuid den phleanáil sin é na
tograí a chur in ord tosaíochta.

Is trua nach féidir le Clár na Leab-
har Gaeilge glacadh le níos mó ná
ceithre iarratas ar choimisiún ó fhoil-
sitheoir ar bith faoi láthair. Creidim
go mbaineann sé sin leis an ngear-
radh siar atá déanta ar a mbuiséad.
Tá dóchas agam nach mar sin a bhei-
dh i gcónaí.

Darach Ó Scolaí,
stiúrthóir Leabhar
Breac:
Tá faitíos orm gur míthuiscintí is
cúis leis an díospóireacht seo.
Bunaíodh Scéim na gCoimisiún os
cionn deich mbliana ó shin chun
bearnaí san ábhar léitheoireachta
atá ar fáil i nGaeilge a líonadh. Ní
sparántacht do scríbhneoirí atá sa
Scéim, mar atá i sparántacht na
Comhairle Ealaíon, abair, ach deon-
tas don fhoilsitheoir a cheadaíonn
dó leabhar a choimisiúnú ó scríbh-
neoir in áit a bheith i dtuilleamaí pé
clóscríbhinn a thiocfadh chuige ar
an bpost.

De réir rialacháin nua na Scéime
caithfidh an foilsitheoir a chuid iar-
ratas a iontráil de réir ord
tosaíochta. Shílfeá ó go leor dá
bhfuil scríofa le coicís anuas go
mbaineann sé sin le caighdeán na n-
iarratas a bheith á mheas ag foil-
sitheoirí in áit an dualgas sin a
fhágáil ar Chlár na Leabhar Gaeilge.
Le fírinne, ní bhaineann sé le
caighdeán na n-iarratas ar chor ar
bith, ach lena dtábhacht i bplean
oibre an fhoilsitheora. Tugann an
córas seo deis don fhoilsitheoir a
chur in iúl cé acu iarratas an chloch
is mó ar a phaidrín agus, go
deimhin, cé acu an ceann is lú.
Shílfeá go gcabhródh sé sin le Clár
na Leabhar Gaeilge airgead a bhron-
nadh ar na hiarratais is tábhachtaí i
bplean foilsitheoireachta an fhoil-
sitheora. Bíodh sin mar atá, sílim
gur chóir go mbeadh sé de rogha ag
an bhfoilsitheoir a ord tosaíochta a
léiriú nó gan é sin a dhéanamh.

Ach le blianta beaga anuas tá
ábhar poiblíochta faoin Scéim á she-
oladh ag Clár na Leabhar Gaeilge go
díreach chuig na scríbhneoirí, beag
beann ar na foilsitheoirí, rud atá ag
teacht salach, shílfeá, ar phrionsa-
bal an choimisiúin. Cleachtas é seo
a chuireann brú ar an bhfoilsitheoir
glacadh le hiarratais óna chuid
scríbhneoirí féin in áit an tsaoirse a
thabhairt dó obair nua a thiocfadh
lena phlean foilsitheoireachta a
choimisiúnú. Cleachtas é a chuire-
ann leis na míthuiscintí.

Tuigim go bhfuil teora le ciste
Chlár na Leabhar Gaeilge, agus cé
gur mhaith liom go gcuirfí tuilleadh
airgid ar fáil dúinn chun níos mó ná
ceithre leabhar a choimisiúnú i

mbliana, glacaim leis go bhfuil
cothromaíocht áirithe i gceist leis an
Scéim. Mura bhfuil foilsitheoir sásta
leis an airgead atá á chur ar fáil dó
faoin Scéim ní fheicim cén chaoi a
bhféadfaí níos mó a thabhairt dó
gan é a bhaint d'fhoilsitheoir eile.

Colmán Ó 
Raghallaigh, údar
agus foilsitheoir:
Tá fiúntas an-mhór ag baint leis an
Scéim, go háirithe ó taobh scríbh-
neoirí lánaimseartha de. Is ceist
chasta í gan dabht.

Níl aon dabht ach go spreagtar
obair mhaith nua dá bharr ach fág-
tar foilsitheoirí i bponc nuair is gá
dóibh rangú a dhéanamh ar
shaothair agus iad a chur in ord
tosaíochta. Níl aon fhoilsitheoir ag
iarraidh olc a chur ar scríbhneoirí dá
chuid, ar cairde leis iad, b’fhéidir le
fada. An cinneadh a thóg mise ná
iad a chur isteach san ord ina
bhfuair mé isteach iad. B’fhearr
muna dtarlódh a leithéid, dar liom,
agus go ligfí don fhoilsitheoir pé
iarratais atá aige a chur faoi bhráid
an choiste. É sin nó is ceart córas
nua a chur i bhfeidhm a dhéanfadh
saothair a choimisiúnú ó scríbh-
neoirí agus go ngabhfadh na scríbh-
neoirí ansin chuig a rogha foilsithe-
ora.

Tá amhras ar chuid de na scríbh-
neoirí freisin nach daoine le cúlra
liteartha a dhéanann na cinntí seo.  

Micheál Ó Conghaile,
Stiúrthóir Cló Iar-
Chonnacht, 
An Clóchomhar agus
Sáirséal Ó Marcaigh:
Níl aon locht mór ag Cló Iar-Chon-
nacht ar an athrú atá curtha ar an
scéim seo. Ach is é an trua é nár
phléigh an Foras leis na foilsitheoirí

Go leor amhrais á léiríú faoi aidhmeanna Scéim na gCoimisiún

Scríbhneoirí
na Gaeilge
Spréachta  
Achrann faoi rialacha nua
Scéim na gCoimisiún, féach l. 6

Ar lean ó leathanach a haon

“Táimid den tuairim nár cheart
go mbeadh baint ag foilsitheoir le
hiarratas a dhéanamh ar an scéim;
ba cheart go mbeadh an scéim
oscailte do gach scríbhneoir
Gaeilge. Táimid uilig dána go leor
le dul i dteagmháil le foilsitheoir
más amhlaidh go n-éiríonn linn
coimisiún a fháil faoin scéim,” a
deirtear sa litir.

Creideann an t-údar agus foil-
sitheoir Colmán Ó Raghallaigh an
rud ceanann céanna.

“B’fhearr muna dtarlódh a lei-
théid, dar liom, agus go ligfí don
fhoilsitheoir pé iarratais atá aige a
chur faoi bhráid an choiste. É sin
nó is ceart córas nua a chur i bhfei-
dhm a dhéanfadh saothair a
choimisiúnú ó scríbhneoirí agus go
ngabhfadh na scríbhneoirí ansin
chuig a rogha foilsitheora,” ar sé.

Tá ciste na scéime laghdaithe i
mbliana freisin. Roimhe seo, ba é
€15,000 an t-uasmhéid a bhí ar fáil
do gach scríbhneoir, ach is €12,000
atá i gceist anois.

Ag labhairt le Gaelscéal, dúirt
Clár na Leabhar Gaeilge go bhfuil
siad ag súil le cruinniú a eagrú leis
na foilsitheoirí agus na scríbh-
neoirí ‘amach anseo’ maidir leis an
gcoimhlint faoi rialacha nua Scéim
na gCoimisiún agus ‘aon ghnó
ábhartha eile’.   

Is ceist chasta í seo agus tá scríb-
hneoirí agus foilsitheoirí na
Gaeilge an-chúramach faoin méid
a deir siad faoi. 

I nGaelscéal na seachtaine seo, is
féidir tuairimí cuid díobh a léamh
ina n-iomláine, chomh maith le
freagraí ó Chlár na Leabhar
Gaeilge. Féach l. 6. 

scéim d’fhoilsitheoirí?
é roimh ré, seachas teacht aniar
aduaidh orainn leis, droch-nós a
bhaineann le cleachtais iomlána
Chlár na Leabhar Gaeilge! 

Ach maidir leis an scéim, bíonn
ar gach foilsitheoir maith roghnú a
dhéanamh: céard iad na leabhair a
chuirfear i gcló nó céard iad na
scríbhinní nach bhfuil ar
chaighdeán sách maith le foilsiú.  Is
cuid den phróiseas foilsitheoireach-
ta é seo, agus sílim gurb iad na foil-
sitheoirí féin is oilte chun an cin-
neadh seo a dhéanamh agus ord
tosaíochta a thabhairt do na
coimisiúin, agus gur tuisceanaí i
bhfad an roghnú a dhéanfaidh siad
ná an Foras aon lá den tseachtain.

Ní dóigh liom gur theastaigh ó na

foilsitheoirí a bheith páirteach sa
scéim seo riamh, de réir mar a
thuigim. D’fhéadfaí an roghnú a
dhéanamh neamhspleách ar fad ar
na foilsitheoirí mar a dhéanann an
Chomhairle Ealaíon i gcás
scéimeanna dá leithéid. An míb-
huntáiste a bheadh ann sa gcás seo,
áfach, ná go ndéanfaí coimisiúnú ar
leabhair nach bhfoilseofaí choíche.

Ach ní hé an scéim seo an scan-
nal is mó ná an chloch is mó ar
phaidirín na bhfoilsitheoirí faoi
láthair, ach an drochbhail atá ar Áis
(atá faoi chúram Fhoras na Gaeilge
freisin!) agus atá ina phraiseach ar
fad faoi láthair cheal foirne.  Is é an
port a bhíonn le cloisteáil i gcónaí
nach mbíonn daoine ag ceannach

leabhair Ghaeilge, ach nuair atá an
t-éileamh ann níl na dáilitheoirí
ábalta freastal air.  Tá an-deacracht
ag siopaí, díoltóirí leabhar, scoilean-
na agus ollscoileanna leabhair
Ghaeilge a fháil faoi láthair, go
háirithe leabhair atá foilsithe ag an
nGúm (atá faoi chúram Fhoras na
Gaeilge freisin. . . freisin!), seo leab-
hair atá in úsáid go forleathan ag
scoileanna agus ag ollscoileanna
agus nach féidir a fháil in áit ar bith
eile ach ó Áis. Bí ag caint ar a bheith
ag gearradh ár scórnaí féin!  Mura
ndéanfaidh an Foras rud éigin go
práinneach le feabhas a chur ar
chúrsaí in Áis ní bheidh aon tionscal
foilsitheoireachta Gaeilge ann sula i
bhfad.

Clár na Leabhar Gaeilge: 
Cad a deir siad?
1. Cén fáth ar athraíodh rialacha na scéime i mbliana?
Déantar athbhreithniú ar rialacha scéimeanna Fhoras na Gaeilge gach bliain,
bunaithe ar phlé inmheánach agus aiseolas ó na custaiméirí lena mbíonn
muid ag plé. Bhí ardú mór ar líon na n-iarratas ar Scéim na gCoimisiún ó
2008 ar aghaidh agus ag an am céanna gearradh suntasach (suas le 25%)
déanta ar bhuiséad Chlár na Leabhar Gaeilge.  Níl sé d’acmhainn ag Foras na
Gaeilge ach tacú le líon beag iarratas faoin scéim seo agus is gá a chinntiú i
gcónaí go bhfuil an t-airgead atá ar fáil don scéim ag dul le leas na léitheoirí
agus na scríbhneoirí. Mar chuid den chur chuige sin, aithnítear go bhfuil ról
ag na foilsitheoirí i roghnú na gcoimisiún ar mhaithe le hardchaighdeán na
saothar a eascraíonn de thoradh na scéime a chinntiú.

2. Ar thuig sibh an tionchar mór a bheadh ag na hathruithe ar fhoilsitheoirí
ar leith, a fhoilsíonn an-chuid leabhar gach bliain?
Is tríd Scéim na Foilsitheoireachta a dhéantar foilseacháin a mhaoiniú agus
ní faoin scéim seo. Tá sé tábhachtach a thuiscint nach bhfoilsítear aon leab-
har faoin scéim seo ach go bhfuil sé ann chun tacú le lucht liteartha na
Gaeilge sa chaoi is go gcinnteofar go mbeidh soláthar sásúil d’ardchaighdeán
sna réimsí éagsúla léitheoireachta. 

3. Cén fáth a bhfuil baint ag foilsitheoirí le scéim atá sainithe mar scéim do
scríbhneoirí?
Faoi Scéim na gCoimisiún, déanann na scríbhneoirí an t-iarratas i gcomhar
leis an bhfoilsitheoir agus is leis an bhfoilsitheoir a phléann na scríbhneoirí
a gcuid iarratas.  Is í aidhm na scéime seo ciste coimisiúnaithe a dháileadh i
measc lucht liteartha na Gaeilge sa chaoi is go gcinnteofar go mbeidh
soláthar sásúil d’ardchaighdeán sna réimsí éagsúla léitheoireachta.  Déantar
comh-iarratas idir an foilsitheoir agus an scríbhneoir chun a chinnitú go
gcuirfear an saothar i gcló.  Muna mbeadh an chinnteacht seo ann, ní bheadh
aidhm na scéime á comhlíonadh.  Tá plean faoi leith ag gach foilsitheoir agus
iad ag díriú ar mhargaí faoi leith.  Tá sé tábhachtach mar sin go mbeadh ról
acu i roghnú na gcoimisiún a ndéantar iarratas ar Fhoras na Gaeilge ina leith.    

Sa chás áirithe seo, cuireadh na hathruithe in iúl do na foilsitheoirí sular
fógraíodh an scéim.  Cuireadh na hathruithe in iúl dóibh an athuair agus an
scéim á fógairt.  Is oth linn an méid a thit amach ach is ar bhonn comh-iar-
ratais a chuirtear isteach ar an scéim agus sa chás áirithe seo, ní raibh duine
de na páirtithe sásta cloí leis na rialacha.  Aithníonn muid go bhfuil seo dian
ar na scríbhneoirí ach chun a bheith cothrom le gach foilsitheoir, ní féidir
linn eisceacht a dhéanamh d’fhoilsitheoir amháin.  De réir mar a thuigeann
muid, aithníonn formhór na bhfoilsitheoirí an chúis leis na hathruithe seo.
Tá súil againn cruinniú a eagrú leis na foilsitheoirí agus na scríbhneoirí
amach anseo maidir leis an gceist seo agus aon ghnó ábhartha eile.   

iMúscraí  – Nuachtlitir nua Ghaeilge
Seosamh Ó Riain

THÁINIG foilseachán nua Gaeilge
ar an saol Dé hAoine seo caite dar
teideal iMúscraí. 

Nuachtlitir mhíosúil is ea í a
fhoilsíonn Comharchumann For-
bartha Mhúscraí agus ina ndéantar
cur síos ar tharluithe i gceantar
Mhúscraí, lena n-áirítear obair an
Chomharchumainn, an méid atá
bainte amach agus á bhaint amach
agus léargas ar phleananna an
eagrais do na blianta atá amach
romhainn.

Ocht leathanach ildaite atá sa
nuachtlitir seo agus is iomaí ábhar
suimiúil atá idir an dá chlúdach
inti. Sa chéad eagrán bhí ailt
shuimiúla éagsúla le fáil ann idir
spórt, chomórtas na mbailte
slachtmhara, Scrabble as Gaeilge,
chúrsaí Gaeilge, Fhéile na Laoch
agus chomórtas.

Agus anáil na lagtrá eacna-
maíochta ag siúl linn gach uile áit
beo, is tráthúil go gcuirtear an
nuachtlitir bhreá seo ar fáil saor in
aisce sna siopaí thart timpeall ar
bhaile Mhúscraí, sna scoileanna
áitiúla agus, ar ndóigh, ar líne ag:
http://issuu.com/imuscrai/docs/im
uscraifinal.

Ceann de na spriocanna atá ag an
bhfoilseachán seo ná bheith ina
thacaíocht do phlean teanga
Mhúscraí, Mórtas Mhúscraí, agus é
á chur i bhfeidhm is á fhorbairt sna
míonna amach anseo.  

“Tá aischothú iontach faighte
cheana féin ag iMúscraí ” a dúirt
Concubhar Ó Liatháin, Bainisteoir
Chomharchumann Forbartha
Mhúscraí, le Gaelscéal i rith na
seachtaine.

“Is nuachtlitir í chun obair an
Chomharchumainn a chur i láthair
an phobail agus táthar ag súil go
gcothófar caidreamh fónta le
muintir Mhúscraí mar gheall
uirthi.”

“Suirbhé a rinne Údarás na
Gaeltachta i gcomhar le hInstitiúid

Teicneolaíochta Chorcaí a bhí mar
spreagadh don nuachtlitir seo,”
arsa an tUasal Ó Liatháin. “Rin-
neadh an suirbhé siar sa bhliain
1998 ar dheoraithe de chuid
Mhúscraí agus léirigh roinnt de na
daoine sin go mbeidís ríshásta

teacht ar ais chuig an gceantar dá
mb’fhéidir leo.”

“Tá suíomh idirlín na nuachtl-
itreach ann go háirithe do na deo-
raithe sin chun cos a choinneáil i
saol agus imeachtaí a gceantair
áitiúil,” arsa an tUasal Ó Liatháin.

Seimineár oibre ‘Aontas
Phobal na Gaeilge’
Dhá mhórthéama sa Straitéis 20 Bliain don Ghaeilge á bplé

Seosamh Ó Riain
agus Ciarán Mac Fhearghusa 

D’EAGRAIGH Aontas
Phobal na Gaeilge (APG)
seimineár oibre Dé
hAoine seo caite chun
plé a dhéanamh ar

phleanáil de réir réigiúin agus ar
bhunú gréasáin Ghaeltachta, dhá
mhórthéama sa Straitéis 20 Bliain don
Ghaeilge.

Is eagras Gaeilge nua-nasctha é
APG ina bhfuil Comhaltas Uladh,
Comhluadar, Conradh na Gaeilge,
Glór na nGael agus Seachtain na
Gaeilge ag obair as lámha a chéile ar
ghnéithe éagsúla d’fhorbairt na
Gaeilge i measc an phobail, d’fhonn
seirbhísí níos éifeachtaí a sholáthar
agus luach airgid níos fearr a bhaint
amach.

Tháinig daoine atá ag obair leis an
bpobal ar an talamh –  idir dhaoine
deonacha agus oibrithe gairmiúla – ó
fud fad na tíre le chéile in Óstán an
Menlo Park, Bóthar Áth Cinn, Gail-
limh don chéad imeacht oifigiúil seo a
d’eagraigh APG. 

Pléadh moltaí agus mianta maidir
le cur i bhfeidhm na pleanála teanga,
mar a shonraítear í sa Straitéis 20 Bli-
ain don Ghaeilge 2010-2030 (an
Straitéis), agus mar thoradh ar an

seimineár lae amháin seo cuirfear faoi
bhráid na n-údarás cuí amach anseo
iad, tráth a mbeas siad aontaithe ag
Aontas Phobal na Gaeilge.

Rinneadh iarracht naisc a aimsiú
idir na spriocanna sa Straitéis ó dheas
agus scéimeanna nua uile-oileánda
Fhoras na Gaeilge, go háirithe i leith
bunú gréasáin Ghaeltachta agus i leith
pleanála sa phobal ar bhonn réigiúin.

Ó tá athruithe móra ag teacht ar an
gcóras maoinithe in earnáil na

Ráiteas ó Fhoras
na Gaeilge ar an
Samhail Nua
Maoinithe 
“MAIDIR leis an tSamhail Nua
Maoinithe, cuireadh ocht gcinn
de dhréacht-scéimeanna faoi
bhráid Bhord an Fhorais ag an
gcruinniú deiridh, rinneadh iad
a phlé go mion agus ansin rin-
neadh iad a fhaomhadh.  Cuir-
fear na scéimeanna sin anois
faoi bhráid na Ranna
Urraíochta agus na Ranna
Airgeadais sula dtéann siad ag
an Chomhairle Aireachta
Thuaidh/Theas le haghaidh a
bhfaofa.”

“Nuair atá na céimeanna seo
glactha agus na scéimeanna
faofa ag an gCATT tá sé i gceist
ag an bhForas na scéimeanna a
fhógairt go forleathan agus
sraith cruinnithe poiblí a eagrú
ar fud an oileáin len iad a chur
faoi bhráid an phobail mhóir.”

Agallamh le Matt Ó Bradaigh,
pleanálaí teanga 
Maidir le hóráid ó Aodhán Mac
Cormaic, An Roinn Ealaíon,
Oidhreachta agus Gaeltachta.

“Shíl mé féin go raibh an chaint
a bhí aige (Aodhán Mac Cormaic)
... soineanta go leor. Chaith sé an
chuid is mó den am ag insint
dúinn céard atá sa Straitéis, tá a
fhios aige gur dream oibreoirí,
dream díograiseoirí iad na daoine
a bhí ag éisteacht leis agus tá a
fhios acu cuid mhaith atá ann (sa
Straitéis) ar aon nós, ach ní go dtí
an deireadh gur thosaigh sé ag
insint dúinn faoi na grúpaí ardleib-
héil idir-rannacha, agus roinnt de
na rudaí a chaith sé amach, sílim
gur thaispeáin sin nach bhfuil
cuma na práinne orthu, nach
bhfuil cuma ghéarchéime orthu.”

Céard a cheapann an tUasal Ó
Bradaigh faoi Shamhail Nua
Mhaoinithe Fhoras na Gaeilge?

“Tá rudaí ar siúl ag Foras na
Gaeilge aríst nach bhfuil i dtiúin

ná i bpáirt leis na dea-chleachtais
ná leis na rudaí maithe atá ag saol
na Gaeilge le fada an lá. Tá siad ag
cur eagras i mbaol, eagrais atá tar
éis oibriú go han-mhaith ,
b’fhéidir go bhfuil lochtanna ar
chuid acu, ach tá eagraíochtaí ag
teastáil uainn. Coinníonn siad
rudaí ag imeacht ó bhliain go bli-
ain. Ní léir go bhfuil aon chritéar
acu maidir leis an airgead a
chaitheann siad (Foras na
Gaeilge). Tá ceisteanna ollmhóra
ann ar nós a bheith ag tabhairt
míle euro do dhuine le fógra a
chur os cionn siopa ach gan a
bheith ag tabhairt pingin rua do
chlub óige, club óige ina bhfuil
polasaí tumoideachais abair... Tá
na heagraíochtaí bunmhaoinithe
seo scanraithe leis an méid atá
bagartha orthu. Ach ar aon nós, níl
sé fíor go bhfuil an iomarca
eagraíochtaí Gaeilge ann.
Bheinnse den tuairim nach bhfuil
dóthain ann agus ba cheart gach
cabhair agus cúnamh a thabhairt
dóibh. 

Agallamh :
Éamonn Mac
Niallais, Guth
na Gaeltachta, i
dtaca le
Tumoideachas
“IS dócha i gcomhthéacs an lae
inniu agus muid ag déanamh
plé ar an Straitéis Fiche Bliain,
tá cuid mhór chainte anseo
inniu ar cé na hacmhainní a
bheas ar fáil don Straitéis. Sílim
go bhfuil rudaí go bhféad-
faimid a dhéanamh nach bhfuil
aon acmhainní i gceist don
fhormhór, m.sh.  an luath-thu-
moideachas a chur i bhfeidhm
sna scoileanna Gaeltachta, ach
go háirithe. 

Tá sin déanta mar shampla i
dtrí iar-bhunscoil i nGaeltacht
in iardheisceart Thír Chonaill i
mbliana, agus sílim gur chóir
do chuile scoil Ghaeltachta an
polasaí seo a chur i bhfeidhm
mar tá sé cruthaithe ag taighde
idirnáisiúnta ní amháin go
gcuidíonn sé leis an miontean-
ga, is é sin an Ghaeilge, ach
nach gcuireann sé isteach ar
aon tslí ar an mórtheanga, is é
sin an Béarla. 

Mar sin, níl aon rud le cail-
liúint, níl aon chostas air, is rud
praiticiúil dearfach é go
bhféadfaimid a dhéanamh leis
an Ghaeilge a threisiú sa
Ghaeltacht, agus sin na
cineálacha rudaí a chaithfimid
a thosú agus a chur i bhfeidhm
láithreach bonn, ní gá dúinn
bheith ag fanacht  ar an
straitéis.”

Gaeilge, agus ar na bealaí a bhfuil an
dá rialtas thuaidh agus theas ag tab-
hairt faoin nGaeilge a chur chun cinn,
tá Aontas Phobal na Gaeilge go láidir
den tuairim gur ghá go mbeadh gach
cuid de phobal na teanga réamhgh-
níomhach agus ag obair go dlúth le
chéile lena chinntiú go mbíonn
ionchur comhtháite céillí
comhsheasmhach ag daoine sa
phróiseas.

Thug  triúr cainteoir aitheanta cur i
láthair ar an lá, Aodhán Mac Cormaic,
Príomhoifigeach Cúnta san Aonad
Straitéise, An Roinn Ealaíon,
Oidhreachta agus Gaeltachta, Julian
de Spáinn, Ard-Rúnaí, Conradh na
Gaeilge agus Marcus Mac Ruairí, Glór
na nGael.

Tá Bille Gaeltachta le rith ag an
Oireachtas amach anseo, ina mbeidh
sainmhíniú nua reachtúil ar an
Ghaeltacht, sainmhíniú a bheidh
bunaithe ar chritéir theangeolaíocha
agus ní ar limistéir gheografacha.

Agus é ag caint le Gaelscéal ar an lá
faoin mBille, dúirt Aodhán Mac Cor-
maic, Príomhoifigeach Cúnta san
Aonad Straitéise, An Roinn Ealaíon,
Oidhreachta agus Gaeltachta, “Tá an
tAonad Straitéise  bunaithe sa roinn,
tá na grúpaí oibre bunaithe, agus tá na
cinn ann don Bhille Gaeltachta, tá sé
sin scríofa suas,  tá sé dréachtaithe
agus scaipthe ag na ranna stáit...nuair
a bheidh sé bailithe trí Thithe an
Oireachtais, tabharfaidh sé feidhm
don phróiseas pleanáil teanga faoina
mbeidh stádas reachtúil ag na
Gaeltachtaí, ag na gréasáin Ghaeilge,
ar ndóigh, an ’Gaeltacht gréasáin’  mar
atá ráite sa staidéar cuimsitheach,
agus ag na bailte seirbhísí Gaeltachta.
Beidh stádas reachtúil ag na ceantair
seo. Agus nuair a bheidh sé tagtha i
bhfeidhm, beidh céim mhór tógtha
chun córas pleanála teanga a chur i
bhfeidhm sa Ghaeltacht.”

Dúirt Julian de Spáinn, Ard-Rúnaí,

Conradh na Gaeilge, le Gaelscéal,
“Beidh plean trí bliana foilsithe go
luath (ag Roinn na Gaeltachta). Go
bunúsach, tá muid ag iarraidh fáil
amach céard atá sa phlean sin...tá
muid ag súil go mór leis an bhfoilsiú
sin agus foilseofar é go luath....taobh
amuigh de sin, tá muid ag lorg aiseo-
lais is muid ag lorg moltaí an phobail
anseo inniu maidir leis an bplean atá
curtha le chéile againn gur chóir a
bheith eagraithe ar bhonn contae.”

Maidir leis an obair a bheas idir
lámha ag an gConradh amach anseo,
dúirt an tUasal de Spáinn, “Táimid tar
éis tús a chur le hobair i gcontae na Mí
agus contae Chill Dara. Tá muid ag an
bpointe go bhfuil muid ag iarraidh
dréachtphlean nó teimpléad a chur le
chéile ar céard a bheidh i gceist le
plean contae. Tá súil againn labhairt le
daoine, leis na saineolaithe ó thaobh
pleanáil teanga agus eile agus ag súil
againn na teimpléid sin a chur ar fáil
do chontaetha éagsúla chun gur féidir
linn tús a chur leis an obair sin.
Chomh maith leis sin, dar ndóigh,
beidh muid ag coinneáil i dteagmháil
leis an Roinn,... chun gur féidir leis an
bpobal ról gníomhach a imirt sa
straitéis.”

An doiciméad 'Straitéis 20 Bliain don
Ghaeilge' a pléadh ag  seimineár
oibre, Dé hAoine seo caite, 30 Meán
Fómhair, in Ostán an Menlo Park,
Gaillimh.  Is é Aontas Phobal na
Gaeilge (APG) a d'eagraigh é.

Cainteoirí ar an seimineár lae a d'eagraigh Aontas Phobal na Gaeilge (APG), Dé
hAoine seo caite i nGaillimh. Pléadh moltaí agus mianta maidir le cur i bhfeidhm na
pleanála teanga, mar a shonraítear í sa Straitéis 20 Bliain don Ghaeilge 2010-2030.

Ó chlé tá: Fergal Ó Cuillinn, Comhluadar, Aodhán Mac Cormaic, Príomhoifigeach
Cúnta san Aonad Straitéise, An Roinn Ealaíon, Oidhreachta agus Gaeltachta, Julian
de Spáinn, Ard-Rúnaí, Conradh na Gaeilge agus Marcus Mac Ruairí, Glór na nGael.

Ardán:

CEIST na Seachtaine

Cad é atá déanta leis an damhsa Gaelach?
Eoin Mac Garvey

Ó A DHIA, cad é atá déanta leis an
damhsa Gaelach, an traidisiún agus
an cultúr a bhain leis ag am amháin?

Le tamall anois rinne mé freastal ar
roinnt feiseanna damhsa Ghaelaigh i
dTír Chonaill agus i nDoire. Cén fáth?
Tá beirt iníonacha agam féin, duine
acu ceithre bliana déag agus an duine
eile ocht mbliana, agus iad beirt mar
bhaill de scoil rince aitheanta sa
chontae.

Nuair a chuaigh mé i mbun na
hiriseoireachta thar scór bliain ó shin
rinne mé clúdach ar roinnt feiseanna
do na nuachtáin áitiúla. Bhí mé rud
beag glas ar chúl na gcluas an chéad
uair agus shuigh mé an lá iomlán i
Rann na Feirste ag glacadh torthaí in
áit iad a fháil ag an deireadh, ach sin
scéal eile.

Cén difear idir na feiseanna sin thar
scór bliain ó shin agus an lá inniu? Ní
iontach eolach atá mé ar chaighdeán
an damhsa agus seans nár athraigh
sin mórán thar na blianta, ach
d’athraigh cuid mhór eile.

I nDoire ag deireadh na seachtaine
chaith mé seal ag na comórtais sa Mil-
lennium Forum mar go raibh m’iníon
féin páirteach iontu. Bhí an dúrud
damhsóirí ansin ó gach cearn den tír,
ó Albain, ó Shasain agus fiú on
Olaínn, gasraí agus girseacha i ngach
aoisghrúpa suas go dtí ocht mbliana
déag.

Seans go ndéarfaidh daoine gur
seanaimseartha atá mé, ach gheall ar
Dhia cad é atá na comórtais seo ag
cuardach?  

Girseacha chomh hóg le ceithre
bliana agus smideadh agus tan bréa-
gach orthu. Gruaig dheas s‘acu curtha
i bhfolach le gruaig bhréige de gach

cineál agus ceann amháin níos daoire
ná an ceann eile. Stócaí deasa bána
orthu ach iad coinnithe suas le gliú.
Bhí mórchuid de na gasraí a bhí ag
damhsa gléasta i mbrístí dubha agus
léinte bána, rud atá i gceart measaim.

Ó thaobh na ngúnaí damhsa ar na
cailíní - iontach deas gan dabht - ach
is comórtas rince Ghaelaigh atá anseo
agus ní seó faisin.

Bhí roinnt comhlachtaí i láthair ag
díol earraí de gach sórt a bhain leis an
damhsa Gaelach. Bhí gúnaí damhsa
crochta anseo agus ansiúd agus
costas de suas le £900 ag baint le cuid
acu - agus d'inis máthair amháin dom
go raibh sin saor go maith. Is cosúil go
dtiocfadh leat suas le £1,600 a thab-
hairt orthu.

Thug úinéir comhlachta amháin le
fios dom go mbíonn an oiread sin
ráchairte ar an ghruaig bhréige go
ndíoltar amach iad ag gach feis. Cos-
naíonn siad suas le £100 agus seans
níos mó ag brath ar an stíl.

Ní ag gearán fá chostas an rince
Ghaelaigh atá mé nó ag caoineadh
fán chaiteachas airgid mar go bhfuil
dearcadh agam gur ceart seans a
thabhairt do pháistí bheith páirteach
i leithéidí rince Ghaelaigh más sin atá
de dhíth orthu. Ach tá an chuma air
go bhfuil an traidisiún agus an cultúr
a bhain leis an damhsa Gaelach caite
ar leataobh. 

Nach fán dóigh a bhfuil na cosa ag
bogadh atá rince Gaelach agus ní fá cé
a amharcann níos fearr, nó cé a rinne
an jab is fearr leis an tan bréagach, no
cé uirthi a bhfuil an gúna is deise nó a
chosain an méid is mó airgid?

Trí bliana ó shin bhí iníon dom ag
damhsa ag feis eile i nDoire - an
chéad uair di i gcomórtas mór. Bhí
sciorta dubh agus léine bhán uirthi

Girseacha chomh hóg
le ceithre bliana agus
smideadh agus tan
bréagach orthu. Gru-
aig dheas s‘acu curtha
i bhfolach le gruaig
bhréige de gach
cineál agus ceann
amháin níos daoire ná
an ceann eile. Stócaí
deasa bána orthu ach
iad coinnithe suas le
gliú. Bhí mórchuid de
na gasraí a bhí ag
damhsa gléasta i
mbrístí dubha agus
léinte bána, rud atá i
gceart measaim.

agus ar roinnt eile. Fuair sí an cúigiú
háit agus bhí sí sásta. Bhí múinteoir
damhsa aitheanta taobh liom ach ní
raibh aithne aige orm. "Amharc an
ghirseach sin a fuair an cúigiú háit.
Dá mbeadh gúna damhsa agus gruaig
bhréige uirthi sin dhéanfadh sí níos
fearr," a dúirt sé liom agus gan a fhios
aige cé hí féin.

Cén áit a ndeachaigh rudaí ar strae?
Cá ndeachaigh na gúnaí traidisiúnta
nach raibh lán diamant agus na
cailíní lena ngruaig féin? Cé a chuir an
damhsa Gaelach ar strae agus atá ag
cuidiú lena choinneáil ar strae?

Lámha suas, tá mé féin ciontach
agus go leor tuismitheoirí eile. Mise a
cheannaigh an chéad ghruaig bhréige
do m’iníon. Cén fáth? Bhí sí corr gan é
de bharr go raibh ceann ag na
girseacha eile. Mise agus mo leithéid
atá ag cuidiú leis an rince Gaelach a

chur cor bealaigh. Ach tá dhá rogha
ann – d’iníon bheith gléasta mar atá
gach damhsóir eile nó bheith corr.

Ba cheart don Choimisiún le Rincí
Gaelacha agus gach dream atá ag plé
leis an damhsa Gaelach suí síos agus
amharc ar cad é go díreach atá ag
tarlú. Amharc ar cén bhaint atá ag tan
bréige agus gruaig bhréige le damhsa
Gaelach, agus an traidisiún agus an
cultúr a chur ar ais ann. 

Chuala mé roinnt tuismitheoirí ar
mo chúl sa Millennium Forum ag lab-
hairt fá seo agus an dearcadh a bhí
acu ná go bhfuil sé thar am ag na
múinteoirí damhsa theacht le chéile
agus seo a phlé.

Beidh mé ag tarraingt ar mhór-
chomórtas Alban i nGlaschú ag tús na
míosa seo chugainn agus creidim go
mbeidh go leor den rud céanna le
feiceáil ansin.

Damhsóirí ag
Craobh an
Domhain sa
Damhsa
Gaelach i
mBaile Átha
Cliath i mbliana.
Thug dochtúirí
rabhadh ar na
mallaibh gur
féidir leis na
bioráin a
úsáidtear chun
bréagfhoilt na
ndamhsóirí a
choinneáil  in áit
dochar a
dhéanamh do
ghruaig na
ndamhsóirí. 

Tromlach ag rá go mbeidh Martin McGuinness ábalta 
ionadaíocht a dhéanamh ar an 32 contae 
Le Seosamh Ó Riain

GO raibh maith agaibh arís mar gheall ar bhur
gcuid tuairimí ar cheist na seachtaine i dtaca le
Martin McGuinness.  Cuireadh an cheist: An
bhfuil sé d’acmhainn ag Martin McGuinness ion-
adaíocht a dhéanamh ar an 32 contae dá mba
chéad uachtarán eile ar an tír é?

De réir na pobalbhreithe is déanaí de chuid
Ipsos MRBI, is léir go bhfuil 19% de lucht vótála
den tuairim go bhféadfadh an tUasal McGuin-
ness beart a dhéanamh de réir briathair.

Ach an bhfuil lucht léite díograiseach

Gaelscéal ar aon dul leo? Bhuel,  tá 53.2% agaibh
ar an tuiscint go mbeadh an tUasal McGuinness
in ann ionadaíocht cheart chuí a dhéanamh ar an
32 contae. Léirigh 44.2% agaibh san iomlán nach
mbeadh sé d’acmhainn ag Martin McGuinness
ionadaíocht a dhéanamh ar an oileán ar fad. 

Is é sin le rá gur cheap 18.2% agaibh nach
mbeadh sé feiliúnach a fhad nach bhfuil vóta ag
gach Éireannach, thug 9.1% le fios nach mbeadh
mar gheall gurb ionann Éire agus 26 contae agus
bhí 16.9% den tuairim nach féidir le hiarbhall den
IRA an ról sin a ghlacadh.

Bhí 2.6% idir dhá chomhairle.

Ceist na Seachtaine seo:
Tá deich mbliana ann ó cuireadh tús leis an gco-
gadh san Afganastáin. Agus Osama Bin Laden
marbh, ar chóir do na Stáit Aontaithe tarraingt
siar láithreach bonn ón tír.
• Ba chóir
• Ba chóir dóibh tarraingt siar ach gan 

go dtí go mbeidh cúrsaí slándála ar 
bhonn ceart cuí sa tír

• Níor chóir dóibh tarraingt siar a fhad is
atá al Qaeda ar an bhfód

• Táim idir dhá chomhairle

53.2%

18.2%

9.1%
16.9%

44.2%

2.6%

Ba é Ciarán seachas Brian an
réabhlóidí i dteaghlach Uí Nualláin

Eoghan Ó Néill

MURACH gur scríobh
sé i mBéarla agus gur
scríobh sé i mBéarla
ar an Irish Times ní
bheadh aon chaint

faoi Bhrian Ó Nualláin an tseachtain
seo.

Dá mba i nGaeilge amháin a
scríobh sé bheadh sé fágtha in áit na
ndearmad ag na Béarlóirí: in éineac-
cht le Seosamh Mac Grianna, Séa-
mas Ó Grianna, Eoghan Ó Tuairisc,
Máirtín Ó Díreáin, Seán Ó Ríordáin,
Caitlín Maude, Máirtín Ó Cadhain,
Seán Ó Tuama agus le go leor eile. 

Cinnte déanfaidh mé Brian Ó
Nualláin a chomóradh an tseachtain
seo agus muid ag ceiliúradh a bhrei-
the 100 bliain ó shin. Scríbhneoir
iontach a bhí ann a raibh a chroí
istigh sa Ghaeilge. 

Is mó, áfach, a dhéanfaidh mé
ceiliúradh ar a dheartháir dearmadta
- ar Chiarán Ó Nualláin uasal - fear a
chaith na blianta fada ag iarraidh
nuachtán laethúil a dhéanamh de
Inniu. 

Fear nach bhfuair moladh ach sa
bheag le linn a shaoil ná i ndiaidh dó
bás a fháil. 

Ach amháin ó na Gaeil sin a thuig
gurb é Ciarán, seachas Brian, an
réabhlóidí i dteaghlach Uí Nualláin. 

Bhí Brian ag iarraidh aoibh a chur
ar ár n-aghaidh. Bhí Ciarán ag iar-
raidh orainn a bheith inár réabh-
lóidithe. 

Bhí Brian ag déanamh an rud
céanna a rinne go leor roimhe i
mBéarla agus i nGaeilge. Scríbhneoir
grinn ba ea é a bhain tairbhe as a
chumas sa Ghaeilge agus a luí le
focail chun muid a chur ag breathnú
orainn féin le súil eile. 

Seachas súil eile, bhí Ciarán ag iar-

raidh orainn saol eile a bheith
againn. Ag iarraidh orainn cumhacht
a ghabháil chugainn féin agus meáin
dár gcuid féin a chruthú. 

Ba réabhlóidí contúirteach é Cia-
rán a d’fhág ag mo leithéidse an tea-
gasc baolach sin go dtig linn
nuachtán agus meáin Ghaeilge a
bheith againn inár dteanga féin
seachas a bheith i muinín an Bhéar-
la. 

Ní dhéanfaidh an Irish Times ná a
mhacasamhail ceiliúradh ar Chiarán
Ó Nualláin, réabhlóidí. 

Is compordaí acu comóradh a
dhéanamh ar Bhrian Ó Nualláin,
scríbhneoir agus fear grinn. 

Agus ó tharla nóta easaontais sein-
nte agam leanfaidh mé liom.

Íocón Ghleann Silicon ba ea Steve
Jobs. Ach íocón don chaipitleachas
den saghas is measa ba ea é fosta.

I mbeagán focal, dhíol Steve Jobs
rudaí ar mhaithe le brabach ollmhór
dó féin agus dá chomhlacht.

Shílfeá a mhalairt ó bheith ag éis-
teacht le cuid de na tráchtairí an
tseachtain seo agus na hómóis á
gcarnadh. 

Mothaím míchompordach agus
mé ag cloisteáil daoine ag sárú ar a
chéile chun a rá linn go ndearna sé
mo shaol níos fearr nó go mba fhórsa
sonais agus leasa an domhain é.

Buachaill póstaeir an chaip-
itleachais a bhí ann. Ógfhear cuid-
súlach lucht maoine. Fear a
chothaigh agus a bheathaigh an
cíocras tomhaltach a bhfuil a tho-
radh le feiceáil lá agus oíche ar na
‘margaí’. 

Gach seans gurbh é an duine ba
dheise ar domhan. Ach saint agus
saoltachas an oidhreacht is mó a
d’fhág sé againn. Dúirt Steve Jobs
tráth nár mhaith leis a bheith ar an
duine is saibhre sa reilig. Gach seans
gurb é. 

Tá Gay Mitchell i ndiaidh a fháil
amach go bhfuil daoine sa tír
seo, vótóirí sa stát ó dheas san
áireamh, in ann cáineadh agus
cleasanna dubha a aithint thar
a chéile. Ní ionadh é go bhfuil
greim an fhir bháite ag Gay ar
sciar beag den vóta más fíor
do phobalbhreith an Irish
Times / MRBI. 

Ach is cuma liom mórán an
rírá faoi Martin Mc Guinness. 

An rud is mó a chuireann
iontas orm, agus fearg, ná an
dóigh a bhfuilimid ag fáil
spleachadh beag ar an aicme
pholaitiúil sa stát ó dheas agus
an saol a bhfuil siadsan cleach-
taithe leis. 

Níor chuir sé aiféaltas ar bith
ar Michael D a fhógairt go bhfuil
trí phinsean aige. Bhí cosaint réidh
ag David Norris agus é ag admháil go
raibh comhthuiscint idir é agus
Coláiste na Trionóide a lig dó a bhei-
th ar an DLA agus é ag obair leis. Bhí
Mary Davis beag beann ar
mhíshásamh an phobail go bhfuair

sise tuarastal maith ar go leor bord
stáit le 10 mbliana anuas. Agus Gay
Mitchell? Bhuel, níl mé cinnte go
fóill cén tuarastal a fhaigheann Gay
Mitchell ach beidh sé suimiúil a fháil
amach. 

Agus ná luaigh an t-iar-Thaoiseach
Bertie Ahern agus a chuntas
rúnaíochta! 

Ní théann lá thart nach bhfuil
scéal ann faoi pholaiteoirí agus
a dtuarastail mhaithe nó a
bpinsin mhóra. Ioncam a fhág-
faidh ar a sáimhín só iad an chuid
eile dá saol.

Is scannal é go bhfuil an aicme
pholaitiúil sa deisceart ag déanamh
go fíormhaith agus na cáiníocóirí ag
glanadh fiachais nach mbaineann
leo mar gheall ar chliseadh pho-
laiteoirí agus bhaincéirí. 

Tá bearna ollmhór ann idir Seán
Saoránach agus an aicme pholaitiúil
as ar tháinig go leor de na polaiteoirí
atá san iomaíocht ann.

Agus gach seans go
bhfeicfimid sin lá
an toghcháin. 

Cinnte déanfaidh mé Brian
Ó Nualláin a chomóradh
an tseachtain seo agus
muid ag ceiliúradh a bhrei-
the 100 bliain ó shin.
Scríbhneoir iontach a bhí
ann a raibh a chroí istigh sa
Ghaeilge. Is mó, áfach, a
dhéanfaidh mé ceiliúradh
ar a dheartháir dearmadta
- ar Chiarán Ó Nualláin
uasal - fear a chaith na
blianta fada ag iarraidh
nuachtán laethúil a
dhéanamh de Inniu. 

Brian Ó Nualláin, Brian
O'Nolan, Flann O'Brien,
Myles na Copaleen

Lorg an Laoich
Páidí Ó Lionáird 

Bhí amanna ann gur
bhraitheas an ghruaig ag
seasamh ar chúl mo
mhuinéil, bhraitheas
comhluadar osnádúrtha i

mo thimpeall ar uairibh ach bhí a
fhios agam go raibh na mothúcháin
sin braite agus tugtha faoi ndeara
agam ag am nó amanna eile cheana
féin. 

Bhíos ag ócáid chlabhsúir d’Fhéile
na Laoch ag an deireadh seachtaine.
Féile í seo a d’eagraigh Peadar Ó Riada
in ómós dóibh siúd ar fad a raibh tion-
char acu ar an oileán seo nó baint acu
léi ar shlí amháin fhónta nó eile. 

Ina measc siúd ar fad a bhí ag tab-
hairt ómóis d’athair Pheadair féin, an
cumadóir clúiteach, Seán Ó Riada,
bunús na féile, bhí comhleacaithe an
Riadaigh sinsir i gCeoltóirí Chualann,
Éamon De Buitléar, fathach fir i
bhfráma beag daonna, Michael
Tubridy, chomh milis ar a rogha fead-
óige is a bhí riamh. Chan Seán Ó Sé
amhail is go raibh a ghlór i dtaisce
aige le dhá scór bliain. Maorga. 

Ina dteannta siúd, bhí glúin nua
ann, scoth-cheoltóirí, Éamon
McGivney, Caoimhín Ó Raghallaigh
agus Kevin Glacken ar an bhfidil agus
iad gan sárú, Paul McGratten ar an
bhfeadóg stáin agus ar an bhfeadóg
mhór, John O’Brien ar an bpíb uil-
leann, Mel Mercier ar na cnámha
agus éagsúlacht bodhrán agus iad ar
fad faoi stiúir shéimh Pheadair ar na
méarchláracha – cruitchlár agus
pianó. An ceol ar fad curtha trí
mhéaranna ceolmhara Ali Ó Riada a
bhí ar na cnaipí.

Bhí Cór Chúil Aodha ann. Bhí agus
Cór na mBan freisin ann le Rachel
agus Liadh Ní Riada araon ann. Agus
thug Steve Cooney a leagan siúd de
Chúirt an Mheán Oíche i ndiaidh do
Dhomhnall  Ó hÉalaithe, Eoghan Ó
Riada, Sorcha Ní Riada agus mé féin
cuid de shleachta Mherriman a rá. 

B’ait liom a bheith ag faire ar
Eoghan agus ar Shorcha, mac agus
iníon Sheáin agus Rúth , iad beirt
chomh cosúil lena dtuismitheoirí ar
shlí na fírinne. 

Go háirithe i gcás Eoghain, a
chosúlacht lena athair sceirdiúil ar
uairibh agus samhail Sheáin, mar a
bhfaca an t-ealaíontóir clúiteach
Louis Le Brocquy é, ag crochadh os
cionn an stáitse. 

Bhí amanna i rith na hoíche gur
cheapas gur chuala bualadh dhá
bhos an Riadaigh féin os mo chionn,
nuair nach raibh éinne ann ach na
pictiúir dhraíochtúla sin.

Bhí cúis agus údar an-mhaith le
féile a bhunú in omós Sheáin Uí
Riada, óir cothrom le dhá scór bliain
ó shin a cailleadh é, go tobann agus i
bhfad ró-óg – gan é ach an aois

chéanna sin, cothrom leis an mbear-
na go bhfuil sé imithe uainn. 

Níl aon chuimhne agam féin air. 
Bhíos trí bliana d’aois nuair a cail-

leadh é agus bíodh is nárbh fhada i
ndiaidh a bháis go mbeinn féin i
dteannta mo dheartháireacha mar
bhall den chór eaglasta a bhí curtha
ar bun ag Seán Ó Riada i gCúil Aodha
d’fhonn amhránaíocht dhúchasach
na háite, a bhí go tréan sa chultúr
áitiúil, a phósadh le ceol eaglasta trai-
disiúnta, cumtha aige féin. 

Bíodh is nach cuimhin liom riamh
bualadh leis, bhraitheas i gcónaí go
raibh aithne de shórt agam air.
B’fhéidir go bhfuil míniú an-simplí ar
an scéal, sin ós rud é go raibh nasc
agus teagmháil i gcónaí idir ár
dteaghlaigh – ní hamháin de bharr
cleachtadh cóir (mar a leagfadh Fion-
naí, Cú Faoil an teaghlaigh, tú lena
lapaí ar do ghualainn aige) nó aifre-
ann an Domhnaigh ach de bharr go
raibh comhthreomharacht de shórt
idir na teaghlaigh ó thaobh scata
páistí a bheith iontu araon agus a n-
aois isteach is amach le bheith
cothrom. 

Ag ócáidí na gcleachtaí cóir maidin

Shathairn, ba mhinic le Peadar sinne,
na garsúin óga, a thabhairt abhaile
ina dhiaidh. Nuair a chuimhním
anois air, cuimhním nach raibh
Peadar féin ach ina gharsún, déagóir
ar a raibh ualach an teaghlaigh fágtha
i ndiaidh dá athair bás d’fháil. 

Bhíos i láthair áfach ag ócáid
oscailte na féile seacht seachtainí ó
shin, chun comóradh a dhéanamh ar
lá breithe an chumadóra i Lúnasa na
bliana 1931. 

Ócáid a bhí sa seoladh inar tugadh
tosaíocht do shliocht sleachta an Dr.
Ó Loingsigh, laoch mór eile na dúiche
sin i dtosach an chéid seo caite. 

An oíche dár gcionn, tionóladh
coirm cheoil dhraíochtúil sa pháirc
peile, taobh thiar den ngráig, in aice
na bunscoile mar a mbíonn Cathal Ó
Riada ag craobhscaoileadh inspi-
oráide leis an gcéad ghlúin eile. 

Bheinn ag meilt mo lín focal don
gcolún seo le liosta díobh siúd a bhí
ar stáitse ann a bhreacadh síos ach
bhí liosta ceoltóirí, ealaíontóirí,
amhránaithe, fealsaimh, filí agus
‘film stars’ le háireamh ann an oíche
úd. 

Ní rabhas ann, mo náire mé, ach tá

cur síos éagsúil ar imeachtaí na
hoíche sin cloiste agam ó cheithre
chúinne na hÉireann, agus ceann
níos faide ó bhaile. Iad ar fad níos
fearr ná a chéile agus iad ag sarú a
chéile fiú! 

Cuireann sé scéal faoi bhua cáiliúil
na Mumhan ar an Nua-Shéalainn in
1978 i gcuimhne dom – 12-0 agus os
comhair slua de 12,000, bíodh is go
gceaptar go coitianta go bhfuil ar a
laghad 50,000 duine a mhaíonn go
rabhadar ann an oíche Dheireadh
Fómhair úd. 

Ach rud eile, agus seo ceann de na
pointí is tábhachtaí, níor gearradh
oiread is pingin rua mar tháille ar aon
cheann d’imeachtaí na bhféilte. Thug
gach uile dhuine a gcuid ama agus a
gcuid tallainne saor in aisce. Níor iar-
radh aon deontas ar aon bhall stáit
ach an oiread. 

Tá lorg an Riadaigh go smior ar an
áit a roghnaigh sé le cur faoi agus
préamhacha a chlainne a chur. 

Gabhaim buíochas le muintir Chúil
Aodha as an bhfáilte a chuireadar
roimhe agus a chinntigh gur ann a
d’fhanfadh sé, pé chomh gairid is a
bheadh a thréimhse. 

An cumadóir agus an ceoltóir Peadar Ó Riada, ar chlé, ag glacadh le bronnadh speisialta ó Phríomhfheidhmeannach Gael Linn, Antoine Ó Coileáin, ag Féile na
Laoch i gCúil Aodha. Bunchóipeanna ceirníní LP 33 de cheol a athar, Seán Ó Riada, a bhí ann agus is é Gael Linn a d'eisigh. Lena chois sin, tá cnuasach
dlúthcheirníní dar teideal Seoda an Riadaigh atheisithe ag Gael Linn. PIC: Ó LOINGSIGH

Ag ócáidí na gcleachtaí
cóir maidin Shathairn, ba
mhinic le Peadar sinne, na
garsúin óga, a thabhairt
abhaile ina dhiaidh. Nuair
a chuimhním anois air,
cuimhním nach raibh
Peadar féin ach ina
gharsún, déagóir ar a
raibh ualach an teaghlaigh
fágtha i ndiaidh dá athair
bás d’fháil. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Tacaíocht do
sheasamh 
Cummings

A Eagarthóir, a chara, 
Is gá tacú le Philip Cummings agus a

chomhbhádóirí nuair a iarrann sé ar scríbh-
neoirí na Gaeilge baghcat a dhéanamh ar
Scéim na gCoimisiún de chuid Chlár na
Leabhar Gaeilge i mbliana. (Gaelscéal, 30
Meán Fómhair). Déanaimse amhlaidh i
ngeall ar gur ciorrú mór ar chultúr liteartha
na Gaeilge teorainn de cheithre leabhar in
aghaidh an fhoilsitheora in aghaidh na
bliana, mar atá leagtha síos ag CnaLG. Cuir-
fidh sin bac feasta ar fhoilsitheoirí na
Gaeilge an éagsúlacht liteartha a sholáthar a
chuirfeadh ar a gcumas comórtas áirithe a
thabhairt do dhéantús an Bhéarla. Anuas ar
sin, tá éagsúlacht liteartha riachtanach má

tá an Ghaeilge le bheith in oiriúint feasta
don saol luaineach atá amach romhainn. 

I gcomhthéacs "airgead na Gaeilge", níor
caitheadh ach sprosairgead náireach ariamh
ar mhaoiniú fhoilsitheoireacht neamh-
spleách na Gaeilge. Ach má shíleann muid
go bhfillfidh an riar den chúnamh seo atá
curtha ar ar ceal ag an gciorrú seo go broinn
na brácha, tá breall orainn. Ní tharlóidh seo
mura nglacfaidh scríbhneoirí agus eile
seasamh daingean aontaithe (agus bíodh sé
glórach!) den chineál atá á mholadh ag
Philip agus chomhbhádóirí. . 

Ní chuirfinn m'ainm, áfach, le litír a
éilíonns go leagfaidh Clár na Gaeilge nó
"eagraíocht éigin eile" caighdeán liteartha
síos nach foláir do fhoilsitheoirí a shásamh,
mar atá molta acu siúd. Le bheith soiléir:
táimse féin thar a bheith buíoch do Bhord
na Leabhar Gaeilge agus do Chlár na Leab-
har Gaeilge as a gcuid tacaíochta i
caitheamh na mblianta, Scéim na
gCoimisiún 2010 san áireamh. D'fhéadfainn
ainmneacha a chur ar scríbhneoirí
seanchruthaithe, áfach, a bhfuil saothar

fiúntach agus neamhchoitianta á chumadh
acu, ach nach bhfuair an tacaíocht ó CnaLG
a chuirfeadh ar a gcumas sin a dhéanamh.
Creidimse go daingean, dá réir, go mba
chóir go roghnódh an foilsitheoir féin na
leabhra a theastaíonns uaidh a fhoilsiú. Sin
a tharlaíonn i gcás foilsitheoireacht i dtean-
gacha eile. 

Ba chóir go maoineodh Clár na Leabhar
Gaeilge an roghain seo, bíodh 4, 12 nó 19
leabhar, nó níos mó, i gceist, ar choinníoll,
ar ndóigh, iad a bheith slán ó leabhail.

Ná cuireadh muid fiacail ann! Ionsaí ar an
nGaeilge féin atá i gceist le crapall nua seo
Cna LG Gaeilge ar fhoilsitheoireacht na
Gaeilge ar na cúiseanna atá luaite agam.
Ceist chearta sibhialta seachas ceist
chultúrtha amháin a bheadh ann dá
mbeadh gus ar bith fágtha i saol na Gaeilge.
Gnó don Choimisinéir Teanga a bheadh ann
dá mbeadh an scéal amhlaidh.

Is mise,
Tomás Mac Síomóin,
Sant Feliu de Guixols,

An Chatalóin.

"Sheol Éamon Ó Ciosáin úrscéal nua le
Tomás Mac Síomóin, An bhfuil Stacey ag
iompar? i mBaile Átha Cliath aréir."   

A Chara, 
Mar dhuine de na scríbhneoirí atá thíos

leis de bharr rialacha Fhoras na Gaeilge,
agus mar Iar-Rúnaí ar Bhord na Leabhar
Gaeilge a rinne rúnaíocht dheonach don
Bhord ar feadh dhá bhliain déag, ba mhaith
liom a dheimhniú go dtacaím leis an
seasamh atá á ghlacadh ag Coiscéim. Im
thuairimse, ba thubaisteach an gníomh é ag
Fianna Fáil deireadh a chur le Bord na Leab-
har Gaeilge, bord a thuig na deacrachtaí a
bhíonn ag scríbhneoirí agus foilsitheoirí na
Gaeilge, agus go mba chóir don Rialtas é a
athbhunú. 

Le gach dea-mhéin
Brian Ó Baoill.

Teangacha in Éirinn
DE réir tuairisce a d’fhoilsigh Acadamh Ríoga na
hÉireann an tseachtain seo, tá easpa straitéise
soiléir ó thaobh foghlaim teangacha eachtran-
nacha i scoileanna na Poblachta ag cur isteach ar
chumas iomaíochta an stáit go hidirnáisiúnta. 

Quelle surprise! 
Ní aon ábhar iontais é seo. Caithfidh muintir na

hÉireann a thuigbheáil nach ionann Béarla agus
oideachas agus nach ionann eolas ar an Bhéarla
agus clisteacht – cé go bhfuil sé sin ag dul in
aghaidh chultúr na tíre le 150 bliain anuas. 

Tá Béarla úsáideach dúinn ó thaobh na heacna-
maíochta de, ach tá teangacha eile de dhíth, “och
sure everyone speaks English now,” a deir daoine
ach níl sé sin fíor agus in amanna, bíonn cúinsí
eile i gceist chomh maith. Mar a dúirt Helmut
Kohl, iarthaoiseach na Gearmáine, “Má tá tú ag
ceannach uainn, tá Béarla againn, má tá tú ag iar-
raidh rud éigin a dhíol linn áfach, caithfidh tú an
Ghearmáinis a labhairt.” 

Caithfidh muid mar thír níos mó iarrachta a
dhéanamh ó thaobh teangacha a fhoghlaim ach tá

sé bainteach le ceist na Gaeilge.
Tá réiteach simplí le moladh ag Gaelscéal ar

dheacrachtaí na hÉireann ó thaobh teangacha de
– Gaelscoileanna. Múinimis páistí na tíre trí
mheán na Gaeilge agus ní bheidh aon eagla orthu
roimh theangacha eachtrannacha níos mó. 

Déanaimis Béarla agus teanga eachtrannach
inár mbunscoileanna, trí mheán na Gaeilge, agus
bheadh muid ar cheann de na tíorthaí is ilteangaí
san Eoraip, rud a dhéanfadh sochar dár ngeillea-
gar chomh maith. 

Is doiligh teaicticí Fhine Gael a thuiscint 
NÍ dócha go bhfuil oiread is vótóir Fhine Gael
amháin ag smaoineamh ar vótáil do Martin
McGuinness agus ní dócha go mbeadh mórán
Sinn Féineach ag smaoineamh ar vóta a thab-
hairt do Gay Mitchell.

Dhá threabh ar leith atá iontu, dhá Éire
dhifriúla atá i gceist. Ba dhoiligh Éire ‘Aon-
taithe’ idir an dá dhream a shamhlú agus fiú de
réir mar a chuireann Sinn Féin a bhfís don
Éirinn 32 contae chun tosaigh, cúlaíonn an
dream eile uaidh. 

Cén fáth a bhfuil Gay Mitchell ag díriú a
fheachtais ar Martin McGuinness mar sin? 

De réir cosúlachtaí, tá tuairim is dhá oiread
níos mó tacaíochta ag Martin McGuinness ná
mar atá ag Gay Mitchell faoi láthair. 

Uime sin, is doiligh teaicticí Mitchell agus
Fhine Gael a thuigbheáil. Cad is fiú dó McGuin-
ness a ionsaí sa rás seo nuair nach mbainfidh sé
vóta ar bith de? 

An é go síleann sé nach féidir leis a bhuachan
agus gur cheart Sinn Féin a ionsaí cibé ar bith?

Tá go leor ama aige go fóill chun dul chun
cinn a dhéanamh ach ní soiléir cén teaicticí ba
cheart dó a úsáid chun dul chun cinn a
dhéanamh. 

Mar thús thiocfadh leis gan ráitis mar seo a rá,
"There wouldn't have been a problem in the
North if it wasn't for Adams and McGuinness."

Tá gráin Mitchell ar McGuinness iomlán intu-
igthe ach is aineolach amaideach an ráiteas
thuas, athscríobh na staire  atá i gceist – ar bhain
sé oiread is vóta do chúis s’aige mar gheall air? 

SÚIL SIAR na Seachtaine

Máirtín Ó Cadhain i nGéibheann (1940 – 1944)
Donncha Ó hÉallaithe 

NUAIR a bhris an cogadh idir an
Bhreatain agus an Ghearmáin
amach, Meán Fómhair 1939, níor
thóg sé i bhfad ar rialtas na hÉire-
ann baill an IRA a imtheorannú “in
the interests of public safety”. Bhí
údar ag an rialtas mar go raibh an
IRA tar éis cogadh a fhógairt ar an
mBreatain agus tús a chur le feach-
tas buamála i Sasana. Bhí baint
nach beag ag Máirtín Ó Cadhain
leis an IRA ag an am. Níor aontaigh
sé le tús a chur leis an bhfeachtas
buamála, ní ar bhonn prionsabail
ach mar gur chreid sé nach raibh an
IRA ullamh a ndóthain chun tab-
hairt faoi. 

I mí Aibreáin 1940 gabhadh an
Cadhnach tar éis dó aitheasc a
thabhairt ag sochraid Tony Darcy,
príosúnach poblachtánach a fuair
bás i Moinseó ar stailc ocrais.
Chaith sé 4 bliana i ngéibheann sa
Churrach,  áit a ndearna sé
mórchuid staidéir agus roinnt
scríobhnóireachta. Ceaptar gurbh é
an tréimhse faoi ghlas sa champa
géibhinn ar an gCurrach a thug an
bunsmaoineamh dó don leabhar
iomráiteach, Cré na Cille: na
príosúnaigh nua ag breith scéalta
isteach sa champa faoina raibh ag
tarlú taobh amuigh.

D’eagraigh na géibheannaigh go
leor  ranganna éagsúla sa Churrach
le hoideachas a chur ar a chéile,
ranganna Gaeilge ina measc.  Is ag
Máirtín Ó Cadhain a bhí an t-
ardrang Gaeilge agus tá sé ráite faoi
gurbh iontach an múinteoir é. 

Lár na bliana 1943 ceapadh Ó
Cadhain ina chathaoirleach ar an
gcoiste oideachais, a raibh mar
chúram air na ranganna go léir a
eagrú. Níos deireanaí an bhliain
chéanna bhí baint aige le coiste a
chur ar bun chun straitéis a chea-
padh don IRA, nuair a scaoilfí
amach na príosúnaigh ag deireadh
an chogaidh.  De bharr na moltaí a
chuir Ó Cadhain chun cinn gur ceart
na hairm a dhumpáil ar feadh
píosa, caitheadh amhras air agus
cuireadh ar fionraí é ón IRA in éindí
le baill eile an choiste ‘pending
court martial’. 

Le linn a fhionraíochta ón IRA sa
champa géibhinn, bhí deis aige
díriú ar a chuid scríobhnóireachta
mar nach raibh dualgas air ná cead
aige ranganna a mhúineadh a thuil-
leadh ná a eagrú. Tite amach le
ceannasaíocht an IRA sa champa,
mar a bhí sé, tugadh bord agus
cathaoir dó, cé nár iarr sé aon
phribhléid, agus luigh sé isteach ar
an scríobhnóireacht. Mar phribh-
léid eile, ceadaíodh dó a chuid

scríbhinní a chur amach as an
gcampa. Le  linn na tréimhse sin sa
Churrach, chuir sé an díolaim
gearrscéalta “An Braon Broghach”
le chéile. 

In alt lena chomhghéibheannach,
Maitiú Ó Néill, in eagrán speisialta
den iris Comhar, a foilsíodh bliain
tar éis bhás Uí Chadhain 40 bliain ó
shin, tugtar léargas ar an gcúis a
cuireadh an Cadhnach ar fionraí ón
IRA i 1944. 

Comhar,  Deireadh
Fómhair, 1971

Faoi Ghlas
ag Gaeil
Maitiú Ó Néill 

TÚS na Samhna an bhliain chéanna
[1943] mhol Máirtín do Liam Leddy,
Ceannfort an Champa, coiste a chea-
padh le staidéar a dhéanamh ar staid
na gluaiseachta agus le moltaí a
dhéanamh faoi céard ba cheart a
dhéanamh nuair a scaoilfí saor
muid. Rinneadh amhlaidh....

Bhí roinnt cruinnithe againn ach
is beag an dul ar aghaidh a bhí muid
a dhéanamh. Chaill Máirtín a
fhoighid. Dúirt sé go scríobhfadh sé
féin na smaointe a bhí aige féin faoin
scéal agus go mba cheart do chuile
dhuine eile an rud céanna a
dhéanamh. 

Dúradh go bhfanfadh muid le
scríbhinn Mháirtín i dtosach. Ag an
gcruinniú dar gcionn bhí an scríb-
hinn faoi réir aige. Ní mó ná go maith
a thaitin sé leis an gcuid is mó de na
baill. Briseadh mór leis an nglu-
aiseacht agus leis na modhanna trai-

disiúnta a moladh. Airm a dhumpáil
go ceann píosa. Glacadh go raibh
cliste ar an iarracht mhíleata go dtí
sin. Séard a theastaigh réabhlóid i
gcúrsaí smaointe. Trí eagraíocht a
bheith ann, ceann a bhainfeadh leis
an teanga agus le cúrsaí cultúrtha,
ceann a dhéanfadh bollscaireacht
faoin teorainn agus an ceann mílea-
ta. Bhí an coiste ar aon intinn gur
cheart a dhul tríd an doiciméad agus
chuile mholadh ann a chíoradh….

B’shin é an cruinniú deireannach
a bhí ann. Fuair muid amach an
trathnóna sin go raibh an scéal
curtha ar fud an Champa go raibh
muid ag beartú feall a dhéanamh ar
an Arm. Cuireadh Leddy agus a
Chomhairle de dhroim seoil. Rin-
neadh amhlaidh leis na fochoistí ar
fad, An Coiste Oideachais ina measc.
Tugadh gach ball den Choiste, cé’s
móite de Sheán Ó Néill os comhair
cúirt fiosrúcháin rúnda. D’iarr muid
cúirt oscailte agus nuair a eitíodh
muid, dhiúltaigh muid glacadh leis
an bhfiosrúchán rúnda. Fógraíodh
ansin go raibh muid ‘suspended
from the Irish Republican Army
pending court martial’. Sé an rud is
mó a ghoill orainn ina dhiaidh sin
nach raibh aon chead againn páirt a
ghlacadh i gcúrsaí riaracháin an
Champa ná in eagrú cúrsaí
oideachais….”

Máirtín Ó Cadhain

Buíochas (arís) a Shasanacha!

Conall Ó Móráin

IDTÉARMAÍ stair scanná-
naíochta tá roinnt míreanna a
fhanann liom agus mé ag
smaoineamh ar scannáin
ghrinn. 

Cuireann an mhír sin in Austin
Powers agus é dá thachtadh agus é
ina shuí ar an leithreas ag gáire mé i
gcónaí mar a chuireann iomlán an
scannáin ‘Airplane’. 

Ach ceann des na míreanna atá
greannmhar ach fíor ag an am céan-
na ná an radharc slua i scannán
‘The Life of Brian’ nuair a thosaigh
siad ag plé an méid a rinne na
Rómhánaigh ar mhuintir Iúdáia .

D’éinne nach bhfuil an scannán
sin feicthe acu, tóg ar cíos ó Xtravi-
sion é mar tá sé togha. Mar fhonóta
is ait é gur chuir an cinsire cosc
orainn an scannán seo d’fheiscint
sa tír seo sna naoi déag seachtóidí

ach is féidir dul go dtí aon siopa
físeán agus súil a chaitheamh air
anois. Cé a deir nach bhfuil an saol
ag éirí níos fearr?

Sa radharc ar a bhfuilim ag trácht
tosaíonn cosmhuintir Iúdáia , atá
nimhneach i gcoinne na Rómhá-
nach mar go bhfuil siad tar éis
Iúdáia  a fhorghabháil, ag cur ceiste
orthu féin (agus iad ag gearán i
dtosach) céard a bhí na Rómhá-
naigh tar éis a dhéanamh ar son
mhuintir Iúdáia . “Faic,” a deir an
chéad duine, “Seachas uisce glan a
sholáthar,” a deir an dara duine,
“...agus bóithre maithe a thógáil,” a
deir an tríú duine. Leanann an rad-
harc ar aghaidh go dtí go bhfuil lios-
ta fada de rudaí dearfacha dá phlé
acu. 

Bhí an scríobh ar an radharc seo
chomh maith go gcloisfidh tú sa
ghnáthchaint anois é, mar shampla
nuair a bhíonn daoine ag plé an
méid a rinne na Sasanaigh dúinn
agus muid mar choilíneacht acu.

Ní fios conas a bheadh an tír gan
na Breatnaigh (d’fhéadfadh go
mbeadh muid ag labhairt Fraincise
nó Spáinnise mar thús dá mbeadh
ceachtar tír tar éis muid a ghabháil)

ach aontaíonn daoine go bhfuil
córas dlí, oideachais, státseirbhíse,
airm srl againn atá an-chosúil leis
na córais chéanna atá acu sa Ríocht
Aontaithe. 

Ní gá dúinn póg mhór a thabhairt
dár n-iarchumhacht choilíniúcháin
ach, má tá muid fásta faoi, caith-
fidh muid glacadh leis nár dhóigh
na Sasanaigh a gcuid oifigí Stáit ná
nár loit siad an t-infreastruchtúr a
bhí tógtha acu tharais ocht gcéad
bliain, nuair a d’fhág siad faoi
dheireadh in 1921. Agus caithfidh
gurbh fhiú na milliúin agus na mil-
liúin seanphunt an méid sin ag an
am. 

Sin luach airgid mór a d’fhág siad
ina ndiaidh agus iad ar an mbealach
amach.

Deir siad nach mbuaileann tin-
treach an pointe céanna ar talamh
dhá uair. Ach glac uaim é nach fíor
an méid sin. 

Pé rud faoi thintreach ag bualadh
daoine an dara babhta bhuail mise
le fear inné gurb é an gnó aige ná
idirghabháil a dhéanamh thar
ceann forbróirí bancbhriste le
NAMA. 

Chun an gnó seo a bhunú ar an

chéad dul síos bhí air iniúchadh a
dhéanamh ní hamháin ar cé mhéad
airgid ina iomláine go mbeadh
NAMA ag lorg ar ais ar na fiachais ar
a raibh na forbóirí uile beagnach sa
tír tar éis loiceadh ach bhí air freisin
a fháil amach cé leo na fiachais sin.
Is é sin le rá céard iad na bainc ónar
glacadh na hiasachtaí ábhalmhóra
nach féidir aisíoc a dhéanamh orthu
anois.

An méid a dúirt m’fhoinse liom,
agus na figiúirí cruinne aige nach
dóigh leis a bhí (tar éis do
Ghaelscéal iad a fhoilsiú) ag aon
duine eile, ná go bhfuil fiachais €50
billiún ann gur le bainc Shasana, lei-
théidí RBS nó Bank of Scotland srl,
iad. 

Sin €50 billiún gur dóigh nach
bhfaighfear a leath thar n-ais agus
idir infheisteoirí príobháideacha
Shasana agus rialtas na Breataine
thíos leis. Tá an tír seo, go díreach
nó go hindíreach, tar éis buntáiste
an airgid sin d’fháil. 

Má úsáideadh an t-airgead chun
talamh nó foirgneamh a cheannach,
fuair an t-úinéir an buntáiste. 

D’imigh an t-airgead sin isteach
áit éigin i ngeilleagar na tíre.

Úsáideadh an t-airgead céanna, a
bhí dá dháileadh go flaithiúil ó oifigí
na mbanc eachtrannach sa tír seo,
ar mhuintir na tíre seo de ghnáth.
Úsáideadh an t-airgead chun ionaid
siopadóireachta, amharclanna,
árasáin, tithe, monarchana srl a
thógáil agus cé go mb’fhéidir go
bhfuil an t-airgead sin imithe tá an
t-infreastruchtúr fós ag seasamh. 

Tá roinnt de folamh agus ar tí
titim síos cheana féin agus tá roinnt
mhaith eile de ar fónamh. Ní
bheadh a leithéid ann gan na bainc
Shasanacha.

Mar a dúirt mé tá m’fhoinse ag
déanamh gnó le NAMA beagnach
gach aon lá ar son a chuid cliant
agus cé nach raibh sé in ann figiúr
ginearálta a thabhairt dom ar cén
sórt lacáiste go bhfuil na bainc
Shasanacha sásta a thabhairt (mar
deir sé go bhfuil gach cás difriúil)
thuar sé go mbeidís sásta anois dá
bhfaigheadh siad leath a gcuid air-
gid thar n-ais. Is é sin le rá go bhfuil
na Sasanaigh ar tí €25 billiún eile
d’fhágáil linn.

Déarfaidh roinnt agaibh go raibh
a leithéid tuillte acu. Déarfaidh
roinnt eile “Go raibh maith agaibh."



Catherina
McKiernan
ag teacht
go Carna
Áine Ní Chuaig

IS í an laoch lúthchleasaíochta
trastíre Catherina McKiernan ó
Chontae an Chabháin a thosóidh an
rás 10k a reáchtálfar i gConamara ar
an Domhnach seo, 8 Deireadh
Fómhair. 

‘TríSpórt’, Club Trí-atlain Chona-
mara, atá taobh thiar d’eagrú an ráis i
gCarna mar chuid d’Fhéile Rith 10k
Chonamara a leanfaidh ar feadh an
deireadh seachtaine.

Chun tús a chur leis an fhéile atá
urraithe ag Údarás na Gaeltachta,
reáchtálfar aonach corpacmhainní in
Óstán Chuan Charna ó mheán lae ar
aghaidh agus tionólfar rásaí don aos
óg ar Pháirc Charna ag 3.00in. Déan-
far clárú don rás 10km in Óstán
Chuan Charna ó 2.00-3.30in. Tosóidh
an rás amach sa sráidbhaile ag 4.00in
agus trasnóidh siad oileáin Roisín an
Chalaidh agus Mhaínis. Iompóidh
siad thimpeall ag reilig Mhaínis agus
tabharfaidh siad aghaidh ar ais ar
Charna arís. 

Cuirfear sólaistí ar fáil in Óstán
Chuan Charna i ndiaidh an rása. Tar
éis bhronnadh na nduaiseanna níos
déanaí sa tráthnóna, cuirfear oíche
shiamsaíochta ar fáil le ceol, damhsa
agus amhránaíocht ar an sean-nós in
Óstán Chuan Charna.

Tá sé tugtha le fios go bhfuil
iomaitheoirí ó chomh fada ó bhaile le
Meiriceá agus Sasana ag teacht don
ócáid, agus deirtear go bhfuil
éileamh mór ar lóistín i gceantar

Charna don deireadh seachtaine.
“Sílim go bhfuil baint mhór ag áil-
leacht na háite agus an cúrsa
neamhghnách leis an tsuim atá
curtha sa rás,” a deir Rónán Mac Con
Iomaire ó TríSpórt. “Freisin, go
mbeidh deis ag iomaitheoirí castáil le
Catherina McKiernan, duine de na
lúthchleasaithe is fearr a bhí againn
riamh in Éirinn.” 

Ar an Domhnach, tionólfar ceard-
lann rith ‘chi’ le Catherina McKier-
nan. Is teagascóir cáilithe í McKier-
nan sa réimse seo, a mhúineann na
bealaí is cirte le rith gan gortú a fháil.
Tionólfar siúlóid oidhreachta thart ar
an cheantar ar an Domhnach freisin.

Téigh chuig www.runireland.com
chun clárú don rás nó is féidir é a
dhéanamh ar an láthair ar chostas
€25. Cuirfear fáilte roimh dhaoine
gur mhaith leo an rás a shiúl chomh
maith céanna. Tá gach eolas le fáil ó
www.trisport.ie

Tá maoir ag teastáil don rás
amárach. Beidh teacht le chéile in
Óstán Chuan Charna ag 8.00in
anocht do dhaoine gur mhaith leo
cabhrú. Tá gach eolas le fáil ó
Mhicheál Ó Clochartaigh (087)
7984554.

Deacrachtaí móra ag tithe
altranais an geimhreadh seo…
Máirtín Ó Catháin 

BEIDH brú mór ar theaghlaigh agus ar lucht
ospidéal ar fud na tíre an geimhreadh seo agus iad
ag iarraidh áiteacha a fháil do dhaoine aosta i
dtithe altranais.  

Tá seo amhlaidh de dheasca athruithe atá
déanta ag Feidhmeannas na Seirbhíse Sláinte ar
na modhanna oibre a bhaineann le scéim na
dtithe altranais ar a dtugtar an Fair Deal Scheme.   

Níl aon airgead stáit dá chur ar fáil anois ach
amháin ón lá a nglactar go hoifigiúil le hiarratas
faoin scéim. Thosaíodh na híocaíochtaí roimhe
seo ón lá a dtéadh an duine isteach sa teach
altranais - bhíodh feidhm iar-ré leis na hío-
caíochtaí. 

Meastar, ar an meán, go dtógann sé 6 mhí sula
mbíonn iarratas ar chúnamh faoin Fair Deal
Scheme próiseáilte go hiomlán. Ach go hiondúil
bíonn ar dhuine a bhíonn ag iarraidh leapa i
dteach altranais a bheith istigh ar an bpointe.
Ansin atá an chruóg anois: má théann duine
isteach caithfidh sé/sí an costas a íoc go hiomlán
nó go dtógfar cinneadh faoin iarratas ar an gcú-
namh stáit faoin Fair Deal Scheme. Sin rud nach
bhfuil go leor daoine – ná a dteaghlaigh – in ann a
dhéanamh.  

Ansin fiú má cheadaítear cúnamh tar éis an
mheastacháin ar an iarratas ní thabharfar tada as
an tréimhse atá caite ag duine sa teach altranais
roimhe sin.  

Baintear amach táillí éagsúla i dtithe altranais:
d’fhéadfadh idir €600 agus €900 a bheith i gceist
faoin tuath agus táillí níos airde sna cathracha. 

Bhí an scéim Fair Deal, a mhunlaigh an t-iar-
Aire Sláinte Mary Harney, ceaptha le deireadh a
chur le héiginnteacht faoi íocaíochtaí i dtithe
altranais.  

Faoin scéim seo bheadh ar an té a gheobhadh
áit i dteach altranais 5% de luach a chuid maoine
agus a chuid acmhainní airgid a íoc isteach in
aghaidh na bliana.  

Mhairfeadh an socrú seo ar feadh trí bliana; ní
bhainfí aon bhlas eile as acmhainní an té a
bheadh sa teach altranais ina dhiaidh sin pé ar
bith achar a bheadh sé ann. Muna mbeadh maoin
ná acmhainní ag duine bheadh áit aige i dteach
altranais in aisce ach 80% dá phinsean a íoc
isteach.   

Tá roinnt réamhoibre ag baint leis an iarratas ar
an scéim Fair Deal. Caithfear luacháil a
dhéanamh ar theach, thalamh agus mhaoin eile
agus caithfear eolas a fháil faoi airgead atá curtha
i dtaisce agus a leithéid.  

Is ansin a shocraítear an tsuim airgid atá le
baint den duine atá ag dul isteach sa teach
altranais. Tógann sé seo roinnt ama. Is é an buille
atá ann anois ná go gcaithfidh duine/daoine éigin
íoc as an tréimhse sin sa teach altranais sula
mbeidh socrú déanta faoin Fair Deal. 

Tuigtear nár tógadh isteach ach 363 duine i
dtithe altranais ar fud na tíre ó thús na bliana faoi

fhorálacha na scéime. D’imigh, no bhásaigh, 300
a bhí i dtithe altranais faoin scéim sa tréimhse
chéanna.  

Tuigtear go bhfuil brú ag teacht ar na hospidéil
anois mar go bhfuil drogall ar lucht tithe altranais
glacadh le daoine isteach gan dindiúirí na scéime
a bheith réitithe i dtosach. Tá sampla de seo in
Ospidéal na hOllscoile i nGaillimh áit a bhfuil bea-
gnach 50 duine i leabacha agus iad ag fanacht le
háit i dtithe altranais. 

Tá tuairimíocht ann anois go bhfuil imní ar an
Roinn Sláinte go gcosnóidh an scéim Fair Deal an-
iomarca airgid. Ina mheastachán ar chaiteachas
stáit anuraidh dúirt an t-eacnamaí Colm
McCarthy gur cosúil go raibh an 5% in aghaidh na
bliana a bhíothas a bhaint as acmhainní duine ró-
íseal.  

Sa mhullach air sin ceaptar go raibh an meast-
achán a rinneadh go gcaitheann daoine 3 bliana
ar an meán i dtithe altranais as cor. Tá daoine ag
maireachtáil níos faide ná mar a bhíodh agus tá
athruithe móra sóisialta sa tír a fhágann nach
dtugtar aire sa mbaile do dhaoine mar a bhítí á
dhéanamh san aimsir a caitheadh. Tá slat
tomhais nua idirnáisiúnta ann anois a thaispeá-
nann go gcaitheann riar maith daoine 7 mbliana
dá saol i dteach altranais. 

Fágann seo uilig go bhféadfadh athrú mór a
theacht ar an scéim Fair Deal ach faoi láthair tá
cruóg mhór ar an tairseach an geimhreadh seo
amach romhainn. 

Catherina McKiernan

An deileadóir Pádraic Ó Gríofa as Tír an Fhia agus t-ealaíontóir Nóirín Ní
Loideáin as An Spidéal ag an taispeántas bliantiúil ceardaíochta agus ealaíne
i gCill Mheáin, Co. Mhaigh Eo le déanaí. PIC: MÁIRTÍN DAVY



Taispeántas
Innealtóireachta
i mBéarla
amháin
Katie McGreal

TÁ Comhairle Chathrach Bhaile Átha
Cliath ag ceiliúradh deich mbliana
d’obair déanta ag innealtóirí na
cathrach le taispeántas sna hOifigí
Cathartha (Civic Offices) ar Shráid
Sheamlas an Éisc. Ach is i mBéarla
amháin atá an taispeántas. 

Níl leagan den taispeántas ar fáil i
nGaeilge agus níl plean acu é a chur i
nGaeilge.  

Beidh sé sna hOifigí sin go dtí an
Aoine seo chugainn agus mar chuid
de sheachtain nuálaíochta freisin a
bheadh ar siúl ó 17 Deireadh
Fómhair go dtí 18 Samhain. Tuil-
leadh eolais ó www.innovation-
dublin.ie. 

Is féidir le muintir na tíre an-chuid
eolais a fháil ag an taispeántas mar
gheall ar an obair a dhéanann an
Chomhairle Chathrach. Tá eolas ann
faoi bhruscar, trácht, an t-seirbhís
dóiteáin, an obair ar fad a rinne siad
ar Dhroichead Samuel Beckett san
Ísiltír agus conas a bhogadar go
hÉirinn é, agus roinnt eile.      

“Aidhm an taispeántas ná an méid
a rinneamar go dtí seo agus an méid
a dhéanfaimid as seo amach a chur
in iúl do dhaoine,” a deir Victor Coe,
innealtóir le Comhairle Cathrach
Bhaile Átha Cliath.

Bewely’s @ 6
TÁ Bewley’s @ 6 ar ais don scoilbhli-
ain – mí Mheán Fómhair go dtí mí na
Bealtaine. Beidh an chéad seisiún
eile ar siúl ar 25ú Deireadh Fómhair
le Julie Langan ar an bhfidil, Verena
Commins ar an mbosca ceoil in
éineacht le Freda Nic Giolla Chatháin
ar an gcruit. 

Is as Maigh Eo Julie agus is as
Coventry i Sasana ó dhúchas Verena
ach tá cónaí uirthi i Maigh Eo leis na
blianta. Chaith an bheirt acu roinnt
mhaith blianta ag seinm agus ag
casadh ceoil le chéile. Tá dlúthd-
hiosca acu, Fonnchaoi. Is féidir é a
fháil ó Thigh na Sí, Creachmhaoil,
Co. na Gaillimhe nó ó
fonnchaoi@yahoo.com.

Is cara mór í Freda leis an mbeirt
acu ó bhí sí i mbun staidéir i nGail-
limh ach is as Baile Átha Luain i
gContae na hIarmhí í ó dhúchas. 

Chuir Gael Linn tús leis na seisiúin
seo 4 bliana ó shin mar shíl siad go
raibh bearna sa mhargadh. 

“Chuir roinnt daoine ceist orainn
mar gheall ar ócáid shóisialta
d’fhoghlaimeoirí na Gaeilge,” a deir
siad. 

Tosóidh an ócáid ag 6in in Amhar-
clann Bewley’s ar Shráid Grafton
agus beidh sé thart ag 8in. Tá ticéid
ar fáil ar €15 agus tá greim beag le
hithe curtha san áireamh sa
phraghas sin. Caithfidh tú ticéad a
chur in áirithe ag niamh@gael-
linn.ie nó 087 2547574.       

Féile an
Fhómhair i
gCeatharlach
TÁ muintir Cheatharlach ag ceil-
iúradh an fhómhair leis an bhféile

LAIGHIN
NUACHT

Seoltar scéalta chuig:
nuacht@gaelsceal.ie

GAAW
páirteach in
Agóid
Shíochánta
sa tSionainn
Áine Ní Chuaig

TABHARFAIDH GAAW (Gaillimh
Comhaontaithe in aghaidh na
Cogaíochta) a n-aghaidh ar Aerfort na
Sionainne ar an Domhnach beag seo, 8
Deireadh Fómhair.

Tá siad le bheith páirteach san agóid
shíochánta atá á reáchtáil chun
comóradh a dhéanamh orthu siúd a bhá-
saigh sa chogadh san Afganastáin le
deich mbliana anuas.

Sa bhliain 2001, rinne na Meiriceá-
naigh ionsaí ar an Afganastáin agus
baineadh úsáid as Aerfort na Sionainne
chun os cionn dhá mhilliún saighdiúir
agus airm mhíleata a thabhairt chun na
tíre sin agus chun na hIaráice. 

Is grúpa síochánta ceart daonna iad
Shannonwatch atá lonnaithe in Iarthar
na hÉireann a dhéanann monatóireacht
leanúnach ar na heitiltí míleata ar fad a
théann isteach agus amach as an tSion-
ainn. De réir staidéir atá déanta acu,
deirtear go bhfuil os cionn 600
saighdiúir Meiriceánach  fós ag dul tríd
an tSionainn gach lá. Deir Niall Farrell ó
GAAW le Gaelscéal go bhfuil rún curtha
ar aghaidh ag an gComhairleoir Colette
Connolly chuig Comhairle Cathrach na
Gaillimhe ó bhí 12 Meán Fómhair 2011
ann ach nach raibh aon díospóireacht

faoi fós.  “D’iarr an Comhairleoir Connol-
ly go dtabharfadh an Chomhairle
Cathrach tacaíocht d’fheachtas Ghlu-
aiseacht Shíochánta na hÉireann chun
deireadh a chur le húsáid Aerfort na
Sionainne do shaighdiúirí Mheiriceá ar
an mbealach anonn agus anall chuig
cogadh san Afganastáin agus san Iaráic,”
a deir an tUasal Farrell. “Freisin, go
ndéanfaí lárionad idirnáisiúnta de Aer-
fort na Sionainne chun soláthar éige-
andála daonúil a stóráil agus a dháileadh
ann, mar atá luaite i gClár an Rialtais.”

Tá GAAW ag eagrú carranna le dul
chun na Sionainne ar an Domhnach. Iar-
rtar ar dhaoine gur mhaith leo páirt a
ghlacadh san agóid bailiú le chéile ag
carrchlós na hArdeaglaise ag 11.30rn. Is
féidir teagmháil a dhéanamh le GAAW
ag gaaw1@eircom.net nó 087-9159787. 

Tionólfar an agóid ar an mbóthar
isteach chuig an Aerfort, ag tosú ag an
timpeallán beag san áit a bhfuil an
comhartha ‘Fáilte chuig Aerfort na Sion-
ainne’. Mairfidh an agóid shíochánta ar
feadh uaire, ó 2.00-3.00in.

Imeachtaí
Chonnacht

Ceardlann Scríbhneoireachta in
Ollscoil na hÉireann, Gaillimh ar
an 11 Samhain. Spriocdháta d’iar-
ratais: 28 Deireadh Fómhair. Tuil-
leadh eolais ó Chló Iar-Chonnacht:
091-593307.
Féile Ceoil Thraidisiúnta Frank
McGann, Béal na mBuillí, Co. Ros
Comáin. 7 – 10 Deireadh Fómhair.
Eolas: 087-6325447; www.feile-
frankmcgann.com
Éigse Ealaíon, Acadamh na
hOllscolaíochta Gaeilge, An
Cheathrú Rua. 7 – 9 Deireadh
Fómhair. Léachtaí, ceardlanna
agus ceolchoirm. Eolas: Odí Ní
Chéilleachair (091) 595101.
Caroline Moreau & Lunfardia,
Monroe’s Live, Sráid Doiminic,
Gaillimh. Aoine 7 Deireadh
Fómhair @ 9.00in. Ceol agus
amhráin ón Fhrainc agus ón Air-
gintín. Ticéid €15. Banna taca: The
Timbertramps.
Ranganna ióga le Lucy gach Déar-
daoin in Áras Inis Gluaire, Béal an
Mhuirthead. 7.30-9.00in. Cúrsa
ocht seachtaine, €10 an seisiún.
Eolas: 097-81205; www.looseyo-
ga.com

Cumhacht na ceilpe agus
na feamainne le tomhais
Máirtín Ó Catháin 

D’FHÉADFADH feamainn Chona-
mara a bheith ina bunábhar do bhre-
osla amach anseo – ag brath ar an
toradh a bheidh ar chlár taighde Eor-
pach a bheidh ag tosnú go gairid.  

As an tsaotharlann mara atá ag
Ollscoil na hÉireann i Maoinis i gCar-
na a thiocfaidh an síol ceilpe atá le n-
úsáid sa taighde; beidh 19 n-ionad
agus ollscoil ar fud thuaisceart na
hEorpa uilig páirteach sa gclár
taighde seo. Is í an bhunaidhm atá
leis ná féachaint an féidir breosla a
dhéanamh as ceilp ar bhun eacna-
maíoch.  

Bainfear leas as obair eolaíochta
atá déanta sa tsaotharlann i gCarna
cheana féin sa gclár taighde fea-
mainne agus ceilpe seo.  Cruthaíodh
sa tsaotharlann i gclár eile taighde le
cúpla bliain anuas go bhféadfaí síol
feamainne a fhás sa Saotharlann.  

As an tsaotharlann i gCarna a
thiocfaidh an síol feamainne agus
cuirfear go Fionn Trá i gCiarraí é áit a
ndéanfar cothú air i gcliabhán far-
raige.  Cuirfear an fheamainn ar ais

go Maoinis nuair a bheidh sé mhí fáis
déanta aici.  Ina dhiaidh sin a rachfar
isteach go mion sa taighde. 

“Is cosúil gur mó seans atá ann gur
féidir gás a bhaint as an gceilp” a deir
an Dr Maeve Edwards atá i gceannas
ar an taighde i gCarna.  “Mairfidh an
clár taighde seo go dtí 2015,” arsa an
Dr Edwards “agus beidh cíoradh le
déanamh ar an eolaíocht agus ar
rudaí go leor eile.  Mar shampla, cé
mhéid ceilpe a theastódh le méid
áirithe breosla a dhéanamh.  Sin
ábhar tábachtach.”   

An dtarlódh sé go mbeadh muid in
ann carr a thiomáint ar an gceilp
amach anseo?  “Is deacair a rá,” arsa
an Dr Edwards.  “Sílim gur mó seans
atá ann go mbainfí leas as breosla na
feamainne agus na ceilpe i dtion-
scail, i meaisíní agus mar sin de.  Ach,
sin iad na ceisteanna a bheidh le
freagairt as seo go ceann ceithre
bliana.” 

€1.1m. a chosnóidh an chuid den
taighde seo atá faoi chúram Ollscoil
na hÉireann i nGaillimh agus na
saotharlainne i gCarna.  Baineann sé
leis an gclár Eorpach Interreg IVB. 

Scoláirí ag seoladh an chláir ‘Arts in Action 2011/2012’ in Ollscoil na hÉireann,
Gaillimh. Ó chlé go deas: Marian Young (Corcaigh), Lily McGarry, (Baile Átha
Cliath) agus Muireann Ní Raghallaigh (Co. na Mí).

An tAire Stáit Gaeltachta, Donnchadh Mac Fhionnlaoich, agus Colleen Dube,
Stiúrthóir Feidhmeannach Choimisiún Fulbright, ag seoladh na tuairisce
‘Inter-changes: Irish Language Learning & Teaching in the US, Conference &
Research’ in ionad Keough Naughton Notre Dame ar Chearnóg Mhuirfean,
Baile Átha Cliath le déanaí. Tá 87 institiúid acadúil agus neamhacadúil, atá
ag múineadh na Gaeilge i Stáit Aontaithe Mheiriceá, ainmnithe sa tuairisc. 

dhátheangach, Féile an Fhómhair an
tseachtain seo agus an tseachtain
seo chugainn, go dtí 16 Deireadh
Fómhair. Tá an-chuid imeachtaí
ceoil, rince, scannán, drámaíochta
agus roinnt eile eagraithe agus beidh
siad uilig dátheangach. 

Thar an deireadh seachtaine seo,
beidh siúlóid eagraithe i gcomhar le
Cumann Turasóireachta Cheathar-
lach agus tá fáilte roimh chách.
Beidh maisiúcháin le torthaí, barraí,
bláthanna agus dathanna an tséasúir
san ardeaglais i rith na féile. 

Tá béim ar leith á cur ar an gceol i

mbliana. Beidh ranganna seite ar siúl
ar an Luan seo ag 8.30 i gclub CLG
Palatine agus beidh Seisiún na
Seachtaine ar siúl in Óstán Seven
Oaks ag 9.30in ar an oíche chéanna. 

Tá Daonchlub Cheatharlach ag
eagrú oíche cheoil thraidisiúnta ar
an Aoine, 14 Deireadh Fómhair agus
beidh Danny O’Mahony agus Cyril
O’Donoghue ag seinm agus ag
canadh ar an oíche. Beidh sé ar siúl i
dTeach Dolmain, ar Shráid na Tulaí
ag 9.30in.

Is féidir tallann na muintire áitiúla
a fheiceáil ag ceolchoirm speisialta a

reáchtálfar in Amharclann G.B. Shaw
ar an Déardaoin, 13 Deireadh
Fómhair, chun airgead a bhailiú do
na daoine atá ag fulaingt de dheasca
an ghorta agus an triomaigh sa
tSomáil i gCorn na hAfraice. Tá
ticéid ar phraghas €10 ar fáil ón
amharclann. 

Ag 11.30rn ar an Aoine chéanna,
beidh an scríbhneoir, Laoise Ní
Chonbhuí ag léamh as a leabhar sa
leabharlann ar Shráid na Tulaí. Tá an
ócáid an-fhóirsteanach do pháistí
idir 8 agus 10 mbliana d’aois.    

Cuirfidh an grúpa drámaíochta
Fibín ‘An Triail’ i láthair inniu ag
10.30rn agus 1.30in. Tá sé dírithe ar
dhaltaí Ardteiste toisc go bhfuil sé ar
shiollabas na hArdteiste ach tá fáilte
roimh chách. Is féidir ticéid a fháil ó
Amharclann G.B. Shaw ar 059
9172400. Tá roinnt imeachtaí eile ar
siúl i rith na féile agus tá tuilleadh
eolais ar fáil ó Ghlór Cheatharlach ar

Ag éirí go hiontach
leis Na Gaeil Óga
Katie McGreal

TÁ an club CLG lán-Ghaeilge Na
Gaeil Óga ag lorg tacaíochta ó lucht
féachana an Domhnach seo
chugainn don chluiche
leathcheannais atá á imirt acu in
aghaidh Geraldine Moran’s.

Beidh an cluiche i bPáirc an
Fhionnuisce – trasna an bhóthair
ón zú – ag 3in. 

“Tá lucht tacaíochta an-táb-
hachtach dúinn,” a deir Ciarán Ó
Feinneadha, imreoir leis an
bhfoireann. 

D’imir siad in aghaidh Chroí Ró-
Naofa ó Thamhlacht agus Bhaile
an Tirialaigh chun áit sa chluiche
leathcheannais a bhaint amach sa
Chomórtas Craoibhe.  

Cháill siad in aghaidh Geraldine
Moran’s i mí na Bealtaine ach, “Tá
feabhas mór tagtha orthu ó shin,” a

deir Ciarán, “bhí bua maith againn
an deireadh seachtaine seo caite.” 

Seo an chéad bhliain ina bhfuil
Na Gaeil Óga ag imirt le chéile.
Chuir siad isteach ar roinnt
sraitheanna, Comórtas Peile na
Gaeltachta san áireamh, agus ba
iad an chéad fhoireann ó Bhaile
Átha Cliath iad sa chomórtas sin le
fada an lá. 

Go hoifigiúil, tá thart ar 60 nó 70
ball acu ach tagann thart ar 22 nó
23 duine go dtí na seisiúin traenála.
Cuirtear fáilte roimh dhaoine nua i
gcónaí. Nuair a thosaigh an club ag
tús na bliana seo, ba as Baile Átha
Cliath an chuid is mó de na baill
ach anois, tagann siad ó cheann
ceann na tíre chun peil Ghaelach a
imirt trí Ghaeilge. 

Táthar ag siúl le foireann iomá-
naíochta a thosú an bhliain seo
chugainn freisin. 

Fís agus físeán An
tSiopa Leabhar 
Katie McGreal

RINNE An Siopa Leabhar poiblíocht
ar fhíseán atá acu chun poiblíocht a
dhéanamh ar an siopa an tseachtain
seo. 

Chuireadar amach i bhfoirm
ríomhphoist é go dtí na hea-
graíochtaí Gaeilge agus go dtí na
seoltaí ríomhphoist atá acu agus
chuir siad ar Facebook agus
YouTube é ar an Luan seo caite. 

Táthar ag súil go bhfásfaidh sé ar
nós víreas ar líne toisc nach bhfuil
an buiséad acu chun é a chur ar an
teilifís.   “Fuair muid neart aiseolas
deas faoin bhfíseán,” a deir Daragh
Ó Tuama, bainisteoir An Siopa
Leabhar, agus d’fhéach níos mó ná
260 duine air ar You Tube go dtí seo.

Charades is ainm don fhíseán a

rinne Glór na nGael ar son An Siopa
Leabhar. Tháinig siad aníos leis an
smaoineamh toisc go ndíolann an
siopa an cluiche ‘Charades’ agus
chruthaigh siad físeán spraíúil as. 

Rinneadar an taifeadadh uilig ar
an Aoine seo caite agus gheall
Daragh go raibh neart físeáin eile
den chineál céanna réidh le dul
amach aige ach tá sé ag fanacht leis
an am ceart.

Is féidir an físeán a fheiceáil ar
leathanach Facebook An Siopa
Leabhar agus ar YouTube. Tá
nuachtlitir na míosa seo ar fáil ó
siopa@cnag.ie ón deireadh seach-
taine seo ar aghaidh freisin. Tá an
siopa lonnaithe san fhoirgneamh
céanna ina bhfuil Conradh na
Gaeilge ar Shráid Fhearchair i lár
Chathair Bhaile Átha Cliath.

Imeachtaí Laighean
Ciorcal Comhrá: Ionad Buail
Isteach, Sráid Essex, BÁC gach
Aoine ag 1.00in agus gach
Céadaoin ag 6.30in in Mario’s, 21
Faiche Dhumhach Trá i mBaile
Átha Cliath 4.
Éigse Dharach Uí Chadhain, Ráth
Chairn, Co. na Mí. 7 - 9 Deireadh
Fómhair. Amhránaíocht ar an
Sean-Nós, Ceol Traidisiúnta,
Damhsa ar an Sean-Nós. Eolas:
(046) 9432381.
Siúlóid leis Na Cnocadóirí ar an
Domhnach seo. Buail le chéile ag
na hOifigí BSL, Sráid Mhic Liam,
BÁC ag 10.30rn. Tosófar ag siúl ón
gcarrchlós ar an mBóthar Míleata
idir Bearna Bhealach Sailearnáin
agus an Láithreach. www.cno-

cadoiri.com
Damhsa sean-nóis, seite agus
céilí gach oíche Máirt 7 – 10in in
Halla San Séamas i mBaile Átha
Buí, Co. na Mí.
Díospóireacht idir An Cumann
Gaelach, Coláiste na Trionóide
agus An Cumann Gaelach, UCD ar
an Máirt 11 Deireadh Fómhair ag
7.30in san Amharclann in UCD.
Beidh Tráth na gCeist ar siúl i
mBeár na Mac Léinn díreach ina
dhiaidh. 
Ceardlann Scríbhneoireachta i
gColáiste na Tríonóide ar an 22
Deireadh Fómhair, inniu an spri-
ocdháta d’iarratais. Tuilleadh
eolais ó Chló Iar-Chonnacht 091
593307.

Na Seanadóirí Fidelma Healy-Eames agus Trevor Ó Clochartaigh ag freastal ar
an gCiorcal Comhrá ‘Is Leor Beirt’ i dTeach Laighean ar an 29 Meán Fómhair.

Buaiteoirí Ri Chéile 2011 in éineacht leis na moltóirí – ó chlé:  Seán Ó Gallchóir, Oisín Mac Aoidh, Eilidh Chambeul,
Réamonn Ó Ciaráin (Gael Linn), Colm Ó Néill agus Alison Ní Dhorchaidh. 



Scéalta Chorca 
Dhuibhne
Breandán Mac Gearailt

Tionól
Gaeltachta 
le bheith i 
gCorca 
Dhuibhne 
TÁ sé curtha in iúl do Mhícheál de
Mórdha, Bainsteoir Ionad an Bhlas-
caoid i nDún  Chaoin, go bhfuil sé i
gceist ag Conradh na Gaeilge Tionól
Gael a bheith acu i gceantar Bhaile
an Fheirtéaraigh/Dhún Chaoin an
bhliain seo chugainn. Bhí an Tionól
ann dhá bhliain ó shin agus is léir go
raibh an slua a tháinig sásta leis an
áit agus leis an dTionól. Deirtear i
gcomhfhreagras gur cúis áthais don
gConradh a chur in iúl do choistí
áitiúla gur ghlac an Coiste Gnó leis
an gcuireadh Tionól 2012 bheith sa
cheantar ón nDéardaoin 5ú Iúil go
dtí an Domhnach 8ú Iúil.

Dúirt Mícheál go mbíonn an
Tionól beo bríomhar agus gur caoi é
do lucht Gaeltachta agus  baill den
gConradh bualadh le chéile agus
sásamh a bhaint as an dTionól agus a
leanann é. “Ó, beidh an-fháilte
roimh an dTionól,” arsa cisteoir
Chraobh Chorca Dhuibhne de Chon-
radh na Gaeilge, Seosamh Ó
Conchúir. “Beidh cruinniú againn
sara fada le fáilte a eagrú dár gcairde
Gaelacha, fiú is go bhfuil sé luath
fós," arsa Seosamh.

Pleanáil
d’ollscolaíocht
i mBaile an
Fheirtéaraigh 
TÁ an beartas atá ar bun ag Údarás
na Gaeltachta agus Comharchu-

mann Forbartha  Chorca Dhuibhne
Teo d’aonad le soláthar tacaíochta
teaghlaigh, láthair don
gComharchumann agus spás don
ollscolaíocht i mBaile an
Fheirtéaraigh réidh le seoladh go dtí
rannóg pleanála Chomhairle Contae
Chiarraí. Bhí oíche eolais don bpobal
ann le déanaí agus ba léir go raibh
an-fháilte roimh an mbeartas.

San aonad tacaíochta teaghlaigh
bheadh spás do leanaí an-óg agus do
leanaí a thiocfadh tar éis scoile, ach i
ngach cás beidh ar a dtuistí bheith
iomlán sásta gur i nGaolainn amháin
a bheidh an teagasc. Bheadh sé i
gceist soláthar do dhaoine aosta
bheith ann leis le go bhféadfadh siad
lón a bheith acu i dtimpeallacht lán-
Ghaelach. 1,200m² achar an aonaid
atá ina thrí chuid.

Margaí
maithe ag
Marglann an
Daingin
MAIRG a bheadh gan bhó ná
gamhain. Aon duine a bhí ar Mhar-
glann an Daingin an lá cheana, lá na
ngamhan a bhí ag diúl, chuirfeadh
na praghasanna an ghruaig ag
seasamh ar a cheann. 

I gcás cinn a bheadh 250kg bhí idir
€400 agus €450  móide a meáchain
á thabhairt orthu. Bhí an-tóir ar an
Limosin agus ar an mBeilgeach
Gorm. Bhí fear amháin ó Pharóiste
an Fheirtéaraigh a chuaigh ar an
marglann le cúig nó sé des na bei-

thígh óga seo a cheannach, ach
mheas sé nach mbeadh dada aige
astu agus tháinig abhaile le ceithre
sheanbhó. “Ramhród iad, más féidir
sin a dhéanamh,” ar sé  go
leamhgháireach, “agus díolfad, má
mhairfid.”

San idirlinn tá an luach a bhí ar
uain tite beagán eile ón luach a bhí
orthu i mí Lúnasa agus isteach go
Meán Fómhair. Ar an meán tá a
luach tite seacht nó ocht euro an
ceann.

Is minic a labhraítear ar Mhargadh
na Samhna ach tá gach cosúlacht go
mbeidh go leor den stoc díolta/cean-
naithe sara mbíonn an margadh sin
ann. Feicfear.

An-tóir ar na
Reathaithe 
NÍL a fhios agam an scéal nua é ach
bhí Marglann an Daingin gnóthach
ar an nDomhnach seo caite. Is
reathaithe cnoic agus uain chnoic a
bhí ar taispeáint agus bhí lucht na
gcnoc agus na n-ísleán i láthair ina
scataí móra. 

Le deireanas arís tá an-mheas ag
teacht ar an gcaora chnoic agus
léirigh marglanna na bliana seo go
raibh an-tóir orthu. Maireann na
caoirigh seo ar an mbeagán. Tá siad
sothógtha.

Coiste 500 an
Leitriúigh
CEANN des na seifteanna is fearr atá
ag Comharchumann Forbartha an
Leitriúigh, i mBaile Uí Dhuinn, an
Clochán, ná an Coiste 500. 

Tá sé  seo ar bun le dhá bhliain
déag agus i mbliana tá an bainisteoir,
Máirín Uí Chonchúir, agus a coiste
réitithe do cheann nua. Cosnaíonn
ballraíocht €150 agus beidh duine sa
chlibirt don gcrannchar a bhíonn
ann gach mí. Is féidir le duine €12.70
sa mhí a íoc más fearr leo. Bíonn cúig
dhuais gach mí agus duais €3,000 i

MUMHAIN
NUACHT

Seoltar scéalta chuig:
nuacht@gaelsceal.ie

Plean gnímh ag Gael Taca don Ghaeilge
Seán Ó Loingsigh

TÁ moladh á chur chun cinn ag Gael Taca a chuir-
feadh coinníoll teanga le dhá cheann de mhór-
fhéilte ceoil chathair Chorcaí.

Dá nglacfaí le moladh Gael Taca bheadh coin-
níoll teanga ann míreanna Gaeilge a bheith ar an
gclar ag féile ceoil thraidisiúnta an Cork Folk Fes-
tival agus ag féile snagcheoil an Cork Jazz Festi-
val chun maoiniú d’fháil ó Chomhairle Cathrach
Chorcaí.

Tá an moladh á chur chun cinn ag am tráthúil
ag Gael Taca mar gur reachtáladh an fhéile ceoil
thraidisiúnta i gCorcaigh an deireadh seachtaine
seo caite agus tá an fhéile snagcheoil le bheith sa
chathair cois Laoi ag deireadh na míosa so.

Thug Rúnaí Gael Taca Adrian Breathnach son-
raí maidir le plean atá á chur faoi bhráid
Chomhairle Cathrach Chorcaí tar éis dó a bheith
ag labhairt ag seimineár i mBaile an Chollaigh an
tseachtain seo caite faoin Straitéis 20 Bliain don
Ghaeilge.

Ar na moltaí eile atá ag Gael Taca táthar ag
moladh rátaí i leith gnólachtaí d’ísliú 5% má
bhíonn siad ag úsáid na Gaeilge ina gcuid gnó.

D’fhreastail 20 duine ar an seimineár a
reachtáil Comhdháil Náisiúnta na Gaeilge i
nGaelcholáiste Choilm lámh le cathair Chorcaí.

Bhí Adrian Breathnach ar dhuine de sheisear
aoi-chainteoirí a labhair ag an seimineár dar tei-
deal ‘An Ghaeilge i do Cheantar – do Theanga, do

Phobal, do Rogha’.
“Ceapann Gael Taca gur cheart do Chomhairle

Contae Chorcaí agus do Chomhairle Cathrach
Chorcaí a bheith i bhfad níos gnóthaí ag
déanamh rudaí chun an Ghaeilge a chur chun
cinn agus chun í a chaomhnú sa chathair,” a dúirt
sé le lucht an tseimineáir.

Thug Rúnaí Gael Taca le fios go bhfuil sé mar
aidhm sa phlean atá á phlé ag an eagraíocht faoi
láthair le Comhairle Cathrach Chorcaí, tús a chur
le feachtas gníomhaíochta dar teideal Corcaigh le
Gaeilge go luath ionas go mbeadh Corcaigh ina
cathair dhá theangach i gceann 20 bliain.

I mbliana bhog Gael Taca isteach go dtí lárion-
ad nua i lár na cathrach agus tá sé mar aidhm acu
chomh maith ionad níos mó a chur ar bun sa
chathair. “Tá Gael Taca ag argóint le fada go mba
cheart go mbeadh ionad Gaeilge i gcathair Chor-
caí cosúil leis an gCultúrlann i mBéal Feirste,” a
dúirt an tUasal Breathnach.

Agus é ag tagairt do chúrsaí oideachais, mheas
an gníomhaíoch teangan gur chóir gach bunscoil
sa tír a bheith “istigh sa chóras Gaelscolaíochta”.
Dúirt sé le lucht an tseimineáir go raibh teipithe
ar an stát a bunaíodh 90 bliain ó shin “tír
Ghaelach a bhunú nó tír dhá theangach a
bhunú.”

“Caithimid féachaint ar an gcóras bunsco-
laíochta agus na múinteoirí atá istigh ann –
caithimid féachaint ar Choláiste Phádraig agus ar
Choláiste Mhuire gan Smál agus an caighdeán

Gaeilge agus na múinteoirí atá ag teacht amach
as na háiteanna sin.”

Ar na haoichainteoirí eile a labhair ag an
seimineár bhí cathaoirleach chraobh Bhaile an
Chollaigh de Chomhaltas Ceoltóirí Éireann,
Gerry Aherne, Niall Ó Braonáin ó Chumann na
bhFian, Cathaoirleach Choiste Náisiúnta na
Gaeilge CLG, Liam Ó Rinn, oifigeach de chuid
Chomhairle Cathrach Chorcaí, Chris Dorgan,
agus an Dr Liam P. Ó Murchú ó Roinn na Nua-
Ghaeilge i gColáiste na hOllscoile Corcaí.

Thug Chris Dorgan le fios go raibh grúpa for-
bartha Gaeilge ag feidhmiú laistigh de Chomhair-
le Cathrach Chorcaí agus go raibh cúigear
d’fhoireann na comhairle sa ghrúpa chomh
maith le cúigear eile des na comhairleoirí tofa.

Dúirt Liam P. Ó Murchú, an léachtóir ollscoile,
ná cóir a bheith éadóchasach maidir leis an
nGaeilge agus thagair sé do scannán a taispeá-
nadh le linn an tseimineáir a léirigh go raibh
céatadán ard de mhuintir Cheatharlach i bhfab-
har na Gaeilge mar theanga labhartha. Mheas sé
gur comhartha dearfach ab ea é de dhearcadh
mhuinitir na tíre: “Dá raghfá siar 100 bliain ní
bhfaighfeá figiúr den sórt sin in aon áit.”

Ba é seo an chéad cheann de thrí sheimineár
atá á reachtáil ag Comhdháil Náisiúnta na
Gaeilge. Tá dhá sheimineár eile, mar a bpléifear
an Straitéis 20 Bliain don Ghaeilge, le reachtáil i
gcathair Luimnigh agus i nDún Garbhán i mí na
Samhna.

Mary Reidy, Rachel Ní Riada agus Sadbh Ní Riada ag Tig Dhónail Uí Mhulláin le linn Féile na Laoch.

ndeireadh an dá mhí dhéag.
“Téann beagán le cois leath an air-

gid i dtreo an chrannchuir,” arsa
Máirín, “agus bíonn an t-airgead eile
againn le scata riachtanas a shlánú. 

“Bíonn an chuid eile den airgead
curtha i gcrích acu mar a leanas:
athchóiriú agus cothabháil halla
pobail Le Chéile, clós imeartha
pobail, córas leathanbhanda, dífhib-
rileoirí pobail, cúram do dhaoine
aosta, seirbhísí iarscoile, seirbhísí
athchúrsála agus bruscair phobail,
oideachas pobail, obair athchóirithe
ar an bpinniúr liathróid láimhe, páirc
spóirt pobail, forbairt agus taighde,
siopa pobail, Bácús Bhréannáin, Tin-
teán  Ceoil agus Ionad Cultúrtha an
Leitriúigh.” 

Níl aon teorainn, is léir, le súil ar
aghaidh. 

BuaUí
Bheaglaoich
IS léir gur bean gan ampla Máire Uí
Bheaglaoich ó Bhaile na bPoc i
bParóiste Múrach. An lá cheana bhí
duaiseanna chrannchur Fhéile na
Bealtaine, trí cinn, á bhfógairt agus
fuair Máire an chéad duais, ach níos
fearr ná sin, nár tháinig ticéad eile dá
cuid amach don dara babhta! Ach
bheartaigh an bhean uasal an ticéad
a chur as ais agus an dá duais eile a
bheith ag duine éigin eile. An ndéan-
fása sin?

Críoch
ómósach
curtha le Féile
na Laoch
Seán Ó Loingsigh

AG searmanas le linn ceolchoirme in
ómós don gcumadóir Seán Ó Riada
in Áras Éamonn Mac Suibhne i gCúil
Aodha oíche Dé Domhnaigh seo

caite cuireadh ábhar cuimhneacháin
a bhain le Féile na Laoch i dtaisce go
dtí go reachtálfar an fhéile arís i
gceann seacht mbliana.

Daingníodh an clúdach ar an
gcófra le buillí de chasúr agus d’iom-
par ceathrar fear é go honórach
amach as an halla faid a bhí dhá chór
Chúil Aodha – Cór na bhFear agus an
Cór Ban – ag canadh iomainn a bhí
cumtha go speisialta ag Peadar Ó
Riada agus amhrán aitheantais na
háite, Mo Ghile Mear.

Ba í an mhír dheireanach ar chlár
na féile í, féile gur cuireadh tús léi le
hócáid cheiliúrtha bhreithlá an
Riadaigh dhá mhí ó shin. Rugadh
Seán Ó Riada ar an 1 Lúnasa 1931
agus fuair sé bás ar an 3 Deireadh
Fómhair 1971. Tá lóchrann a lasadh
ag an gcéad chuid den fhéile múchta
anois ach mairfidh an tine a ath-
lasadh i gcroíthe na ndaoine go
ceann i bhfad.

Cuireadh tús le cuid a dó d’Fhéile
na Laoch oíche Dé hAoine le bron-

nadh ghradam an chomórtais scan-
nánaíochta Mise Éire Freisin a
reachtáladh chun an scannán úd a
léirigh Gael Linn agus gur chum
Seán Ó Riada an scór ceoil dó a
chomóradh. Bhí stiúrthóir cáiliúil
Mise Éire, George Morrison, mar
mholtóir ar an gcomórtas gur ghlac
deichniúr iontrálaí páirt ann,
ceathrar as Meiriceá ina measc.

Ba í Joan Mary Ní Chéilleachair ó
Bhaile Bhúirne a bhuaigh an comór-
tas lena gearr-scannán ‘Deartháir’ a
léirigh sí i gcomhar leis an scan-
nánóir áitiúil Dónal Ó Céilleachair
mar chuid de thionscadal scanná-
naíochta Scéalta Mhúscraí a
reachtáil sé i gcomhar leis an Ionad
Cultúrtha i mBaile Bhúirne níos
luaithe i mbliana.

Ba é Príomhfheidhmeannach Gael
Linn Antoine Ó Coileáin a bhronn an
gradam ar Joan agus sheol sé an cnu-
asach dlúthcheirníní ‘Seoda an
Riadaigh’ atá eisithe ag Gael Linn
chun ceol Sheáin Uí Riada a

chomóradh.
Bhí searmanas ciúin maidin Dé

Luain seo caite i Reilig Ghobnatan
mar ar leag baill clainne Uí Riada
bláthfhleasc ag uaigh a n-athar Seán,
a cailleadh cothrom an lae san 40
bliain ó shin, agus a máthar Ruth Ó
Riada a d’imigh ar shlí na fírinne in
1977. “Beannacht Dé le hanamacha
na marbh,” a dúirt a n-iníon Rachel
agus í ag leagan na bláthfhleisce ar
an uaigh.

Gael Taca –
Cúrsa Gaeilge
don Ardteist
TÁ cúrsa Gaeilge labhartha á chur ar
fáil ag Gael Taca i gcathair Chorcaí a
bheas ina chabhair iontach mór do
dhaltaí scoile a bheas ag tabhairt

faoin Ardteistiméireacht an
samhradh seo chugainn.

Is ar an Satharn, 15 Deireadh
Fómhair ag 10rn a chuirfear tús leis
an gcúrsa agus beidh deich seach-
taine san iomlán i gceist, le béim ar
théama ar leith gach uile sheachtain.

Gearrfar costas de €80 ar dhaltaí
don chúrsa, agus toisc go bhfuil teo-
rainn leis an méid áiteanna a bheidh
ar fáil, caithfidh daoine ar suim leo
dul i mbun an chúrsa clárú le Gael
Taca seachtain roimh ré: is é sin Dé
Sathairn, 8 Deireadh Fómhair ag 11in
in oifigí Ghael Taca,  22 Port Uí Shúil-
leabháin, Cathair Chorcaí.

Is suim le Gael Taca na cúrsaί a
leanas a chur ar fáil chomh maith
ach an t-éileamh a bheith- ann
dóibh: Teastas Sóisearach, an Idirbh-
liain agus an Cúigiú Bliain.

Tuilleadh eolais ar fáil ó Ghael
Taca:  Fón: (021) 4310841

R-phost: eolas@gael-taca.com
Suíomh Idirlín: www.gael-

taca.com

Comhdháil na bhFeiritéarach
MÁS Feiritéarach tú bí de d'fháscadh féin, mar tá
sé i gceist ag Feiritéaraigh ó chian agus ó chongar
comhdháil mhór a eagrú anseo i gCorca Dhuib-
hne an bhliain seo chugainn. Tá dátaí agus clár
leagtha amach cheana féin. Is i Meiriceá a sao-
laíodh an beartas seo agus is léir go mbeidh
scuainí ag teacht le éachtaint a fháil ar an áit mar
a raibh an file agus an laoch Piaras Feiritéar ón
mBaile Uachtarach i bParóiste an Fheirtéaraigh.
Cheana féin deirtear linn go mbeidh an stairí Der-
mot Ferriter ar an láthair ag cur síos ar threab-
hachas na bhFeiritéarach.

Cinnte tá ómós thar na bearta sa cheantar seo
do Phiaras de bharr a shárfhilíochta, a shaíochta
agus gurbh é an ceannaire deireanach a sheas in
aghaidh fhórsaí Chromail. Mar is gnách deineadh
feall ar Phiaras agus cumadh bréaga dó lena ghab-

háil. Crochadh é ag Cnocán na gCaorach in aice
Chill Airne sa bhliain 1653. Crochadh sagart agus
easpag ar an lá céanna.

Beidh na Feiritéaraigh ag tabhairt a n-aghaidhe
ar an mBlascaod mar ar chaith Piaras tamall agus
é ar a theitheadh. Beidh Feiritéaraigh ealaíonta ag
crochadh cuid dá gcuid oibre i dtaispeántais in
Óstán Benner sa Daingean. 

Tá dhá threabh, má tá, Feiritéarach ann ag
áireamh na Feiritéarach maol, a maíotar nach
raibh/bhfuil fós aon unsa filíochta luaite leo. Bhí
Comhdháil i Meiriceá acu in Wisconsin sa bhliain
2009. B’shin tús.

“Pé maol nó mothallach beidh na múrtha fáilte
rompu anseo," arsa bainisteoir Ostán Cheann
Sibéal an Bhuailtín, Helena Uí Dhálaigh. 

Is deas é mar bheartas, arsa Mícheál de Mórd-

ha, bainisteoir Aonad an Bhlascaoid Mhóir, mar a
bhfuil sé meáite go leor de chruinnithe na
comhdhála a reáchtáil. “Go méadaí Dia chugainn
iad," ar sé. 

Dúirt urlabhraí ar son an lucht eagair gur teacht
le chéile é seo le hoidhreacht na muintire a
chomóradh agus le suáilceas a bhaint as an
mbaile as ar eascair Feiritéaraigh an lae inniu, is é
sin an Baile Uachtarach mar a raibh Caisleán
Phiaras Fheiritéar. ‘Tá sé meáite comhdháil cei-
thre lá bheith againn ag tosnú ar 11ú Aibreán na
bliana seo chugainn. 

Tá sé i gceist leis againn sásamh a bhaint as an
dtimpeallacht álainn, ceol, rince, amhráin agus
mórchaitheamh aimsire bheith ann, maraon le
saíocht agus oidhreacht ár sinsear, na Feir-
itéaraigh, a chomóradh,” ar sí.  

Imeachtaí
Mumhan

Ceiliúradh ar Christie Hen-
nessy, Trá Lí, Co. Chiarraí,  12-
15 Deireadh Fómhair. Teil.:
(+353 66) 7193281
Cuisle – Féile Filíochta
Idirnáisiúnta Luimnigh,
Cathair Luimnigh, 12-15
Deireadh Fómhair. Suíomh:
www.cuisle.limerick.ie
Slimathon, Tigh Uí Mhuirithe,
Heilbhic, sna Déise. Ag tosú 12
Deireadh Fómhair agus ag
leanúint ar aghaidh ar feadh
deich seachtaine.
Féile Ceoil Oirthear Chorcaí,
Co. Chorcaí, 5-9 Deireadh
Fómhair. Suíomh: www.east-
corkearlymusic.ie

Ag seoladh an leabhair ‘Eachtra an Ghobáin Saoir’, i gColáiste na Rinne, Na Déise le déanaí: (ar chúl ó chlé) Seán Ó Morónaigh, Pádraig Seosamh Ó Mathúna,
Liam Ó Riain, Pádraig Mac Craith agus Liam Suipéil. Chun tosaigh: Áine Uí Chuill, Nicila Ní Choistín, Pádraigín Ní Chadhla agus An Dr. Aoibheann Nic Dhonn-
chadha, Scoil an Léinn Cheiltigh, a sheol an leabhar. 



Tumchónaí
Teaghlaigh i
nGartáin
Katie McGreal

TÁ Comhluadar Leitir Ceanainn ag
eagrú deireadh seachtaine Gaeilge do
theaghlaigh ar an 28 – 30 Deireadh
Fómhair i nGartáin i gcomhpháirt le
Gaelphobal. 

“Príomhaidhm an deiridh seach-
taine ná go mbeadh gach duine ag lab-
hairt Gaeilge an t-am ar fad,” a deir
Seán Ó Daimhín ó Ghaelphobal. 

Tá Ionad Oideachais Ghartáin i Mín
an Lábáin ar fáil don deireadh seach-
taine agus tá 20 seomra codlata ann
agus fáilte roimh 20 teaghlach – seom-
ra in aghaidh gach ceann. 

Tá an t-ionad lonnaithe in aice le
loch agus beidh roinnt imeachtaí ar
siúl timpeall air sin, cadhcáil san
áireamh. Chomh maith leis sin, beidh
boghdóireacht, tóraíocht taisce sa
choill, céilí mór agus roinnt imeachtaí
eile. 

Beidh seó tallainne ar siúl i rith an
deiridh seachtaine agus beidh ar gach
clann bua éigin a thaispeáint ar an
oíche. 

Tá costas €125 ar an deireadh seach-
taine don teaghlach ar fad, is cuma cé

mhéad atá sa teaghlach. Clúdaíonn an
costas sin dhá oíche lóistín agus béilí
an deiridh seachtaine. 

Tá tuilleadh eolais ar fáil ó Mháirtín
Ó Maolmhuaidh ar 048 71883300 nó
gaelphobal@btconnect.com nó Sean
Ó Daimhín ar 074 9172496 nó
sdaimhin@donegalcoco.ie.

Zú Bhéal
Feirste
TÁ an zú i mBéal Feirste ag eagrú lá
imeachtaí do theaghlaigh agus do
pháistí chun Oíche Shamhna a cheil-
iúradh ar an Satharn, 29 Deireadh
Fómhair.

Tosóidh an lá ag 10rn le turas ‘hall-
zooween’ timpeall an zú agus
inseoidh Mr Hullabaloo scéalta scan-
rúla ó 10rn – 12in. Beidh taispeántas
reiptílí ann i rith an lae chomh maith
le deis do dhaltaí ceardaíocht a
dhéanamh. 

Is féidir le daoine níos mó a fhogh-
laim faoi ialtóga ag léacht a bheidh ar
siúl ag 1.30in agus arís ag 2.30in. Beidh

comórtas puimcíní ar siúl freisin agus
gheobhaidh an puimcín snoite is fearr
duais. Gheobhaidh an duine leis an
gculaith is fearr duais freisin.  

Tá cead isteach saor in aisce do
dhaoine faoi 18 má bhíonn siad gléas-
ta suas agus caithfidh duine fásta a
bheith i láthair. Tá fáilte roimh chách
agus tá tuilleadh eolais ar fáil ó
www.belfastzoo.co.uk.     

Aire ag 
tabhairt faoin
Ghaeilge
Seosamh Ó Riain

NÍ briathra a dhearbhaíonn ach
gníomh a deirtear agus níor chuir an
tAire Cultúir, Ealaíon agus Fóillíochta
ó thuaidh, Carál Ní Chuilín, aon am
amú leis an tionscnamh Líofa 2015
nuair a thug sí bóthar fhoghlaim na
Gaeilge uirthi féin le gairid.

Tháinig aniar aduaidh ar lucht fogh-
lama na Gaeilge i rang in Ard Eoin,

Béal Feirste le deireanas nuair a
osclaíodh doras an ranga agus shiúl
isteach an tAire,  ní mar gheall ar
chuairt ach chun páirt iomlán
ghníomhach a ghlacadh sa chúrsa.

Ní seo an chéad uair a thug an tAire
faoi fhoghlaim na Gaeilge, ach mar is
minice ná a mhalairt le foghlaimeoirí,
tháinig meirg ar a cuid Gaeilge faoi
dheireadh thiar thall agus theastaigh
uaithi dul i mbun na teanga arís.

“Rinne mé an tionscnamh Líofa a
lainseáil i Meán Fómhair, agus chuir
mé sprioc romham agus roimh
dhaoine eile éirí líofa sa teanga faoi
2015,” arsa an tAire.

“Chláraigh tuilleadh agus 600
duine cheana le bheith ina gcainteoirí
líofa Gaeilge laistigh de na chéad trí
bliana eile.”

“Táim thar a bheith sásta leis an
bhfreagairt go dtí seo agus táim ag
tabhairt dea-shampla trí theacht ar ais
ag ranganna Gaeilge atá eagraithe ag
Glór an Tuaiscirt in Ard Eoin,” a thug

an tAire le fios.
Bhain an tAire an-sult go deo as an

rang, “Tá dúil agam bheith i mo chain-
teoir líofa faoi 2015 agus níl sé ach
féaráilte má táim ag spreagadh daoine
chun dul i mbun fhoghlaim na
Gaeilge, go gcuirfidh mé am ar
leataobh i mo sceideal gnóthach
chuici.”   

“Dhéanfainn gach duine a sprea-
gadh chun iarracht a dhéanamh an
teanga a fhoghlaim, is fiú an tairbhe
agus tá craic mhaith ag baint léi.”

Is é is cuspóir le Líofa 2015 ná 1,000
daoine sa saol poiblí agus sa saol
pobail ó thuaidh a fháil chun tabhairt
faoi fhoghlaim na teanga ionas go
mbeidh siad líofa faoi 2015, ach sa
bhreis air sin, is iarracht é chun cur leis
an méid Gaeilge a labhraítear ar bhonn
laethúil.  

Le haghaidh tuilleadh eolais faoi
ranganna Gaeilge de chuid Ghlór an
Tuaiscirt, cuir glaoch ar: Piarais Mac
Alastair ar (+44 (0)75) 9871 7481 nó
téigh chuig an suíomh idirlín:
www.glorantuaiscirt.com

ULAIDH
NUACHT

Seoltar scéalta chuig:
nuacht@gaelsceal.ie

Feis Loch Lao, The Blackbird
Festival, Blackburd Feis
Katie McGreal

TUGTAR trí ainm éagsúla agus an t-ainm chéanna ar an
fhéile seo a bheidh ar siúl in áiteanna éagsúla timpeall
Béal Feirste: Feis Loch Lao, The Blackbird Festival,
Blackburd Feis. 

Is é sin i nGaeilge, sa Bhéarla agus san Albainis.
Táthar ag súil le go gcuirfear an trí theanga chun cinn

trí roinnt imeachtaí agus léachtaí a eagrú ón Satharn
seo chugainn, 15 Deireadh Fómhair, go dtí an Déardaoin
ina dhiaidh, 20 Deireadh Fómhair. 

Tá maidin de spórt Gaelach eagraithe do mhaidin Dé
Sathairn i Naomh Gall CLG ar Rae Bhaile an Mhuilinn ó
10rn. Is féidir triail a bhaint as na spóirt thraidisiúnta
Ghaelacha, an iománaíocht agus an pheil, le léiriú ó
roinnt dár lúthchleasaithe óga. 

Cuirfidh Jake Mac Siacais ó Fhorbairt Feirste fáilte
roimh gach duine ag an lainseáil oifigiúil i gColáiste
Feirste i bPáirc Radhairc níos déanaí sa lá agus

labhróidh Frau Maria Hufenus ar an téama ‘Oidhreacht
Naomh Gall’ freisin.  

Beidh siúlóid chultúrtha timpeall Chluan an
Bhogaidh ar siúl ar an Satharn. Buailfear le chéile ag an
Naomh Gaill CLG ag 3in. 

Is féidir camchuairt eaglasta in eaglaisí éagsúla i
mBeannchar a dhéanamh ag amanna éagsúla rith na
féile ar fad. 

Tá Lá Fhéile Naomh Gall ar an Domhnach agus beidh
turas treoraithe de Mhúsaem an Dúin Thuaidh ag 3in
mar chuid den cheiliúradh.

Beidh lón ceiliúrtha i bhfleiteach Halla na Cathrach
Bhéal Feirste ó 12in agus cuirfear deireadh leis an
bhféile ar an Déardaoin le hoíche shóisialta eile i
gColáiste Feirste. Labhróidh roinnt daoine ag an ócáid
seo agus cuirfear deireadh leis an oíche le ceol ó Chu-
mann Ceoil Thraidisiúnta Loch Lao. 

Tá tuilleadh eolais ar fáil ó www.forbairtfeirste.com
nó 028 90 4338597.

Tarracóirí ar son na
Gaelscolaíochta 
Anton Mac Cába

TÁ dóigh úr le hairgead a bhailiú ag
ceann den bheagán Gaelscoilean-
na tuaithe sa tír. Beidh 30 tarracóir
ag taisteal trí chroílár Chontae
Mhuineacháin – droim ar ais –
chun airgead a bhailiú do
Ghaelscoil Eois. Imeoidh siad ó
Lios Darach ag a ceathair a chlog
Dé Sathairn seo chugainn, 15
Deireadh Fómhair. Rachaidh siad
as sin go Baile Mhuineacháin agus
Cluain Eois.

Dúirt Brian Mac Uaid as Lios
Darach go mbeidh tarracóirí sean-
ré ag glacadh páirte ann. “Tá an
chuid is mó den tsuim ag teacht ó
thuismitheoirí,” ar seisean. “Ach
beidh daoine ag glacadh páirte ann

nach bhfuil ceangailte leis an scoil.
Chomh maith leis sin tá súil againn
go mbeidh suim ag na daoine
teacht amach ar an lá chun an con-
voy neamhchoitianta, dathannach
agus callánach a fheiceáil!”
Críochnóidh an lá le beárbaiciú ar
shuíomh nua na scoile ag Mullach
Maí, Cluain Eois.

Tá súil ag an scoil suim
shuntasach a bhailiú, ach “níor
chuireamar uimhir air. Rinne scoil
bheag eile sa cheantar é le déanaí,
Scoil Náisiúnta an Bhuíochair.
Fuair muid cabhair agus comhair-
le ó bhaill den choiste sin, agus
táimid fíorbhuíoch díobh as sin.”
Tá tuilleadh eolais ar fáil ach
glaoch ar 086 8078984 nó 085
7117215.

Imeachtaí
Uladh

Ceardlann Damhsa anocht in
Ionad an Chairn, Co. Dhoire ag
7.30in le Clár Ní Chnáimhsí.
Ceardlann Scríbhneoireachta
in Ollscoil na Banríona, Béal
Feirste, 19 Samhain. Spriocdhá-
ta d’iarratais 4 Samhain. Tuil-
leadh eolais ó Chló Iar-Chon-
nacht 091-593307.
Ranganna Gaeilge amárach in
Ionad Lúthchleasaíochta Mor-
gan in Ard Mhacha ó 11rn – 4in.
Tuilleadh eolais ó Sheán ar
sean@cairdeteo.com nó 028
3751 5229
Ceardlann amhránaíocht na
hAlban ar an Domhnach ó 1 –
5in in Aonach Naomh Seoirse i
mBéal Feirste.

Fochumann iománaíochta CLG Naomh Colum Cille Oileán an Ghuail, Tír Eoghain atá ag ceiliúradh cúig bliana fichead
ar an tsaol i mbliana. Pic: (Cúl C-D) Aodán Mac an tSagairt (Leas-chaptaen Shinsear), Ruairí Ó Néill (NCC & Tír Eoghain),
Colm Ó Muireagáin (Cathaoirleach), Mícheál Ó hAirt (Bainisteoir Thír Eoghain), Anraí Mac Con Allaidh (Uachtarán
NCC), Riain Poncánach Ó Néíll (Rúnaí), Niall Ó Néill (Captaen Sinsir). Lár C-D: Tomaí Mac an tSagairt (Fá 6), Lughaidh
Mór Ó Néill (Fá 6). Tosaigh C-D: Laoiseach Nig Eoghain (Fá 6), Donncha Mór Ó Néill (Fá 6). Pic: Damian Mór Ó Néill

Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Bhí idir Sheanadóirí agus Theachtaí Dála i láthair ag an mbricfeasta Gaeilge a d'eagraigh Conradh na Gaeilge i dTeach Laighean ar
an 29 Meán Fómhair. Ó chlé go deas: (ar chúl) Éanna Ó Dónaill; Míchaeál Colreavy, TD; Elaine Nic Réamoinn; David Cullinane,
Seanadóir; Laura Ní Bhiorna; Peadar Tóibín, TD; Michael Mullins, Seanadóir; Niamh Ní Chróinín; Aenghus Ó Snodaigh, TD. (chun
tosaigh) Brendan Griffin, TD; Sandra McLellan, TD; Maureen O'Sullivan, TD; Trevor Ó Clochartaigh, Seanadóir; Gerry Adams, TD;
agus Lucilita Bhreathnach.

Cuairteoirí ó Albain agus Éirinn a d’fhreastail ar Fhéile Ri Chéile
an tseachtain seo caite lasmuigh d’oifigí Gael Linn i mBaile Átha
Cliath. Tugann Ri Chéile deis do dhéagóirí ó Éirinn agus ó
Albain bualadh le chéile, eolas a chur ar theangacha dúchais an
dá thír agus comparáid a dhéanamh eatarthu. Eagraíonn Gael
Linn an fhéile seo i gcomhar le Comunn na Gàidhlig in Albain.

Ag freastal ar sheimineár oibre Aontas Phobal na Gaeilge in Óstán Menlo Park, Gaillimh ar an
Aoine 30 Meán Fómhair, bhí ó chlé go deas: Orla Nic Shuibhne (Bainisteoir, Seachtain na
Gaeilge); Feargal Mac Ionnrachtaigh (Oifigeach Tionscnaimh, Forbairt Feirste); Jake Mac Siacais
(Stiúrthóir, Forbairt Feirste) agus Seán Ó Murchadha (Cathaoirleach, An Cumann Gaelach,
Muineachán / Comhaltas Uladh de Chonradh na Gaeilge).

An tAire Stáit Gaeltachta, Donnchadh Mac Fhionnlaoich in éindí le Úna Halligan, Cathaoirleach
Choimisiún Fulbright (ar chlé) agus Karyn Posner-Mullen ó Ambasáid na Stáit Aontaithe (ar
dheis), ag seoladh na tuairisce ‘Inter-changes: Irish Language Learning & Teaching in the US,
Conference & Research’ in ionad Keough Naughton Notre Dame ar Chearnóg Mhuirfean, Baile
Átha Cliath le déanaí. PIC: MAXWELLS

Conor agus Cathal Ó Gríofa as Tír an Fhia i gConamara ag baint
sult as Comórtas Treabhadóireachta na bliana seo i mBaile Átha
Í, Co. na Mí.  PIC: MÁIRTÍN DAVY

Clann deirfiúracha in éindí le Seán Bán Breathnach ó RTÉ Raidió na Gaeltachta ag athsheoladh Ollmhargadh Mhic Dhonnchadha i
gCill Chiaráin, Conamara le déanaí. Ó chlé go deas: Máirin Uí Chuaig, Bairbre Ní Chathasaigh, Bridie Uí Neasa, Áine Mhic Dhon-
nacha & Caitlín Uí Chlochartaigh. Is í Áine atá ag rith an tsiopa lena fear céile Risteárd le 45 bliain.

Captaen fhoireann banpheileadóirí Chorcaí, Amy O'Shea, le
Corn Brendan Martin i gcathair Chorcaí nuair a d'fhilleadar
abhaile tar éis chraobh uile-Éireann a bhuachaint le déanaí.

PIC: Ó LOINGSIGH

Marcas Ó Murchú agus Caitlín Mistéil ag freastal ar ócáid i
gCumann Chluain Ard, Béal Feirste ar 1 Deireadh Fómhair i
gcuimhne ar Alf Ó Murchú. Ar an oíche, nochtadh leac agus pic-
tiúr d’Alf. Bhailigh suas le 70 duine don léacht a thug Marcas
agus don oíche cheoil a reáchtáladh ina diaidh.

Éamonn Mac Niallais (Guth na Gaeltachta) agus a mháthair
Máire Mhic Niallais ó Ghaeltacht Ghaoth Dóbhair, Co. Dhún na
nGall ag freastal ar sheimineár oibre Aontas Phobal na Gaeilge
in Óstán Menlo Park, Gaillimh ar an Aoine 30 Meán Fómhair
2011.

Clann Uí Chairealláin a d’fhreastail ar cheiliúradh 20 bliain de
bhunú Choláiste Feirste in Óstán Europa, Béal Feirste le déanaí.

An ceoltóir agus scannánóir ceoil, Philip King, a d'oscail tais-
peántas ghrianghraif de Sheán Ó Riada ag Ceiliúradh an
Riadaigh. Ina theannta tá iníon an Riadaigh, Liadh Ní Riada,
agus a hiníonacha siúd Ailsa agus Neans Ní Fhuartháin san
Ionad Cultúrtha i mBaile Bhúirne, Co. Chorcaí. PIC: Ó LOINGSIGH

Ag an Fhéile Dúchais i dTiobraid Árann a d’eagraigh Coiste Con-
tae Thiobraid Árann de Chonradh na Gaeilge san Aonach le
déanaí bhí, ar chúl ó chlé: Eibhlín Uí Mhorónaigh, Cáit agus
Séamus Ó Laoghóg. Chun tosaigh ó chlé: an Dr. Nóirín Ní Riain
agus Úna Ní Choileáin. PIC: SEÁN Ó MORÓNAIGH

Reáchtáladh cóisir mhór in Ionad Naomh Padraig Dobhair do Paddy Boyle as Dobhair a bhí ag ceiliúradh 90 bliain d’aois le déanaí.
PIC: EOIN MC GARVEY

BEATHA
Le Meadhbh Ní Eadhra

Scléip is Spleodar:  
Meadhbh Ní Eadhra

TÁ mí Dheireadh Fómhair
buailte linn arís agus in
éineacht le titim na
nduilleog tá teacht na
féile litríochta Gaeilge,

IMRAM. Ag breathnú ar chlár na
bliana seo, is léir go bhfuil an-chuid
oibre curtha isteach ag an stiúrthóir
Liam Carson in eagrú na hócáide seo.
Cosúil le blianta eile, beidh meascán
mór de cheol, filíocht, scanná-
naíocht, drámaíocht, splancfhicsean,
léachtaí, craic, pubquioz agus
imeachtaí i scoileanna ar siúl, le
neart ócáidí agus aoichainteoirí
éagsúla le feiceáil ar an gclár. Cuirfear
tús leis an bhféile Dé hAoine seo
chugainn, 14ú Deireadh Fómhair,
agus mairfidh sí go dtí an 22ú lá den
mhí seo.

“Cuireann clár na bliana seo
sceitimíní orm féin,” a deir Stiurthóir
na Féile, Liam Carson. “Tá rud éigin
do gach éinne ann gan aon bhréag,
an clár is ilghnéithí ar fad go dtí seo. I
measc na míreanna ar an gclár tá
Edith Piaf agus Jacques Brel trí
mheán na Gaeilge; seó ilmheánach
faoi thionchar Myles na gCopaleen a
bhfuil comóradh an chéid á
dhéanamh i mbliana air; oíche go
maidin leis an gCabaret Craiceáilte
agus imeachtaí ó Ghaeltacht na hAl-
ban. Cruthú is ea na himeachtaí seo,
más cruthú atá uait, ar shaibhreas an
chultúir Ghaelaigh agus na teanga
beo. Tá litríocht na Gaeilge faoi
bhláth le breis is míle bliain agus is
ceart agus is cuí í a cheiliúradh.”

An chéad rud a tharraing m’aird
féin i gclár na bliana seo ná an Siom-
póisiam ar Bhlagadóireacht na
Gaeilge. Beidh an seisiún plé seo ar
siúl Dé hAoine seo chugainn ag 6in, i
bhfoirgneamh City Arts i mBaile
Átha Cliath. Beidh saorchead isteach
agus is imeacht é seo a reáchtálfar go
hiomlán trí Ghaeilge. Aidhm na
hócáide ná iniúchadh a dhéanamh ar
thodhchaí litríocht na Gaeilge ar an
idirlíon. Curtha i láthair ag an
gcraoltóir Scott De Buitléir, beidh
ceathrar cainteoirí ag an siompóisi-

am – Alex Hijmans, iriseoir agus
údar; Aonghus Ó hAnluain, bla-
gadóir; Alison Ní Dhorchaidhe, file
agus blagadóir; agus Máire Burns,
riarthóir ghrúpa Facebook, Gaeilge
Amháin. I measc na n-ábhar a bheidh
á bplé ar an oíche, cuirfear an cheist;
an í an bhlagadóireacht an chéad
chéim eile ar bhóthar na litríochta
Gaeilge? An bhfuil teacht Twitter
agus na meán sóisialta ag cur deiridh
leis an mblagadóireacht, nó á neartú?
An bhfuil áit ann do bhlagadóireacht
i mionteanga i spás ollmhór an
idirlín? Seans é seo do phobal na
Gaeilge (agus an Bhéarla) breathnú
go dáiríre ar an gcéad ghlúin eile de
litríocht mhionteanga sa 21ú haois le
réimse taithí na gcainteoirí. 

I measc na mórimeachtaí eile tá
oíche ómóis don Mhoinsíneoir
Pádraig Ó Fiannachta, file agus foil-
sitheoir, agus i measc na n-aíonna
aige beidh an t-amhránaí binn Seo-
saimhín Ní Bheaglaíoch, Steve
Cooney, giotáraí, Eoin Duignan,

píobaire, Nuala Ní Dhomhnaill, file,
agus scata eile nach iad. Comórfar na
fathaigh liteartha Máirtín Ó Cadhain,
Somhairle MacGill-Eain agus Myles
na gCopaleen. Beidh neart daoine ag
súil leis na léachtaí sin.

Tabharfaidh an Meir-Indiach Alli-
son Adelle Hedge cuairt ar Bhaile
Átha Cliath chun díolaim Ghael-
Mheir-Indiach an-speisialta a chur
inár láthair agus díreofar ar speic-
tream leathan na litríochta
comhaimseartha Gaeilge – an t-
úrscéal grafach, an pictiúrleabhar,
déaglit agus litríocht d’fhogh-
laimeoiri. 

I mbliana chomh maith, leanfar
den obair is stampa IMRAM ann, an
litríocht a nascadh le disciplíní eile.
Téigh go dtí City Arts, cuir i gcás,
chun Cosán le Ceaití Ní Bheildiúin a
fheiceáil agus an cosán atá deanta
aici a shiúl. Chomh maith leis sin, is
iad mic léinn agus léachtóirí DIT a
chuir an Tionscadal Cló le chéile ina
bhféachtar ar shamplaí de litríocht

na Gaeilge trí phriosma na
clóghrafaíochta agus obair dhig-
iteach. Léireoidh TíAitreo an seó nua
acu camhAOIR, bunaithe ar ghreann
Myles. Is é an file nótáilte Liam Ó
Muirthile a chuir Gaeilge ar liricí Piaf
agus Brel agus cloisfear iad ó bhéal
Hilary Bow agus Dhoimnic Mhic
Giolla Bhríde. 

Má tá scríbhneoirí amuigh ansin ar
spéis leo freastal ar cheardlann scríb-
hneoireachta, beidh ceann speisialta
ar siúl ar an Satharn 22ú Deireadh
Fómhair i gColáiste na Tríonóide.
Beidh an cheardlann seo dírithe den
chuid is mó ar scríbhneoirí óga/nua
nach bhfuil aon leabhar foilsithe fós
acu ach a léiríonn cumas scríbh-
neoireachta. Tabharfar áit ar an
gceardlann freisin áfach do dhornán
scríbhneoirí aitheanta, rud a
rachaidh chun leasa na scríbhneoirí
óga agus na scríbhneoirí aitheanta
araon. Tugtar cuireadh do scríbh-
neoirí ar mhaith leo a bheith
páirteach sa cheardlann sampla dá

I measc na mórimeachtaí
eile tá oíche ómóis don
Mhoinsíneoir Pádraig Ó
Fiannachta, file agus foil-
sitheoir, agus i measc na
n-aíonna aige beidh an t-
amhránaí binn Seo-
saimhín Ní Bheaglaíoch,
Steve Cooney, giotáraí,
Eoin Duignan, píobaire,
Nuala Ní Dhomhnaill, file,
agus scata eile nach iad.
Comórfar na fathaigh
liteartha Máirtín Ó Cad-
hain, Somhairle MacGill-
Eain agus Myles na gCo-
paleen.

Féile litríochta IMRAM
ag druidim linn

Beidh neart deiseanna ann do dhaoine más maith leo leabhair a cheannach ag IMRAM 2011.

  IMRAM 2011
saothar - gearrscéal, cúig nó sé de
dhánta nó mír ghearr as úrscéal
(úrscéalta do dhéagóirí san áireamh)
- a sheoladh chuig Eagarthóir Cúnta
CIC, Áine Ní Cholchúin, Cló Iar-
Chonnacht, Indreabhán, Contae na
Gaillimhe a luaithe agus is féidir. 
Seolfar saothar gach scríbhneora
chuig gach iarrthóir (a bheidh ag
freastal ar an gceardlann) roimh ré
ionas go mbeidh deis acu iad a
léamh. Tríd an modh oibre seo beidh
na hiarrthóirí ar fad in ann páirt
ghníomhach a ghlacadh sa cheard-
lann, agus foghlaim ó laigí agus ó
bhuanna shaothar a chéile. Beidh áit
do dheichniúr ar an gceardlann. Níl
aon táille i gceist don cheardlann seo
ach beidh iarrthóirí freagrach as a
gcuid costas taistil féin agus lóistín sa
chás go mbeadh a leithéid i gceist. Is
é an scríbhneoir agus foilsitheoir
aitheanta, Micheál Ó Conghaile, agus
an file clúiteach Nuala Ní Dhomh-
naill, a bheidh mar stiúrthóirí ar an
gceardlann seo. 

Beidh an scríbhneoir agus foil-
sitheoir Colmán Ó Raghallaigh ag
labhairt faoi úrscéalta grafacha i
nGaeilge ar an Satharn 22ú Deireadh
Fómhair ag a dó a chlog in Ionad na
Scríbhneoirí, ar Chearnóg Parnell.
Ina theannta beidh Caitríona Hast-
ings, údar Balor agus í ag déanamh
plé ar phictiúrleabhair freisin. Is cin-
nte gur seisiún fíorspéisiúil a bheidh
ann.

Beidh ócáid spéisiúil darb ainm ‘I
mBeagán Focal’ ar siúl ar an Aoine 21

Deireadh Fómhair. Is éard atá ann ná
splancfhicsean, nó ‘flash fiction’, trí
Ghaeilge. Is é is splancfhicsean ann
ná stíl litríochta ar leith, ficsean
fíorghonta. Níltear ar aon fhocal
faoina fhad. Bíonn uasteorainn 300
focal ag margaí áirithe splancfhicsin
agus tá dreamanna eile ar dóigh leo
go mbeadh míle focal inghlactha.
Gabhann fréamhacha an splancfhic-
sin siar go dtí fabhalscéalta Aesóip
(agus seans go bhfuair seisean iad ó
shaighdiúirí Alastair Mhóir a fuair
san India iad) agus i measc lucht a
chleachta sa domhan thiar tá Anton
Chekhov, Franz Kafka, Ernest Hem-
ingway, Ray Bradbury agus Kurt Von-
negut. Seo sampla ó Ernest Heming-
way: ‘Ar díol: bróga linbh. Níor
caitheadh riamh iad.’ Sin an méid!
Mar chuid de IMRAM 2011, beidh
mórléamh le mórscríbhneoirí na
Gaeilge a coimisiúnaíodh don fhéile
agus d’eagrán speisialta den iris
Comhar. Beidh scéalta le Biddy Jenk-
inson, Anna Heussaff, Alan Titley,
Seán Mac Mathúna, agus go leor eile
le cloisteáil ar an oíche. Bainfidh
achan duine sult as an gCabaret
Craiceáilte, a thosóidh ag 9.30in ar an
Aoine 21 Deireadh Fómhair, i gClub
na Múinteoirí ar Chearnóg Pharnell. 

Is é Rónán Mac Aodha Bhuí atá ina
stiúrthóir buile ar an gCabaret
Craiceáilte, imeacht a chuireann
sceitimíní ar a lucht leanúna le gach
saghas ceoil sa Ghaeilge. Beidh The
Dirty Nines ag casadh ceoil a chuir-
fidh do chuid fola ag rith go mear trí
gach cuid díot. Tá siad lán le fuin-
neamh agus casann siad ceol
bríomhar spleodrach. Cuireadh Hen-
rietta Game i gcomparáid le Arcade
Fire, cumasc cliste de cheol tíre, rac
agus ceol clasaiceach. Amhránaí
agus cumadóir sa dá theanga é Enda
Reilly, Bleá Cliathach, agus cloistear a
shaothar go rialta ar RTÉ Raidió na
Gaeltachta. Cloisfear ceol agus
filíocht ó neart daoine cumasacha
eile ar an oíche chomh maith. Ná
cailligí é!

Is cinnte go bhfuil réimse leathan
ócáidí ar siúl arís mar chuid d’fhéile

IMRAM. Más mian leat tuil-
leadh eolais a fháil, tá an

clár iomlán le feiceáil ar
an suíomh www.imram.ie.

Chomh maith le sonraí faoi
na himeachtaí go léir, is féidir

teacht ar shonraí teagmhála ar an
gclár, más maith leat áit a chur in
áirithe d’imeacht ar leith. Bainigí sult
as an bhféile agus mar a deir an fear
féin, Liam Carson, bímís ag iomramh!

Beidh an banna ceoil Henrietta Game ag casadh ag an gCabaret Craiceáilte mar chuid d'fhéile IMRAM 2011.

Beidh oíche ómóis don Mhoinsíneoir
Pádraig Ó Fiannachta ar siúl Dé
hAoine seo chugainn.

An dtugtar sinn i  

Treasa Bhreathnach 

TÁ an aimsir athraithe
agus ciallaíonn sé sin rud
amháin - an tóraíocht ar
phéire buataisí don
gheimhreadh, nó cóta

geimhridh, nó b’fhéidir hata
geimhridh fiú.  

Bíonn an tóraíocht chéanna ar bun
againn gach bliain, rud a chiallódh
gur cheart go mbeadh a fhios againn
ag an bpointe seo nach bhfuil aon
phíosa éadaigh foirfe, nó  b’fhéidir
nach bhfuil ann ach go gceapann
muid go bhfuil siad foirfe do
thréimhse áirithe ghairid ama.

An é go bhfeiceann muid an oiread
margaíochta don fhaisean sna
nuachtáin, sna hirisleabhair agus ar
an teilifís go bhfuil beagán múnlú
intinne ar bun i ngan fhios dúinn
féin?  An síleann muid go gcaithfidh
muid na treochtaí faisin a leanacht
nó nach nglacfar linn inár sochaí?
Cén áit as a dtagann an chumhacht
seo agus múnlú intinne, agus an
bhfuil aon rogha againn seachas
glacadh leis an tionchar atá aige ar ár
saol?

Le roinnt míonna anuas chonaic
muid na seónna faisin ar na hardáin
taispéana (catwalks) ar fud an
domhain, Páras, Londain, Nua-
Eabhrac agus Baile Átha Cliath ina
measc.  Bíonn treochtaí áirithe i
gceist gach bliain agus conspóidí
áirithe gach bliain i dtaobh na
ndearthóirí agus na bhfoirne
poiblíochta agus margaíochta ag iar-
raidh a chinntiú go bhfaighfidh siad
an phoiblíocht agus go dtiocfaidh
daoine chuig a gcuidne seónna
faisin.  Ar ndóigh, má thagann
daoine chuig na seónna faisin, beidh
tóir ar a gcuid éadaí, rud atá rítháb-
hachtach don ghnó.  Is fiú ós cionn
£50 billiún in aghaidh na bliana an
earnáil éadaí agus bróga faisin i
Sasana gach uile bhliain, agus má
chuireann tú é sin le luach na n-
earnálacha céanna ar fud an
domhain, tuigtear an cinéal
cumhachta ar a bhfuil muid ag lab-
hairt. Cé go bhfuil a fhios ag gach
duine gur gnó atá i gceist leis an
earnáil faisin, an dtuigeann muid an
tionchar atá ag an margaíocht agus
ag an gcleasaíocht síceolaíochta
orainn agus nach bhfuil iontu ach
bealaí atá forbartha acu chun táirgí a
dhíol linn?

Is é seo go díreach atá i gceist leis
na seónna faisin, an mála IT, agus an
líon beag d’éadaí áirithe: má cheap-
ann tú go bhfuil an t-ádh leat i
mbealach éigin na héadaí áirithe sin
a fháil, ceannóidh tú iad.
Cabhraíonn conspóid i gcónaí, agus
is léir ó roinnt de na scéalta sna
meáin go n-aontaíonn roinnt tithe
faisin leis an seanráiteas nach bhfuil
a leithéid de rud ann agus droch-
phoiblíocht.  

Tá na meáin agus anailísithe faisin
tar éis a bheith ag caitheamh anuas
ar an earnáil faisin ar feadh na
mblianta mar gheall ar an gcinneadh
a dhéanann siad mainicíní tanaí a
úsáid, agus in amanna mainicíní a
bhreathnaíonn míshláintiúil.  

Is dócha, mar sin, gur bealach
maith é chun dea-phoiblíocht a
chruthú do dhearthóir nó do theach
faisin mainicín atá beagán níos mó a
úsáid.  Mar sin le roinnt blianta
anuas is mar seo a dhéantar ar na
hardáin taispéana.  Is iad siúd atá de
mhéid 16 nó níos mó go hiondúil a
fheictear, iad siúd a dtugtar an téar-
ma ‘plus size’ orthu.  

Tá ráiteas déanta ag Marc Jacobs
go bhfuil sé i gceist aige cnuasach
éadaí a dhearadh do mhná atá
beagán níos mó.  Bhí triúr mainicíní
atá níos mó le feiceáil ar chlúdach an
irisleabhair Iodálaigh Vogue ní ba
luaithe sa bhliain.  Is léir gur ócáid
iontach dearfach é seo i sochaí na
hIodáile.  Deir bean Iodálach liom
faoin bhfaisean agus treochtaí faisin
san Iodáil, “Bíonn cailíní agus mná
san Iodáil i gcónaí ar aiste bia, ó
bíonn siad ina ndéagóirí go dtí go
gcailltear iad.  Tá mo mháthair féin
53 bliain d’aois agus fós féin tá sí ar
aiste bia. Cheapfá go mbeadh sí in
ann a scíth a ligean, ach is Iodálach í
agus mar sin ní féidir léi, is é sin an
chaoi ar tógadh í agus is é sin an brú
a chuireann ár sochaí féin agus an
faisean orainn.”

Thosaigh an comhlacht faisin i
Meiriceá, American Apparel, feach-
tas le déanaí agus iad ag cuardach
mainicín úr le bheith mar aghaidh ar
a líne nua éadaí.  Cheapfá gur sa treo
ceart a bhí siad ag dul leis an
bhfeachtas seo agus iad ag iarraidh
ban de gach uile chineál agus gach

uile mhéid a bheith san áireamh acu
agus go mbeadh a gcuid éadaí ar fáil
do gach uile chineál mná.  Ach, ba
mhainicíní de mhéid 12-14 a bhí i
gceist acu don fheachtas.  Ní chial-
laíonn sé seo ‘plus-size’.  Ní hé seo
gnáthmhéid na mban i Meiriceá.
Díreach cosúil le Sasana is é méid 16

Má shíleann sibh go bhfuil
sibh ag iarraidh géilleadh
do threochtaí faisin agus
cumhacht na dtithe faisin,
seo daoibh beagán eolais
faoin mbealach is faisean-
ta chun coinneáil te an
fómhar agus an
geimhreadh seo.  Mar a
bhíonn gach bliain ag na
seónna faisin, bíonn tion-
char mór ag faisean ár sin-
sear ar fhaisean an lae
inniu.  Ó na 40idí tá tion-
char na galántachta le
haireachtáil. Bhí fabraic
fionnaidh le feiceáil ar na
hardáin taispeána chomh
maith le péarlaí agus tre-
ochtaí smididh mar liopaí
dearga.  

An ngéilleann muid ró-éasca do chumhacht na dtithe faisin agus an nglacann
muid lena gcuid treochtaí ró-éasca?

Brógaí contúireacha le Alexander
McQueen

Nancy Upton ag
agóideacht i gcoinne
‘American Apparell’ 

gcathú go réidh?
gnáthmhéid na mban i Meiriceá.  

Is comórtas a bhí i gceist le Ameri-
can Apparel agus iad ag iarraidh ar
mhná le beagán meáchain orthu gri-
anghraif díbh féin a sheoladh isteach
chucu agus ansin bheadh an pobal in
ann vóta a chaitheamh don té ar
mhian leo an comórtas a bhuachan.
Shocraigh bean darb ainm Nancy
Upton cur isteach ar an gcomórtas,
mar agóid ina gcoinne, agus i
gcoinne an bhealaigh gur shíl sí go
raibh an comhlacht ag iarraidh ar
an bpobal aitheantas a thabhairt
dóibh as a leithéid de mhná a
úsáid ina bhfeachtas.  Ba
phictiúir di féin a bhí i gceist.
D’fhostaigh sí gri-
anghrafadóir agus thóg sé
pictiúir di féin ag ithe i
ngach ceann acu agus in
amanna í clúdaithe leis an
mbia céanna.  Bhuaigh sí an
comórtas.  Níl sé i gceist
aici aon mhainicíneacht a

dhéanamh don fheachtas ach
síleann sí go bhfuair sí an ceann is
fearr ar an gcomhlacht agus í i mbun
agóide ina gcoinne. 

Ní hí Nancy an t-aon duine atá ag
agóidíocht i gcoinne an chomhlachta
agus dearthóirí faisin agus go
háirithe an neamhaird a dhéanann
siad ar ghnáthmhná agus ar an
ghnáthshochaí. 

Le bliain anuas shocraigh Cuibhre-
annas Miondioltóirí na Breataine,

(British Retail Consor-
tium) cód cleach-

tais mhaith a
fhorbairt chun
dul i ngleic leis
na fadhbanna
a bhí tugtha
faoi deara acu
i leith na
dtreochtaí
éadaí a
dhíoltar le
daoine óga.
Tagann sé

seo tar éis
roinnt

mhaith blianta ina raibh ollmhargaí
agus ollchumhachtaí na
miondíoltóirí ag dul i dtreo éadaí
níos aibí agus níos gnéasúla a dhíol
do pháistí.  Shocraigh roinnt
ollmhargaí a bheith páirteach san
fheachtas áirithe seo, Marks and
Spencers, Tesco agus Debenhams
ina measc, ach tá bealach fós le dul
acu chun go mbeidh gach comhlacht
san áireamh. 

Cén fáth mar sin ar shíl siad go
raibh gá lena leithéid?

Is dócha gur féidir linn amharc ar
shampla d’ollmhargaí Éireannacha
chun freagra na ceiste sin a fháil.
Fógraítear le mí anuas go bhfuil
Dunnes Stores ag díol fo-éadaí do
pháistí, cíochbhearta (bras) ina
measc.  Tá na fo-éadaí seo dírithe ar
pháistí atá idir 3 agus 6 bliana d’aois.
Deir Norah Gibbons ó Barnardo’s go
bhfuil na héadaí seo atá ar díol ag cur
le fadhb "early sexualisation of chil-
dren”. Tá an siopa Penny’s ag díol
foéadaí agus cíochbheart do pháistí
idir 5 agus 6 bliana d’aois, ach
tugann siad ‘crop tops’ orthu.  Níl
Penny’s ná Dunnes Stores ag glacadh
le cód cleachtais mhaith Chuibhre-
annas Miondioltóirí na Breataine.  

Mar a tharlaíonn go minic ní ón
ngaoth a thóg na miondíoltóirí agus
siopaí éadaí a gcuid treochtaí ach ó
na cumhachtaí móra faisin.  Le
tamall anuas bhí conspóid á cruthú
sa Fhrainc mar gheall ar an ngri-
anghraf de mhainicín 10 mbliana
d’aois ar chlúdach Vogue na Fraince
agus í gléasta ar bhealach i bhfad
níos aibí ná a haois.  Níl anseo ach
sampla amháin de pháistí óga a
bheith in úsáid in íomhánna a
chuireann i láthair iad ar bhealach
fásta.  Tá cumhacht na ndearthóirí
faisin agus an ghnó faisin go láidir le
braistint inár sochaí, ach ar ndóigh
caithfear géilleadh do na tithe faisin
agus glacadh lena treochtaí chun
breis chumhachta a thabhairt dóibh.
Ciallaíonn sé sin go bhfuil cinneadh
le déanamh againn, an sparán a
choinneáil dúnta, nó é a fholmhú. 

Má shíleann sibh go bhfuil sibh ag
iarraidh géilleadh do threochtaí
faisin agus cumhacht na dtithe
faisin, seo daoibh beagán eolais
faoin mbealach is faiseanta chun
coinneáil te an fómhar agus an
geimhreadh seo.  

Mar a bhíonn gach bliain ag na
seónna faisin, bíonn tionchar mór ag
faisean ár sinsear ar fhaisean an lae
inniu.  Ó na 40idí tá tionchar na
galántachta le haireachtáil. Bhí fab-
raic fionnaidh le feiceáil ar na
hardáin taispeána chomh maith le
péarlaí agus treochtaí smididh mar
liopaí dearga.  

Má bhogann muid ar aghaidh
deich mbliana tógadh an stíl
andraigíneachta (androgynous) ó na
50idí. Ba cheart smaoineamh ar
chultacha don stíl seo le táil-
liúireacht láidir, agus ar ndóigh tá

bróga ar stíl ‘brogues’ fós i bhfaisean i
mbliana.  

Tá tionchar na 60idí agus 70idí
ann chomh maith.  An geimhreadh
seo, is ar na faisin níos dírí agus níos
glaine ó thaobh línte faisin de atá na
dearthóirí ag díriú;  an mionsciorta
A-líne, gúnaí sifte (shift dresses),
agus buataisí go dtí an ghlúin nó
b’fhéidir stócaí glúine.  Tá na
dearthóirí ag fanacht glan amach ó
na stíleanna hipí i mbliana. 

Ní hamháin go bhfuil na dearthóirí
ag cur béime ar ghalántacht an stíl
éadaí ach tá an ghalántacht soiléir
sna dathanna agus sna fabraicí
saibhre a úsáidtear.  

Má smaoiníonn tú ar dhathanna
seoda áirithe, ba cheart go mbeifeá
ar an mbóthár ceart: aimitis
(amethyst), séad (jade), saifír (saf-
fire), smaragaid (emerald), rúibín
(ruby) agus gairnéad (garnet).  Ar
ndóigh níl aon seans go bhfeicfeá na
dathanna áille saibhre seo gan
dathanna órga mar thionlacan
dóibh.  

Tá an saibhreas céanna le feiceáil
sna fabraicí a úsáidtear, ó leathar go
síoda agus lása, chomh maith le
broicéad agus bréidín.  Mar a thar-
laíonn go rímhinic i  ngéarchéím eac-
namaíochta, bíonn níos mó béime
agus níos mó tóir ar fhabraicí,
smideadh agus stíleanna éadaí a
bhfuil an saibhreas ag baint leo agus

muid uile ag déanamh agóid
phearsanta i gcoinne ábharthaí an
tsaoil.  Is é an difríocht is mó idir
muid féin agus na tithe faisin ná go
bhfuil muid féin ag déanamh na
hagóidíochta síceolaíochta seo in
amanna i ngan fhios dúinn féin.   

Mícheart? Girseach 10 mbliana d'aois ar chlúdach irise. 

‘Culaith chait’ de chuid Lanvin as
bailiúchán 2011

TEILIFÍS agus RAIDIÓ
Le Katie McGreal

Éist le
RTÉ Raidió na Gaeltachta: An
Béal Muimhneach 
Cloisfimid scéalta ó na blianta ó
shin an tseachtain seo. Labhróidh
Séan Criomthain agus Seán
Sheáin Uí Chearna faoin saol ar an
mBlascaod Mór agus labhróidh
Máire Bean Uí Aodha ó Oileán
Dhairbhre faoin nGobán Saor.
Chomh maith leis sin, beidh scéal
ó Pheats Ó Catháin faoi Rí na
Fraince. Dé Domhnaigh @ 9rn.

RTÉ Raidió a hAon: Céilí House at
the Cork Folk Festival
Taifeadadh clár na seachtaine seo

ag an bhféile ceoil tíre i gCorcaigh
i gcuimhne ar an bhfidléir, Séa-
mus Creagh a bhí go mór chun
tosaigh i gceol traidisiúnta na
hÉireann ar feadh na mblianta.
Cuirfidh Kieran Hanrahan an clár
i láthair. Dé Sathairn @ 9in 

Raidió na Life: Beo ag a 2
Labhraíonn Cian Mac Cárthaigh
faoi gach sórt rud atá i mbéal an
phobail ar an gclár seo. Pléann sé
cúrsaí reatha, ceoil, spóirt,
siamsaíochta agus ábhar ar bith
eile atá suimiúil. Luan - Aoine @
2in. 

Féach ar
TG4: Cogar: Bac is Bua
Clár faisnéise a thugann léargas
tuisceanach ar shaol laethúil na
ndaoine sin a bhfuil Siondróm
Down orthu agus ar na dúshláin
a chruthaíonn seo dá dteagh-
laigh. Dé Domhnaigh @ 9.30in. 

RTÉ 2: MasterChef Ireland
Tá an clár ceannais linn. Seo an
seans deireanach ag an triúr atá
fágtha a mbuanna a léiriú do na
breithiúna Nick agus Dylan
ionas gur féidir leo an teideal
MasterChef Ireland a bhaint
amach. Beidh orthu béile trí

chúrsa den scoth a réiteach agus
ag an deireadh, déanfaidh Nick
agus Dylan a gcinneadh. Déar-
daoin @ 9.30in. 

RTÉ 1: The View
Labhróidh John Kelly leis an
léiritheoir, Bill Hughes, le
Nadine O’Regan, an t-eagarthóir
ealaíne ón Sunday Business
Post agus leis an léirmheastóir
scannán ón Irish Independent,
Paul Whitington faoi cheol,
scannáin, leabhair agus gach
sórt eile ealaíne. Dé Máirt @
11in.

Sinéad Ní Loideáin –
bean na haimsire ar TG4
Labhraíonn sí le Katie McGreal

THOSAIGH Sinéad Ní
Loideáin le TG4 ar thaithí
oibre ón ollscoil 10
mbliana ó shin. Thosaigh
sí sa réimse a bhfuil sí fós

ann, láithreoir ar réamhfhaisnéis na
haimsire.

Tá an chuma ar an scéal go raibh sí
chomh hiontach sin nach rabhadar
ag iarraidh í a chailliúint. 

Ní raibh aon taithí aimsire aici
nuair a thosaigh sí agus bhí uirthi
roinnt ama a chaitheamh ag fogh-
laim faoin aimsir.

“Bhí sé deacair ar dtús mar bhí mé
neirbhíseach...cleachtadh, cleach-
tadh, cleachtadh is ea an rud is táb-
hachtaí,” a deir sí. 

I ndiaidh a tréimhse ar thaithí
oibre, bhí deis ag Sinéad fanacht ar
feadh bliana eile mar ionadaí do
dhuine eile a bhí ar saoire. Nuair a
bhí an bhliain sin ag
teacht chun deiridh,
bhí TG4 ag lorg
láithreora nua teil-
ifíse agus leis an
taithí uilig a bhí
aici ag an
bpointe sin,
d’éirigh le
Sinéad an
post a fháil.

“Bhí an t-
ádh orm,” a
deir sí. 

Tá seachtar
i dteaghlach
Shinéad,
beirt

bhuachaillí, triúr cailíní agus tui-
smitheoirí. Is í an duine is sine.
“Feiceann siad ar na botúin uilig a
dhéanaim, ionas nach ndéanfaidh
siadsan na rudaí céanna,” a deir
Sinéad faoin gcaidreamh atá aici
lena teaghlach.

Tá cónaí ar an gcúigear páistí i
gContae na Gaillimhe, gearr go leor
dá n-áit dhúchais, an Cheathrú Rua i
lár Ghaeltacht Chonamara. Deir
Sinéad go bhfuil roinnt dá siblíní ag
smaoineamh faoi dhul ag taistil ar
feadh tamaillín agus tá sí féin ag
déanamh a machnaimh ar an ábhar
céanna freisin.  

Faoi láthair, tá cónaí ar Shinéad i
gCathair na Gaillimhe ina haonar. Is
breá léi a scíth a ligean i rith a cuid
hama shaoir. Déanann sí yoga, téann
sí ag siúl ar an bpromanáid i
mBóthar na Trá, bíonn sí ag léamh

agus buaileann sí le cairde agus
uaireanta téann sí go dtí an

phictiúrlann freisin. 
Nuair a bhí sí ina

leanbh, bhí Sinéad ag iar-
raidh a bheith ina banal-
tra ach tá sí i bhfad ón
ospidéal nó teach
altranais anois!  

Déantar sealobair i
TG4. Oibríonn siad
seacht lá taobh istigh

de choicís , seachtain
amháin fada agus an

chéad seachtain eile
níos giorra. Cosúil le

gach duine eile,
oibríonn Sinéad

gach dara
deireadh

seachtaine
agus nuair
atá sí ag
obair

oibríonn
sí 11
uair in

aghaidh an lae seachas ar an Aoine
nuair a oibríonn sí 12 uair in aghaidh
an lae. I rith na seachtaine, oibríonn
siad ó 12.30in go dtí 11.30in agus ar
an Aoine oibríonn sí ó 11.30rn go dtí
11.30in. 

Is breá léi a post.
“Níl aon dá lá mar an gcéanna,” a

deir sí, “agus bíonn tú ag obair as do
stuama féin an chuid is mó den am.
Tagann tú isteach ar maidin agus ní
bhíonn a fhios agat céard a thar-
lóidh. Níl aon rud nach dtaitníonn
liom faoi mo phost.”

Is breá léi a bheith ag obair le
daoine. Ceapann sí go mb’fhéidir go
mbeadh roinnt daoine amhrasach
faoi na huaireanta agus nach
mbeadh siad ag iarraidh obair ar an
deireadh seachtaine ach ní thait-
neodh post oifige léi, níl Sinéad ag
iarraidh a bheith ag obair ó 9 go dtí 5,
Luan go Satharn. 

Is breá léi a bheith in ann obair trí
Ghaeilge freisin in aice le cósta
Iarthar na hÉireann.  

“Tá roinnt dúshlán ag baint leis an
bpost,” ach tá sí lánsásta fanacht san
áit ina bhfuil sí. 

Nuair nach mbíonn sí ar an
scáileán, bíonn uirthi taighde a
dhéanamh, breathnú ar aon chláir
nua atá ag teacht, freastal ar chruin-
nithe agus roinnt rudaí eile a
dhéanamh freisin. 

Ní raibh Sinéad ag plé leis an aim-
sir ar feadh a tréimhse ar fad le TG4.
Chaith sí dhá bhliain leis an
gcarachtar déthoiseach, Hiúdaí ar
Chúla 4 agus chaith sí tréimhse ag
déanamh an chláir Féilte faoi fhéilte
a bhíonn ar siúl timpeall na tíre i rith
an tsamhraidh. Tá roinnt DVDanna
polaitiúla déanta aici freisin agus
rinne sí Pop 4 ar feadh tamaill
freisin. 

Sa todhchaí, ba mhaith le Sinéad
níos mó clár a dhéanamh agus
leanúint ar aghaidh le réamhfhais-
néis na haimsire agus b’fhéidir go
rachadh sí ag taisteal ar feadh cúpla
mí freisin.

Bhí roinnt moltaí ag Sinéad d’aon
duine atá ag iarraidh a bheith ina
láithreoir teilifíse. 

“Bí nádúrtha,” a deir sí, “Úsáid
teanga a úsáideann tú sa bhaile, ná
cum aon rud galánta agus ná bí
neirbhíseach. Bain sult as! Agus ná
caith gorm.” 

Tá scáileán gorm ag TG4 agus má
tá éadaí gorm ort ní bheidh tú le
feiceáil.

Is féidir Sinéad a fheiceáil ar An
Aimsir Láithreach ar TG4 roimh an
nuacht ag 7in. Sinéad Ní Loideáin

An  bhfuil
folúntas

agat?
Tóg fógra le
Gaelscéal, 

lascaine 
le  fáil ar 

leathanach 
folúntais.

Déan teagmháil le 
Patricia  ag

086–0234251 
nó  

fograi@gaelsceal.ie

FOLÚNTAIS / CÚRSAÍ
Scoil Bhriocáin, An Gort Mór, 

Co na Gaillimhe. 
Uimhir Rolla 17463L

(Scoil faoi Phátrúnacht 
Easpag na Gaillimhe)

Múinteoir cáilithe ag teastáil i gcóir  saoire mháithreachais ag tosú ar an 17ú Samhain 2011

Ní mór foirm iarratais mar aon le sonraí teagmhála a  sheoladh chuig:

An Cathaoirleach
Scoil Bhriocáin

An Gort Mór
Ros Muc

Co na Gaillimhe

roimh an 5.00i.n ar an 14ú Deireadh Fómhair 2011

Is Scoil Ghaeltachta í an scoil seo, mar sin beifear ag súil le Gaeilge líofa agus le ‘chuile iarratas a
bheith i nGaeilge. Coinneofar liosta de na hiarrthóirí ar feadh na cheithre mhí agus cuirfear iad

san áireamh ma bhíonn aon fholúntas eile dá shórt sa scoil.

 

Craobh an Iarthair  
 

Ionad:   Ionad Oideachais Shligigh, 

     Ballinode 

                  Sligeach  

 Dáta:   Déardaoin, 13 Deireadh Fómhair 2011 

 Am:        7:00 i.n. 

Léacht:    Seoladh DVD nua ‘Cuireadh Chun 
Cainte’* 

               (Chomh maith le caint ar an gcúrsa nua Gaeilge 
don Ardteist (2012) le treoir phraiticiúil ar an 
mbéaltriail nua.)  

        Le MICHEÁL Ó RUAIRC, Múinteoir, Scríbhneoir agus File

                              

�

��������	
�������������
��
�
���������������������������������
��
��������������������������������

���� ��������
��
�������������������
�� �� ���
������������� ��!�����!
��������!
���
���� ��!
�����
"����#
$����������
����������
%���������$����
�����&'(&������
���
)���

                                  Le tacaíocht ó        �

Folúntais

Tá Foras na Gaeilge tiomanta don chomhionannas deise. Is de réir fiúntais amháin a 
mheasfar gach iarratas. Proficiency in the Irish language, both written and verbal, 
is an essential requirement for the above posts.

 
Nó is féidir scríobh chuig an seoladh thíosluaite agus an uimhir 
thagartha chuí a lua.

Ní mór foirmeacha comhlánaithe bheith faighte ag an seoladh 
thíosluaite roimh

Ceannasaí An Chiste Craoltóireachta 
Gaeilge (Clúdach Máithreachais, Conradh 

Téarma Seasta 9 Mí)
Is é SCÁILEÁN THUAISCEART ÉIREANN an ghníomhaireacht náisiúnta scáileáin do 
Thuaisceart Éireann a bhfuil sé mar aidhm aige forbairt tionscail scáileáin dinimiciúil 
inbhuanaithe a luathú i dTuaisceart Éireann; is mian leis clúdach máithreachais a earcú do 
ról Cheannasaí an Chiste Craoltóireachta Gaeilge. (CCG)

Is ról dúshlánach ilghnéitheach é seo, a bhainfidh le bainistíocht agus rialú gach gné den 
CCG agus seachadadh rathúil na straitéise don CCG. Le buiséad bliantúil de £3 mhilliún, 
maoiníonn an CCG ar a laghad 70 uair an chloig d’ábhar Gaeilge le craoladh agus 
cothaíonn sé an earnáil neamhspleách léiriúcháin Gaeilge áitiúil trí réimse tionscnamh 
oiliúna do chainteoirí Gaeilge. 

I measc na gcritéar riachtanach don phost seo, tá Gaeilge scríofa agus labhartha den 
scoth; ar a laghad 3 bliana de thaithí i léiriú ábhair d’íomhánna gluaisteacha (i léiriú ábhair 
Gaeilge más féidir); mioneolas oibrithe ar an earnáil neamhspleách léiriúcháin áitiúil agus 
ar an tírdhreach léiriúcháin agus craoltóireachta reatha Gaeilge in Éirinn; taithí ar bhainistiú 
buiséad agus sreabhadh airgid; cáilíocht tríú leibhéal agus spéis eolasach i gcultúr na 
Gaeilge. Caithfear é seo uile a thaispeáint i d’iarratas. I measc na gcritéar inmhianaithe tá 
taithí ar bheith ag obair laistigh de thimpeallacht riaracháin deontas; taithí poiblíochta agus 
margaíochta; taithí ar dhaoine a bhainistiú agus ar scéimeanna oiliúna a bhainistiú.

Déanfar breithniú ar dhuine a fhostú ar iasacht.

Le pacáiste iarratais a fháil nó le faisnéis a iarraidh i bhformáidí inrochtana malartacha, 
tabhair cuairt ar:

http://www.northernirelandscreen.co.uk 

nó déan teagmháil le 

Elsie Brown, Operations Manager nó Linda Martin, Head of Finance, Northern Ireland 
Screen, 3rd Floor Alfred House, 21 Sráid Alfred, Béal Feirste BT2 8ED 

Guthán: 028 90 232444 

Láithreán Gréasáin: www.northernirelandscreen.co.uk     

Ríomhphost: elsie@northernirelandscreen.co.uk  linda@northernirelandscreen.co.uk

Spriocdháta chun glacadh le hiarratais: 17:00, Dé hAoine 14ú Deireadh Fómhair 2011 

Is fostóir comhdheiseanna é Scáileán Thuaisceart Éireann.

Gníomhairí
ag teastáil
Tá fás ag teacht ar ár

bhfoireann agus muid
ag iarraidh cur leis an

méid gníomhairí 
timpeall na tíre. Is post

i do chuid ama féin a
bheadh anseo, ag ardú
phróifíl Gaelscéal i do
cheantar féin ar bhun

coimisiúin.
Má tá am agat agus
airgead breise uait
déan teagmháil le

Patricia ag 
086-0234251

eolas@gaelsceal.ie 
chun tuilleadh eolais a

fháil.

Ag Cothú Phobal na Gaeilge

Le MICHEÁL Ó RUAIRC, Múinteoir, Scríbhneoir agus Fíle

TEICNEOLAÍOCHT & GNÓ

Dlí Einstein
briste ag CERN 

Conn Ó Muineacháin 

NÍL rud ar bith in
ann luas an tso-
lais a shárú. Sin
é a dúirt Ein-
stein in 1905

agus tá sé ina dhlí ó shin i
leith. Ní cheistítear é. Tá an
smaoineamh sin ag croí-lár
Theoiric Choibhneasta Ein-
stein agus teoiricí eile.

Ach an mhí seo caite, is
cosúil gur briseadh an dlí seo
nuair a d’fhógair eolaithe in
ionad taighde núicléach na
hEorpa, CERN, gur thomhais
siad cáithníní fíorbheaga ar a
dtugtar neoidríonónna agus
an teorainn luais á sárú acu. 

Shílfeá gur droch-rud é seo
do lucht na heolaíochta. Má
bhí dul amú ar Einstein, an

féidir linn brath ar aon rud?
An bhfuil an tuiscint ar fad
atá againn ar an saol
nádúrtha bréagnaithe?

I ndáiríre, is breá le heo-
laithe nuair a dhealraíonn sé
go bhfuil torthaí turgnaimh
ag teacht salach ar theoiric
mhór. Má tharlaíonn sé go
bhfuil Teoiric Einstein fabh-
tach, ansin beidh teoiric nua
ag teastáil ina háit. Ach sula
ndéantar é sin, ní foláir
deimhin a dheánamh de go
bhfuil torthaí an turgnaimh
cruinn.

Sa turgnamh áirithe seo
scaoileadh sruth
neoidríonónna ó shaothar-
lann CERN san Eilbhéis go
dtí saotharlann eile san
Iodáil atá 732km uaidh.
Tomhaiseadh an t-am a thóg

sé ar an sruth ceann scríbe a
bhaint amach agus bhí iontas
ar na heolaithe go raibh sé 60
nanashoicind níos luaithe ná
mar a bhí coinne acu leis.

Is ionann nanashoicind
agus an míle-milliúnú cuid
de shoicind amháin
(1/1,000,000,000). Tá
gléasanna fíor-chruinne ag
eolaithe CERN chun na toisí
seo a bhrath agus tá an
difríocht seo ró-ard, síleann
siad, le go bhféadfaí an
milleán a chur ar an
bpróiseas nó ar an dtre-
alamh.

Ach ní féidir leo a bheith
cinnte agus tá torthaí an
turgnaimh foilsithe acu ionas
gur féidir le heolaithe eile ar
fud an domhain iarracht a
dhéanamh iad a fhíorú nó a

bhréagnú.
Má fhíoraítear na torthaí

ag saotharlanna eile, ansin
beidh obair fhíor-shuntasach
le déanamh. Is é sin: teoiric
nua a chruthú a mhíníonn an
cás áirithe seo agus a réitíonn
leis an eolaíocht eile go léir
atá ag luí le teoiric Einstein le
céad bliain anuas.

Cheana féin tá caint ar na
himpleachtaí. Mar shampla,
más fíor gur féidir
neoidríonó a sheoladh níos
tapúla ná an solas féin,
ansin, de réir theoiric Ein-
stein, d’fhéadfadh sé taisteal
siar go dtí an aimsir chaite!
An bhféadfá iad a úsáid chun
teachtaireacht a sheoladh
chugat féin inniu, agus
torthaí Lotto an tSathairn
faoi iamh?

Steve Jobs ar
shlí na fírinne 
Conn Ó Muineacháin 

“TÁ m’Elvis marbh,” a
scríobh an t-iriseoir
Meiriceánach Om Malik
inné. Bhí sé ag caint ar
Steve Jobs, bunaitheoir an
chomhlachta Apple, atá
tar éis bháis.

Seans go bhfuil iontas ar
go leor daoine faoin scéal
mór atá sna meáin faoi
bhás ceannaire gnó i gCali-
fornia. Níos aite fós, an
brón atá léirithe ag
gnáthdhaoine ar fud an
domhain: na bláthanna
fágtha ag siopaí Apple; an
dubh ar shuíomhanna
idirlín; an t-ómós ar
shuíomhanna ar nós Twit-
ter, Facebook agus córais
chainte eile nach iad.

Shílfeá, b’fhéidir, go
raibh ceannaire spioradál-
ta éigin tar éis bháis. Agus,
ar shlí, níl an chomparáid
sin ró-áiféiseach. Tá sé
ráite go minic go bhfuil
Apple ar nós reiligiúin,
agus Jobs ina fháidh ag
lucht a leanta.

Ní fear gnó den ngnáth a
bhí i Steve Jobs. Má bhí fís
ag Bill Gates go mbeadh
bogearraí Microsoft ar
gach binse, ní raibh aon
rud ansin i gcomparáid
leis an aisling a bhí ag
Steve Jobs.

Is é a spreag Steve ná an
tionchar a bhí ag a chuid
teicneolaíochta ar shaol na
ndaoine agus chuir sé
caighdeán ard i bhfeidhm
do Apple agus dá chuid
táirgí.

Cosúil le fáithe an
Bhíobla, chaith sé a sheal
sa bhfásach. Tugadh an
bóthar dó ó Apple in 1985
de bharr easaontais faoi
stiúradh an chomhlachta. 

Bhunaigh sé comhlacht
eile ríomhaireachta NeXT
agus d’éirigh go han-
mhaith lena chomhlacht
beochana scannán, Pixar.
Ansin in 1996, cheannaigh
Apple NeXT, agus bhí Jobs
ar ais ar a fhód dúchais. 

Taobh isteach de bhliain
bhí sé ina phríomhfhei-
dhmeannach ar Apple
arís.

Bhí an comhlacht i
lagtrá ag an am agus
géarghá acu le cean-
naireacht. In 1997, nuair a
cuireadh ceist ar Michael
Dell in agallamh, cén
chomhairle a chuirfeadh
sé ar Jobs, dúirt sé gur
chóir an comhlacht a dhú-
nadh agus an t-airgead a
thabhairt ar ais do na
scairshealbhóirí.

Rinne Jobs gáire faoi sin
in 2006, nuair a d’imigh
luach scaireanna Apple
níos airde ná scaireanna
Dell den chéad uair.

Thosaigh Jobs ar Apple a
athbheochan. Chuir sé
béim ar leith ar tháirgí a
bhí deartha go maith agus
éasca a úsáid. Seoladh an
iMac, agus den chéad uair
riamh bhí ríomhairí ar fáil
le rogha dathanna. 

D’athraigh siad an saol
leis an iPod, an iPhone
agus an iPad, agus bhí rian
Steve Jobs ar gach aon
cheann de na táirgí sin.

Anois, tá Apple ar
cheann des na comhlach-
taí is saibhre ar domhan,
agus tá cúis ag a scair-
shealbhóirí a bheith
buíoch. Ach ní hiad na
hinfheisteoirí atá ag
caoineadh Steve Jobs, ach
na custaiméirí agus lei-
théidí Om Malik. Dar leo,
tá fáidh ar lár. Ar dheis Dé
go raibh sé.

Steve Jobs (24/2/55 - 5/10/11)

An t-imbhuailteoir mór hadróin (Large Hadron Collider) san Eilbhéis.



• 29GAELSCÉAL 
Dé hAoine, 7 Deireadh Fómhair, 2011

OIDEACHAS

NODANNA

TRASNA
1 Smaointe foirmiúla a dhéantar ag cruinnithe (6)
3 An ceann is fearr (5)
7 Intinn, barúil (5)
9 An chéad lá eile, an lá ---- mhárach (4)
10 Dán fada (4)
12 Brúigh isteach, claíomh, scian mar shampla (5)
14 Ó thaobh amháin go dtí an taobh eile (6)
15 Tréimhse i ndiaidh na bainise, mí na ----- (5)
16 Ar mhaithe, ar --- (3)
17 Dall (5)
18 An té nach bhfuil láidir ní mór dó a bheith ---- (4)
19 Sicíní lena mamaí (2)
22 Duine atá tofa don Dáil (7)
23 Rud atá ráite faoi dhó (5)
24 Fiaile a bhfuil cealg ann (7)

SÍOS
1 Tarraing chugat, le do ghníomh nó do ghlór (5)
2 Na smaointe atá agat nó a chreideann tú (7)
4 Ceannaire, an duine atá i mbun eagraíochta (9)
5 Foinse teasa sa bhaile, ina ndóitear móin,gual, adhmad 

mar shampla (4)
6 Ó seo amach, sa todhchaí (6)
8 Duine a oibríonn i gceart, ag déanamh crú capall mar 

shampla (5)
11 Máire Mhic Giolla Íosa atá ann faoi láthair, ach cé a bheas 

ann tar eis an 27ú den mhí seo? (9)
12 Sos, briseadh ó obair (6)
13 Éan beag agus is dócha an t-éan is coitianta atá ann (8)
20 Dochtúir (3)
21 As ----, mar gheall ar, dá bharr (4)

Crosfhocal  07.10.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
05.10.2011 chuig: Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
30.09.2011
Buaiteoir na Seachtaine seo: 
Ruth De Scála,
Co Uíbh Fháilí

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Cánachas pháirtithe sibhialta
Ceist: I mí Bealtaine, rinne  mé páirtnéireacht shibhialta. Oibríonn an bheirt
againn agus íocaimid cáin mar dhaoine singil. Cén chaoi a ngearrfar cáin orainn
mar pháirtnéirí  sibhialta? 

Baineann na forálacha cánach
is a bhaineann le lánúineacha
pósta (sa bhliain pósta agus na
blianta ina dhiaidh sin) le
páirtnéirí  sibhialta anois.
Rinne an tAcht Airgeadais
(Uimh. 3) na hathruithe
cánach cuí. Baineann na
hathruithe don bhliain
mheasúnachta 2011.

Nuair a dhéanann tú páirt-
néireacht shibhialta, leantar ar
aghaidh ag caitheamh leat
agus le do pháirtnéir sibhialta
mar dhaoine aonair ó thaobh

cánach de sa bhliain sin.
Ach, má tá an cháin

a íocann sibh
mar bheirt
aonair níos
mó ná an

cháin a bheadh iníoctha mar
pháirtnéirí  sibhialta, is féidir
libh an difríocht a éileamh. (Is
éard is ciall leis seo ná gur
féidir leat aisíocaíocht chánach
a éileamh.) Tá aisíocaíocht-
iníoctha ón dáta a cláraíodh an
pháirtnéireacht shibhialta
agus ríomhfar é thar éis an 31
Nollaig ina dhiaidh sin. I do
chás, dhéanfaí aon aisío-
caíocht a bheadh ag dul duit a
ríomh tar éis an 31 Nollaig 2011.

Ar an ábhar go ndearna tú
páirtnéireacht shibhialta sa
bhliain 2011, leanfar ar aghaidh
ag gearradh cánach ar an
mbeirt agaibh mar dhaoine
aonair don bhliain chánach
sin. Sna blianta ina dhiaidh sin
tagann na roghanna atá ar fáil
do leannáin atá pósta i bhfei-
dhm – comhmheasúnú,

measúnú faoi leith nó
caitheamh faoi leith . Is féidir
leat an cineál measúnaithe a
oireann duit féin a roghnú – go
ginearálta roghnaíonn lean-
náin comh-measúnacht nó
measúnacht aonair.  Leis seo is
féidir aon creidmheasanna
cánach phearsanta bhreise nó
aon chuid neamhúsáidte den
bhanda ráta caighdeánach
cánach a úsáid do pháirtnéir
amháin i gcoinne ioncaim an
té eile chun a ndliteanas
cánach comhcheangailte a
laghdú.

Ba cheart duit féin agus do
pháirtnéirsibhialta teagmháil a
dhéanamh le d'oifig Ioncaim
áitiúil chun a rá leo an dáta a
cláraíodh do pháirtnéireacht
shibhialta, bhur n-uimhreacha
PPS agus an fhoirm chun páirt-

néir sibhialta ainmnithe a
thoghadh. Tá an fhoirm seo ar
fáil ag revenue.ie.

Tá tuilleadh eolais a fháil ar
an gcaoi a ngearrtar cáin ar
dhaoine atá i bpáirtnéireacht
shibhialta ar shuíomh idirlín
na gCoimisinéirí Ioncaim.

Tá tuilleadh eolais ar fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh 'Bíodh Eolas agat
ar do Chearta’ le chéile. Cuire-
ann an tIonad seo seirbhís
shaor in aisce agus faoi rún ar
fáil don phobal.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íos-ghlao 1890 777 121 nó (021
4521600).

Freagra: 

Thomas Cahalan agus Nicholas Nelson ar an lá a chuaigh siad isteach i bpáirtnéireacht sibhialta le chéile.
[PIC : LEON FARRELL/PHOTOCALL IRELAND]



Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Ábhar ar líne ag www.oideachas.gaelsceal.ie

Cleachtaí bunaithe ar na Rúin 
Tá míreanna idirlín darb ainm na Rúin chun a bheith craolta ar an idirlíon amháin
gach tráthnóna  Máirt agus Céadaoin ag an 4.00 i.n ar feadh dhá seachtain eile
ag www.naruin.ie Tá taifeadadh déanta ag ógánaigh ar na míreanna seo ar sheit
Ros na Rún. Is é téama na míreanna seo ná an bhulaíocht. Is féidir cleachtaí don
seomra ranga bunaithe ar na míreanna seo a íoslódáil ag
www.oideachas.gaelsceal.ie

Ceapadóireacht - Alt (do nuachtán nó d’iris)

Iarradh ort alt a scríobh d’iris na scoile faoin gcaoi a bhfuil cúrsaí spóirt i do scoil féin.
Scríobh an t-alt a chuirfeá chuig eagarthóir iris na scoile.

Ar an gcéad dul síos ba mhaith liom a rá nach bhfuilim sásta in aon chor le cúrsaí spóirt i mo
scoil féin. Ní dóigh liom liom go bhfuil cúrsaí spóirt sa scoil thar mholadh beirte, gan fiacail a
chur ann.

Ní dóigh liom go leagtar béim go leor ar an spórt sa scoil. Tá mo chlár ama anseo agam ar an
mbinse agus an t-alt seo á scríobh agam. Tugaim faoi deara nach mbíonn spórt ag mo rangsa
ach dhá uair sa tseachtain: tráthnóna Dé Luain agus tráthnóna Dé hAoine. Seo iad an dá
thréimhse is measa sa tseachtain le haghaidh spóirt, dar liom. Is beag fonn a bhíonn ar dhaltaí
páirt a ghlacadh sa rang spóirt tráthnóna Dé Luain agus iad tuirseach traochta ó imeachtaí na
deireadh seachtaine. Gan trácht ar thráthnóna Dé hAoine agus iad spíonta amach ó obair
thuirsiúil na seachtaine!

Níl ciall ar bith leis. Ba chóir go mbeadh rang spóirt againn gach aon lá. Bheadh sé go hion-
tach dá mbeadh an rang deireanach gach lá curtha i leataobh don spórt. Bíonn gach éinne ina
gcodladh le linn an ranga sin ar aon nós agus dhúiseodh cluiche peile nó cluiche leadóige as a
suan iad!

Níl aon áiseanna spóirt sa scoil againn ach an oiread. Níl ann ach halla mór fothramach,
páirc bheag imeartha, trí nó ceithre cinn de liathróidí agus feadóg amháin! I rith an
gheimhridh agus an earraigh ní bhímid in ann dul amach go dtí an pháirc imeartha mar is
iondúil go mbíonn sé faoi uisce! Fágann sé sin nach mbíonn ann ach an halla mór fothramach.

Tagann tinneas cinn orm nuair a chaithim níos
mó ná deich nóiméad istigh ansin. Níl spás go

leor ann do shlua mór agus is ifreann ar chlár na
cruinne é nuair a bhíonn sé plódaithe.
Nílim sásta in aon chor le cúrsaí spóirt sa scoil seo. Ní

dóigh liom go bhfuilimid ag fáil go leor cleachtadh coirp
agus ní dóigh liom go bhfuil na háiseanna atá againn
sách maith ach an oiread. Ba cheart d’údaráis na scoile
níos mó a dhéanamh chun an spórt a chur chun cinn sa
scoil. Agus cad chuige nach bhfuil an spórt ina ábhar

scoile cosúil le Mata, Gaeilge agus Eolaíocht?

A

Bhí Muiris ag an gcluiche ceannais peile i bPáirc an Chrócaigh ar 18 Meán Fómhair. Scríobh
Muiris cuntas ar an gcluiche ar a ríomhaire glúine don stáisiún raidió áitiúil ach ar chúis éigin
nuair a phriontáil sé an cuntas bhí cuid de na briathra san Aimsir Chaite. Chuaigh Muiris siar
ar an gcuntas arís agus chuir sé líne faoi na briathra. Ansin chum sé an cuntas arís san Aimsir
Láithreach.

Scríobh an cuntas a chum Muiris san Aimsir Láithreach agus athraigh na focail a bhfuil líne
fúthu. Is mar seo a leanas a thosaigh Muiris:

“Táim anseo i bPáirc an Chrócaigh . . .”

Bhí mé anseo i bPáirc an Chrócaigh óna leath i ndiaidh a haondéag. Chonaic mé go bhfuil
an-atmaisféar go deo san áit. Thosaigh na daoine ag teach de réir a chéile. Chuir mé glao ar
mo chara, Dónáll, ach ní féidir liom focal a dúirt sé liom a thuiscint.

Is cuma. Bhain mé taitneamh as an gcluiche agus as an ócáid. Cluiche breá, spórtúil atá
ann, buíochas le Dia.

Freagraí an tseachtain seo chugainn.

B

Líon na bearnaí leis an bhfocal (na focail) is oiriúnaí agus scríobh an leagan ceart de na
focail/figiúirí atá idir lúibíní:

(i) Tá (521) ____________________________ dalta i mo scoil.

(ii) Is maith le Siobhán leadóg ach níl suim dá laghad agam ____________________________.

(iii) Ba mhaith liom labhairt ____________________________ bPríomhoide.

(iv) Bím ag staidéar ó ____________________________ go hoíche do na scrúduithe.

(v) Is fearr rith maith ná ____________________________.

(a)drochlá   (b)drochghortú   (c)drochsheasamh  (d)drochaigne.

Freagraí an tseachtain seo chugainn

Gluais
thar mholadh beirte – no use
spíonta amach – exhausted
fothramach – noisy
sách maith – good enough.

OSSP - Oideachas Saoránach Sóisialta Polaitiúil

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.
1. Cad a tharla do do ghruaig? Tá an chuma air gur búistéir a ghearr 

do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

CAO 2012 
Tá na scoláirí atá tar éis an Ardteist a dhéanamh i mbliana agus roimhe seo tosaithe ar na coláistí
triú leibhéal faoin am seo. Ta súil agam go bhfuil siad ar fad ag socrú síos agus go dtaitníonn na
cúrsaí leo. 

Tá sé deacair a chreidiúint go bhfuil An Lámhleabhar faoi na cúrsaí 3ú leibhéal don scoilbhliain
2011/2012 curtha amach ag an CAO chuig na scoileanna cheana féin. Tá dátaí tábhachtacha sa
lámhleabhar agus ní mór do scoláirí agus do dhaoine fásta súil a choinnéail amach dóibh. Déan-
far iarratais ar iontráil i bhfómhar 2012 a phróiseáil de réir na rialachán, na nósanna imeachta
agus an amchláir atá leagtha amach in “Lámhleabhar CAO 2012”.

Ní mór do gach iarratasóir a chinntiú go bhfuil na rialacha/treoracha ar fad atá liostaithe ar
eolas aige/aici. Tá eolas maidir le coinníollacha breise agus maidir leis an bpróiseas le hiarratas a
dhéanamh ar líne le fáil ar an suíomh www.cao.ie 

Déanann an CAO freastal ar na hinstitiúidí ar fad atá páirteach sa chóras iarratas. Is gníomhaire
é an CAO do na hinstitiúidí sin. Glacann na hinstitiúidí ar fad atá páirteach sa chóras lárnach leis
an amchlár, na rialacha agus an próiseas riaracháin, go bliantúil. Níl aon chead ag an CAO aon
athruithe a dhéanamh ar na nithe seo agus caithfidh an CAO a chinntiú i gcónaí go dtugtar
cothrom na Féinne do gach iarratasóir agus nach dtugtar tosaíocht d’aon iarratasóir a chuirfeadh
as do sheansanna iarratasóra eile. Ní thacaíonn an CAO le haon chúrsa ar leith ná ní mholann an
CAO aon chúrsa ar leith. Tá freagracht ar an iarratasóir féin maidir le stádas agus oiriúnacht aon
chúrsa a roghnaítear. Is ceart d’iarratasóirí a chinntiú nach seolann siad iarratas isteach róghar
don sprioclá atá leagtha síos. Ní féidir dul thar an sprioclá sin. 

Má tá tú ag cuimhneamh ar chúrsaí teoranta a dhéanamh tá próisis maidir le measúnú luath i

gceist i gcás na gcúrsai seo agus go minic déantar an measúnú sin chomh luath le mí Feabhra nó
mí an Mhárta. Mar sin ní mór na cúrsaí seo a lua nuair atá tú ag lionadh do roghanna ar an
bhfoirm iarratais chuig an CAO ar 1ú Feabhra 2012, nó roimhe sin sa chaoi is go mbeidh neart ama
ag na hinstitiuidí tríú leibhéal chun na próisis a eagrú mar is ceart. 

Le haghaidh na gcoinníollacha iontrala do chúrsa teoranta a chomhlíonadh beidh agallamh,
tionscnamh,m triail nó teastas mianach le déanamh chomh maith leis an Ardteist féin. 

Earnálacha
Teoranta Iarratasóirí 
Iarratasóirí ar bhonn aibíochta: 

Tá daoine atá 23 bliain d’aois nó níos sine in ann cur isteach ar chúrsaí 3ú leibhéal ar bhonn
aibíochta. Go hiondúil, is ceart d’iarratasóir a bheith 23 bliain d’aois ar an 1ú Eanair 2012 nó
roimhe agus iarratas a bheith istigh acu roimh 1ú Feabhra 2012 le freastal ar chúrsa i
bhfómhar na bliana 2012. Tá rialacha difriúla ag institiúidí faoi leith maidir le haois iar-
ratasóirí. agus freisin maidir leis an tslí a sainmhíníonn siad an focal “Aibí”, agus tá roinnt
institiúidí a ghlacann le hiarratais ar chúrsaí tar éis an 1ú Feabhra 2011. 

D’fhéadfadh sé go mbeadh srianta áirithe ann chomh fada agus a bhaineann le hiarratais ar
bhonn aibíochta. Mar sin caithfidh GACH iarratasóir atá le hiarratas a dhéanamh ar bhonn
aibíochta teagmháil a dhéanamh leis an oifig iontrála nó leis an oifigeach atá ag plé leis na
hiarratais áirithe seo san institiúid chuí sula seolann siad an t-iarratas isteach. Ní mór é sin a
bheith déanta roimh na spriocdhátaí atá leagtha síos ar do iarratais. Caithfidh iarratasóirí ar
bhonn aibíochta ar chúrsaí sna hinstitiúidí seo thíos an t-iarratas a chur ar aghaidh go
díreach chuig na hinstitiúidí féin faoi na dátaí atá luaite: 

An tseachtain seo chugainn beidh me ag scríobh faoi iarratasóirí atá faoi míchumas,
foirmeacha faisnéise forlíonta (SIF), iarratais ar líne (SIF) agus roinnt eile. 

Patricia Uí Fhlaithearta 
Comhairleoir Gairmtreorach 

Institiúid Dáta Deireanach
Coláiste Oideachais Eaglais na hÉireann 2 Aibreán 
Coláiste Mhuire, Marino 2 Aibreán
Coláiste Oideachais Mhuire Gan Smál 2 Aibreán 
Coláiste Phádraig, Droim Conrach, BÁC 2 Aibreán 
Ollscoil Luimnigh 2 Aibreán 
Coláiste Náisiúnta na hÉireann AR OSCAILT 
Coláiste na Naomh Uile AR OSCAILT 
An Coláiste Meiriceánach, BÁC AR OSCAILT 
Scoil Ghnó Bhaile Átha Cliath AR OSCAILT 
Coláiste Eolaíochtaí Bainistíochta Grafton AR OSCAILT 
Coláiste Uí Ghríofa AR OSCAILT 
Na Coláistí Neamspleácha, BÁC AR OSCAILT 
Coláiste IBAT, Sord AR OSCAILT 
Institiúid Náisiúnta Gairmthreorach agus Síciteiripe AR OSCAILT 

Níl an táille inaisíoctha Táille Dáta Deireanach 
Gnáth-iarratas €40 Feabhra 2012 (5.15in) 
(ar líne nó ar páipéar) 
Iarratas ar líne lascainithe €30 20 Eanáir 2012 (5.15in) 
Iarratas déanach ar líne €60 1 Bealtaine 2012 (5.15in) 
Iarratas déanach páipéir €80 1 Bealtaine 2012 (5.15in) 

Sprioclá le haghaidh athruithe intinne. 1 Iúil 2012 (5.15in) 

Miriam Hunt ó Bhinn Éadair agus Etan Keogh ó Ráth Garbh ag fáil a gcuid torthaí Ardteiste i
mbliana. Bhí siad beirt ag freastal ar Loreto College i mBaile Átha Cliath  [PIC : PHOTOCALL IRELAND]

Ardmholadh ag dul do Ruagairí na
Seamróige ach Spurs Redknapp ró-ghéar
Daithí Mac Tighearnáin

TÁ Spurs agus iad faoi bhainistíocht
Harry Redknapp molta agus mé i mo
thost. 

Shroich siad an babhta ceathrú
ceannais i Sraithchomórtas Chu-
raidh na hEorpa an séasúr seo caite.
Rinne siad slad ar Learpholl 4-0
tamall de sheachtainí ó shin. Chloígh
siad Arsenal 2-1 trí lá i ndiaidh a
gcoimhlinte i gcoinne Ruagairí na
Seamróige (a imríodh seachtain ó
aréir).

Tá ardmholadh ag dul do Ruagairí
na Seamróige as an bhfód a
sheasamh go dtí leatham faoin mbrú
a chuir sár-réaltaí - ar ioncam
ollmhór - de chuid Spurs ar imreoirí
páirtaimseartha na Ruagairí. Ní
hamháin sin, ach chuaigh siad 1-0
chun tosaigh tar éis caoga nóiméad. 

Thug Spurs an cluiche leo, áfach, a
bhuí le trí chúl i bhfaiteadh na súl le
Pavilichenko, Defoe agus Giovanní
sa 60ú, 62ú agus 66ú nóiméad faoi
seach. B’fhéidir gur bheannaigh
Naomh Pádraig na seamróige na
cuaillí adhmaid a bhuail Defoe agus
Danny Rose, ach seachas sin d’imir
Richard Brush sa chúl go hiontach,
mar a rinne an fhoireann trí chéile
agus choinnigh siad an scór ina n-
aghaidh íseal. Níor chuir siad riamh
an liathróid glan amach agus na
‘súile dúnta’ acu, ach is le pasanna
gearra a chuir siad tús le gluaiseach-
taí gleoite. 

Faraor, agus gan ach Garry Twigg
sa líne tosaigh, bhí a n-iarrachtaí ar
an gcúl a aimsiú srianta - McCabe,
O’Donnell, Twigg, Mc Cormack agus
Dennehy (faoi dhó). 

Bhí Pat Sullivan thar cionn arís  do
na Fonsaí, ag cosaint, ag ionsaí agus
ag glanadh contúirte. Dhírigh
Stephen Rice a bhuille iontach ar
chúl na heangaí. Shábháil sé ar an
líne iarracht de chuid Pavilichenko
freisin. Bhí Stephen Rice ar aon
chéim leis. Ní rachaidh ainmneacha
Richard Brush agus Craig Sives le
gaoth ach oiread de bharr a dtais-
peántas an oíche mheirbh sin.

Bhí 24,730 tacóir i láthair, sé mhíle
díobh ag leanúint na bhFonsaí. 

Thapaigh na Fonsaí an deis sos sé
lá a ghlacadh ón imirt agus iad féin a
atógáil tar éis dóibh ceithre chluiche
gan bhua a imirt taobh istigh de dhe-
ich lá.  Léasaigh siad Bré 5-2 sa
tSraith roimh an gcluiche le Spurs
agus Droichead Átha 4-0 ina dhi-
aidh. 

Ach an seanscéal arís agus meirg
air. Faoin Déardaoin bheag seo,
beidh cúig chluiche imeartha acu
taobh istigh de cheithre lá dhéag.
Sólás dóibh go mbeidh seachtain
sosa acu ina dhiaidh sin roimh an

gcluiche Eorpach ag PAOK Salonika.    
Agus an séasur baile thart, ní bhei-

dh aon chluiche acu 3-30 Samhain
agus arís 30 Samhain-15 Nollaig
nuair a imreoidh siad an trí chluiche
Eorpacha dheireanacha. Marbh ag
cluichí agus marbh gan iad!

Féasta na sraithe ar an teilifís: Dún
Dealgan v Doire beo ar Setanta Ire-
land Dé Sathairn, tús imeartha ar
2.00in. 

Dé Luain: MNS 7.30in ar RTÉ2 
Dé Céadaoin: Ruagairí na Seam-

róige v Doire, beo ar RTÉ2, tús
imeartha ar 7.00in.  

Rás Each-
traíochta
Chill Airne
60km nó 50km an rogha a
bheas ag iomaitheoirí a bheas
ag glacadh páirte sa rás each-
traíochta (adventure race) a
bheas ar siúl amárach i gCill
Airne.  

Tá an cúrsa leagtha amach i
gceann de na ceantair is áille
agus is drámatúla sa tír. Tá sé
briste suas ina chúig chuid agus
tá rogha ag iomaitheoirí páirt a
ghlacadh mar dhaoine aonair
nó mar chuid d'fhoireann de
thriúr nó ceathrar.  Ritheacht
(nó siúl) sléibhe 6.5km a bheas
sa chéad staid ag bun na gCru-
ach Dubh agus beidh na locha
agus Corrán Tuathail le feiceáil.  

Tabharfaidh siad faoi na
rothair ansin thrí Bhearna an
Choimín agus Céim an Daimh,
turas 35km ach deirtear go
bhfuil go leor de le fána.  Loch
Mhucrois ansin agus 1.5km do
chadhcáil sula dtabharfaidh
siad faoi na sléibhte arís sa
cheathrú staid.  Seo’d é an áit a
mbeidh cinneadh le déanamh
ag gach iomaitheoir mar beidh
rogha acu tabhairt faoi chosán
18km ar fhad nó ceann 8km ar
fhad.  Críochnóidh gach duine
ar na rothair arís le turas 4km
chomh fada le críoch an rása in
aice le Teach Mhucrois.  Is sa
Lane Bar in Óstán Ross a bhei-
dh an BBQ agus na duaiseanna
á dtabhairt amach ag a 8.00 in.

Lucht Tacaíochta Ruagairí na Seamróige ag White Hart Lane, Tottenham, Sasana. [PIC : PAT MURPHY / SPORTSFILE]

Beidh Trapp ag súil le bua éasca sna Piréiní

Gráinne McElwain

SEO deireadh seachtaine mór
spóirt d’fhoirne na hÉireann. Beidh
foireann sacair na hÉireann ag imirt
anocht ag leathuair tar éis a hocht in
Andór i gcluiche cáilithe do Chomór-
tas na hEorpa 2012 agus, ár ndóigh,
beidh foireann rugbaí na hÉireann ag
imirt ag a sé a chlog maidin amárach
sa Nua-Shéalainn i gcluiche ceathrú
ceannais an domhain. Dhá chluiche
an-chinniúnacha mar sin agus tod-
hchaí na bhfoirne sa dá chomórtas le
socrú taobh istigh de 12 uair an chloig. 

Caithfidh buíon Trapattoni aghaidh
a thabhairt ar Andór in Estadi Comu-
nal d'Aixovall anocht os comhair slua
de 850 nó mar sin mar go bhfuil an
staid an-bheag agus de réir tuairiscí
níl an pháirc imeartha rómhaith ach
oiread.  Rinne an FAI  iarracht an
cluiche a bhogadh go Barcelona ach
dhiúltaigh UEFA don iarratas. Mar sin
beidh slua beag ann agus muid ag súil

gur féidir le hÉirinn an trí phointe a
chrochadh leo agus go mbeidh an
tSlóvaic in ann jab a dhéanamh ar an
Rúis chomh maith. Dá dtarlódh sin, ní
bheadh le déanamh ag foireann na
hÉireann ach buachaint in aghaidh na
hAirméine an Mháirt seo chugainn i
Staid Aviva agus bheadh áit bainte
amach acu in Euro 2012. Nach furasta
é sin!

Níl foireann na hÉireann tar éis
bualadh le hAndór ach faoi thrí.
Bhuaigh siad (3-1) i mí Mheán
Fómhair seo caite agus in 2001
bhuaigh siad 3-1 sa bhaile ina n-
aghaidh. Bhí an bua acu 3-0 as baile
agus iad ar an bhóthar ag iarraidh cáil-
iú do Chorn an Domhain. Ach is in
Barcelona a bhí an cluiche sin, rud
nach bhfuil ceadaithe an uair seo,
agus seo dúshlán nua d’fhoireann na
hÉireann teacht abhaile as Andór leis
na pointí. Níl aon chluiche craoibhe
buaite ag na hÉireannaigh go fóill leis
an méid sin cúl faoi cheannas Trapat-
toni, ach ar an lámh eile níl Éire tar éis
cúl a ligint isteach le seacht gcluiche
anuas. Caithfear moladh a thabhairt
dóibh as sin agus as an chosaint atá
acu.   

Ní bheidh Kevin Kilbane ag imirt sa
dá chluiche atá fágtha mar gheall ar
ghortú droma agus seans go bhfeic-
fimid Stephen Ward ag fanacht mar
chúlaí ar chlé. Caillfidh Richard
Dunne an cluiche seo mar go bhfuil sé
ar fionraí ach beidh Seán St. Ledger ar
fáil tar éis dó an cluiche in aghaidh na
Rúise a chailleadh mar gheall ar dhá
chárta bhuí. Níl John O’Shea ag imirt
go ró-iontach do Sunderland ach is
dócha go bhfeicfimid é ag imirt sa
chosaint anocht. 

Tá cinneadh le déanamh ag Trap cé
acu Shane Long nó Kevin Doyle a
chur os comhair na heangaí mar
phairtnéir ag Robbie Keane, ach seans
go dtosnóidh Kevin Doyle. Cáineadh
go géar an dóigh a láimhseáil lucht
bainistíochta na hÉireann Doyle don
chluiche in aghaidh na Slóvaice agus
Trapattoni a rá go raibh gortú glúine
ag cur as dó nuair nach raibh. Ní raibh
Mick McCarthy, bainisteoir Wolves,
róshásta leo ach oiread. Roghnaíodh
Long chun tosaigh ar Doyle don
chluiche sin ach bhí ar Long tarraingt
amach as an chluiche roimh ré mar
gheall ar ghortú colpa. D’aimsigh
Long cúl do West Brom in aghaidh

Sunderland an tseachtain seo caite i
bPríomhroinn Shasana, rud a chuire-
ann tuilleadh brú ar an bhainisteoir
agus cinneadh á dhéanamh aige. 

Bhuaigh Éire an cluiche seo nuair a
chas Andór agus Éire ar a chéile i Staid
Aviva i mí Dheireadh Fómhair seo
caite 3-1 le Kevin Doyle, Kevin Kil-
bane agus Robbie Keane ag aimsiú na
gcúl. De ghnáth imríonn Éire níos
fearr as baile ach níl pointe faighte ag
Andór go fóill agus iad ar íochtar an
tábla.

Cluiche iomlán difriúil a bheas in
aghaidh na hArméine Dé Máirt. Tá
siad pointe amháin taobh thiar
d’fhoireann na hÉireann ar chlár na
bpointí agus bhain siad geit iomlán as
an tSlóvaic mí ó shin nuair a bhuaigh
siad 4-0.  

Ach caithfidh Trapattoni agus a
fhoireann aire a thabhairt dóibh féin
sa dá chluiche dheireanacha seo agus
dearmad a dhéanamh ar na cluichí
eile. Ach ní bheidh muid ag gearán
má thugann an tSlóvaic cuidiú dúinn
in aghaidh na Rúise. Ní haon áibhéal é
a rá mar sin go bhfuil dhá chluiche
fhíorthábhachtacha ag foireann sacair
na hÉireann sa chúig lá atá romhainn. 

Poblacht na hÉireann
v. an Andór, anocht,

20:30

Kevin Doyle, Poblacht na hÉireann.
[PIC : MATT BROWNE / SPORTSFILE]

Peileadóirí CLG ag réiteach don Astráil
Gráinne McElwain

AR an 28ú lá den mhí seo beidh foire-
ann na hÉireann ag casadh le foire-
ann na hAstráile in Melbourne sa
chéad chluiche i gComórtas na
gCluichí Idirnáisiúnta agus beidh an
dara cluiche acu an tseachtain ina
dhiaidh sin ar an Gold Coast ar 4ú
Samhain. Anuraidh, chaill Éire an
comórtas agus iad fiáin chun Corn
Cormac McAllen a bhaint ar ais i
mbliana.

Ó thús mí Mheán Fómhair, tá
imreoirí ag traenáil i mBaile Átha
Cliath agus is é Anthony Tohill bainis-
teoir na foirne. Is iad Eoin Liston,
Kevin O’Brien agus Seán Óg de Paor
na roghnóirí atá leis.  “Tá muid ag
traenáil gach Satharn ó bhí tús na
míosa seo caite ann ach tá sé sin
athraithe anois go dtí gach Céadaoin
agus Satharn,” a dúirt Seán Óg de
Paor. 

“Bhí an-díomá orainn gur chaill
muid an comórtas anuraidh ach seo
deis iontach dúinn é a bhuachan ar
ais i mbliana. Anuraidh, bhí muid ag
féachaint ar go leor imreoirí sna tri-
alacha éagsúla ach i mbliana tá aithne
againn ar na leaids ar fad agus tá
muid ag díriú isteach ar na leaids sin a
d’imir go maith anuraidh ach tá neart
imreoirí nua, timpeall fiche duine,
tugtha isteach ar an bpainéal chomh
maith i mbliana.

“Is dócha gur chaith muid go leor

ama anuraidh ag roghnú imreoirí
seachas díriú ar an imirt, ach i
mbliana tá muid ag plé níos mó leis
an imirt agus leis an ngreamú agus na
taicticí a bheas ag teastáil agus á n-
úsáid sna cluichí amach romhainn.
Tá níos mó ama againn i mbliana

feabhas a chur air sin ach ní bheidh
athrú mór millteach ar na cineálacha
imreoirí a bheas ag imirt ó anuraidh
agus i mbliana.”

“Níl an painéal roghnaithe go fóill
agus tarlóidh sé sin an tseachtain seo
chugainn. Tá imreoirí nua ag traenáil

linn faoi láthair ar nós Zach Tuohy as
Laois agus Michael Quinn ó Longfort
atá ag imirt in AFL san Astráil, Aidan
Walsh, Paddy Kelly agus Eoin
Cadagon ó Chorcaigh, Dónal Vaugh-
an as Ros Comáin, Niall McGee ó
Dhún na nGall, Darren O’Sullivan as

Ciarraí agus Darren Hughes ó
Mhuineachán. Is meascán maith é
idir imreoirí a bhí ann anuraidh agus
imreoirí nua i mbliana agus faoi
láthair tá 35 imreoir ag traenáil ach
beidh orainn sin a ghearradh siar go
23 an tseachtain seo chugainn,” a deir
Seán.

“Tá Mike McGurn fós ag obair linn
mar chóitseálaí fisiciúil agus tá Kier-
an McGeeney tar éis teacht isteach ar
an bhfoireann bainistíochta agus is
iontach é go bhfuil duine cosúil leis
páirteach. Tá taithí imeartha aige sna
cluichí idirnáisiúnta agus bhí sé mar
chaptaen ar fhoireann na hÉireann
cúig bliana ó shin chomh maith. Is
duine paiseanta é agus tá an-mheas
ag na himreoirí air.

“Cuireann tú aithne ar imreoirí
éagsúla, deis nach mbeadh agat go
hiondúil, agus beidh na daoine sin
mar chairde agat ar feadh do shaoil.
Bhuail mé féin le Anthony (Tohill) ag
imirt sna cluichí idirnáisiúnta agus
sílim gurb shin an chúis go bhfuil mé
ar an bhfoireann bainistíochta leis
anois. 

Mar an gcéanna le Kieran
McGeeney; d’imir mé le Kieran sa
chomórtas seo agus tá aithne agam
air ó shin. Beidh sé deacair an painéal
a laghdú agus cé gur ónóir mhór é
imirt agus geansaí na tíre a
chaitheamh, níl aon duine ag iarraidh
dul anonn go dtí an Astráil gan an
comórtas a bhuachan.”

Eochracha chuig an
Ríocht Chaillte?
Seosamh Ó Riain

AGUS deannach á bhailiú de réir
a chéile ar thuairiscí Chluiche
Ceannais Peile na hÉireann, na
laethanta gearra agus oícheanta
fada buailte linn, agus macallaí
an tslua i bhfad uainn anois, is
fiú smaoineamh ar impleachtaí
chailliúint Chiarraí sin don
fhoireann agus dá mbainisteoir.

Dá ndéanfaí scannán den
Chluiche Ceannais i mbliana idir
Ciarraí agus na Dubs, tá gach uile
sheans go dtabharfaí ‘sé
nóiméad’ air. Ní raibh ach sé
nóiméad den 70 (nó 72)
nóiméad le himirt fós, agus bhí
foireann Chiarraí ceithre chúilín
chun cinn.  Bhí cumhracht bhua
Chiarraí le mothú timpeall an
staidiam.  Agus ansin ar iompú
na boise fuair na Dubs cúl. Ní
fada go ndeachaigh cúrsaí ó
mhaoil go mullach do na Ciar-
raígh, agus sula i bhfad bhí
cumhracht spéirghorm sonais
agus ceiliúrtha timpeall na
príomhchathrach.  

Luaigh Mikey Sheehy, mór-
laoch de chuid bhlianta órga
Chiarraí, le Darragh Ó Sé an lá

arna mhárach i dTrá Lí, gurbh
éigean nach raibh an chailliúint
(le cúilín amháin) níos measa ná
’82 (Séamus Derby) – íosphointe
tubaisteach riamh ó thaobh cúr-
saí caide sa ríocht.

Is iomaí anailís agus tagairt
agus cogar ciúin a dhéanfar sna
beáir agus tithe thart timpeall an
chontae  i rith an gheimhridh i
dtaca lenar tharla sna sé
nóiméad deiridh sin.

Iomarca cúlaithe os cionn 30
bliain d’aois, cosa ró-thuirseach
agus an cluiche ag sroicheadh a
bhuaicphointe, droch-theaicticí
leis an gcaid ag dul anonn is
anall trasna na páirce gan mórán
dul chun cinn á dhéanamh, mí-
úsáid Donaghy agus ‘Gooch’ ar
an lá. Agus beidh, ar ndóigh,
nimh san fheoil ag roinnt den
lucht leanúna don bhainisteoir
Jack O’Connor.

Ina leabhar cáiliúil Keys To
The Kingdom a foilsíodh in 2007,
dúirt O’Connor d’ainneoin gur
thug Ciarraí an svae faoi dhó leo
sa Chraobh Cheannais agus sa
tSraith (2004, 2006) faoina stiúir
nár mhothaigh sé riamh mar
chuid den ‘bhunaíocht’.

Tar éis na cailliúna i mbliana in
aghaidh na nDubs agus in
aghaidh an Dúin anuraidh sa
chluiche ceathrú ceannais, is ag
dul i méid a bheas an brú ar
théarma bainistíochta O’Connor,
go háirithe i gcontae nach
maítear go ró-éasca, ná baol air,
maidir le caid ach go háirithe. 

Anuas air sin, is dóichí go
ndéanfar athmheasúnú sna
blianta amach romhainn ar a fhe-
abhas is a bhí foireann sin Chiar-
raí sna deich mbliana idir 2002-
11.  Is é lomnocht na fírinne ná
nuair a tháinig an crú ar an tairne
sna craobhacha ceannais in
aghaidh na mórfhoirne – ’02 v
Ard Mhacha, ‘05/’08 v Tír
Eoghain, ‘11 v Áth Cliath – go
bhfuarthas folamh lucht peile na
ríochta.

Is cinnte go bhfuil a leithéid
dian ar Chiarraí, ach cuimhnigh
ar a ndúirt Páidí Ó Sé faoi lucht
leanúna Chiarraí! Is fada uainn
anois laethanta cáiliúla an ‘Kerry
Finish’ mar a thugtaí air sna
cluichí teanna. Seans nach bhfuil
an t-ocras ann a thuilleadh mar a
bhíodh, seans nach dtuigeann an
sách an seang... 

Seans Eile ag na Foirne i bPeil na mBan
Gráinne McElwain

BEIDH athimirt ar Chluichí
Ceannais na hÉireann ag na
foirne Sóisear agus Idirmheá-
nacha i bPeil na mBan ar an
Domhnach i bPáirc an Chró-
caigh. Casfaidh Nua-Eabhrac
agus Cill Mhantáin ar a chéile
ag leathuair tar éis a dó agus
ansin tabharfaidh an Cabhán
agus an Iarmhí aghaidh ar a
chéile ag ceathrú tar éis a
ceathair i bPáirc an Chrócaigh.

Den chéad uair riamh
chríochnaigh an dá chluiche ar
comhscór coicís ó shin agus seo
an tríú huair i mbliana ag Nua-
Eabhrac teacht abhaile chun
páirt a ghlacadh i gComórtas
Craoibhe TG4.

Níl gortuithe ag cur as don
Iarmhí ná don Chabhán ach an
t-aon imní atá ar an Iarmhí ná
nach bhfuil aon traenáil déanta
le seachtain go leith ag an lán-
tosaí Katie Somers mar go
bhfuil sí i mbun staidéir thall i
Londain. Mothaítear sa dá
champa go bhfuil an t-ádh leo
an dara seans a fháil ar an
Domhnach agus gur féidir leo
feabhas a chur ar an taispeántas
a bhí acu. 

Dúirt Alan Mangan, comhb-
hainisteoir na hIarmhí “gur lá
mór millteach é do na himreoirí
ar fad, ach seasfaidh an chéad

chluiche leis na cailiní agus ní
dóigh liom go mbeidh na cailiní
leath chomh neirbhíseach an
uair seo mar go bhfuil an taithí
sin faighte acu a bheith ag imirt
i bPáirc an Chrócaigh.”

Dúirt Úna Feeney, Oifigeach
Caidrimh Phoiblí leis an Chab-
hán “go n-imríonn an Cabhán
níos fearr sa dara leath i gcónaí
ach tá siad ag súil leis an
chluiche seo agus tá a fhios ag
na himreoirí cad a chaithfidh
siad a dhéanamh chun
buachaint.”

Ag deireadh an chluiche idir

an Cabhán agus an Iarmhí bhí
go leor cainte faoi bhainis Bhríd
Boylan a bhí ag imirt sa líne lán-
tosach. Ceapadh gur an
deireadh seachtaine seo a
bheadh an bhainis ann ach níl
sé sin fíor mar is ar 14ú
Deireadh Fómhair a bheidh sí
ag pósadh agus tá muintir an
Chabháin ag súil go mbeidh aoi
speisialta ag an tábla leo, Corn
Cuimhneacháin Mary Quinn.
Beidh am breise deich nóiméad
an taobh ann má
chríochnaíonn aon cheann de
na cluichí seo ar comhscór.

30ú Deireadh Fómhair 2010 - Foireann buailte na hÉireann. Beidh siad ag iarraidh Corn Cormac McAnallen a
bhuachan ar ais i mbliana [PIC : RAY MCMANUS / SPORTSFILE]

Aisling Doonan nó Elaine Finn le Corn Cuimhneacháin Mary
Quinn Dé Domhnaigh? [PIC : DAVID MAHER / SPORTSFILE]

Ní fada uainn anois
cluichí cúige na
gclubanna agus an turas
ag tosnú ar an mbóthar
go Páirc an Chrócaigh in

am do Lá 'le Pádraig.
Tá an-mheas ar an gcomórtas anois

ach ní dóigh liom go raibh sé mar sin
ó thús. 

Cuireadh tús leis an gcomórtas ag
tosach na seachtóidí agus is Oirthear
Chiarraí a thug an chéad chraobh
peile leo agus rinne Ros Cré amhlaidh
san iomáint. Ach ní raibh an cluiche
craoibhe i gcónaí sa cheanncheathrú
sna laethanta sin. 

Is cuimhin liom craobh iomána a
imirt le mo chlub, Naomh Fionnbar-
ra, i lár na seachtóidí i nDurlas Éile.
Cúpla bliain ina dhiaidh sin bhuamar
an chraobh peile i mBaile Thiobrad
Árann i gcoinne Naomh Grellan, Béal
Átha na Sluaighe.

D’imríos mo chraobh dheireanach i
1987 i gcoinne Chlanna Gael Ros
Comáin i bPáirc an Chrócaigh agus
cinnte ba mhór an onóir d’aon
imreoir club imirt sa pháirc speisialta
sin.

Na laethanta seo, ar ndóigh,
imrítear craobhanna sóisir agus
idirmhéanacha ann freisin. Agus cad
é mar phribhléid do na himreoirí siúd

bheith ag gléasadh i seomraí feistis
galánta nua-aimseartha an chean-
ncheathrú ar a lá speisialta féin. 

Agus cad é mar onóir don chaptaen
bheith ag dreapadh suas céimeanna
Ardán Uí Ógáin chun corn chraobh na
hÉireann a ghlacadh dá chlub
dúchais féin.

Tá sé ró-luath fós bheith ag tuar cad
iad na foirne a bheidh ina seasamh i
ndiaidh na Nollag mar idir seo agus
siúd tá a lán aicsin fós le cur i gcrích.

Ach bí cinnte de anois gur Lá ’le
Pádraig 2012, Páirc an Chrócaigh an
sprioc dóibh ar fad.

Tá iar-imreoir, Davy FitzGerald,
fógraithe mar bhainisteoir nua iomá-
naithe an Chláir. Tá bunús d’fhoire-
ann mhaith ann agus is cinnte go
ndéanfaidh sé a dhícheall chun iad a
thabhairt chuig caighdeán níos airde
go luath.

Beidh an Corcaioch Teddy
McCarthy ag stiúradh foireann sinsir
iomána Laoise sa chéad séasúr eile.
Bhí sé ina imreoir iontach; anois
feicimid conas a bheidh aige ar an
taobhlíne.

Le blianta beaga anuas tá scata
iarbhainisteoirí buacacha i gCraobh
na hÉireann i ndiaidh teacht ar ais i
mbun foirne contaetha eile ach ní le
mórán de thoradh. Ina measc bhí Ger

Loughnane, Babs Keating agus Dónal
Ó Gráda.

Is cosúil go bhfuil m’am féin tagtha
mar beidh mé ag siúl na taobhlíne arís
an bhliain seo chugainn agus
dathanna Luimní ar mo dhroim.

Thóg sé tamall orm an cinneadh a
dhéanamh i ndiaidh dom bualadh
leis an gcoiste (ar a bhfuil Jim Woulfe,
Príomhfheidhmeannach Dairy Gold,
agus beirt iar-laochra Luimní, Paudie
FitzMaurice agus Damian Quigley) a

bhí ag piocadh an bhainisteora nua.
Bhí timpeall deich lá an-ghnóthach
agam mar fuaireas cúpla glaoch
teileafóin eile freisin ó chontaetha
eile.

Is mór an onóir é bheith mar bhain-
isteoir ar aon fhoireann contae, go
háirithe do cheann féin, ach le tamall
anois tá cuid maith daoine ag
déanamh bainistíochta ar chontaetha
eile seachas a gcinn féin. Fadó ní thar-
lódh sé sin.

Thóg sé tamall orm bheith cinnte
go mbeinn ábalta agus toilteanach
bheith ar an taobhlíne i gcluiche mór
i gcoinne mo chontae féin.

Tá nós ag bainisteoirí i ndiaidh na
gcluichí craoibhe go léir dul isteach
chuig seomra feistis an fhreasúra
chun tréaslú leo nó a mhalairt agus
thóg sé tamall orm bheith cinnte go
mbeinn sásta dul isteach chuig na
Corcaígh lá cluiche mhóir agus mo
chairde go léir ansin agus mo chuid a
rá. I ndeireadh na dála réitigh mé na
rudaí beaga sin i mo cheann.

Anois, agus na tarraingtí don bhli-
ain déanta ó bhí aréir ann, tá sé in am
tús a chur leis an obair ar an dúshlán
atá amach romham.

Ar ndóigh, is dúshlán é mar le cúpla
bliain anuas tá bearna oscailte suas
idir Cill Chainnigh, Tiobraid Árann

agus na foirne eile a bhíonn ag iar-
raidh Corn Liam Mhic Cárthaigh a
thabhairt leo.

Mar a shuíonn rudaí anois tá BÁC,
an Ghaillimh agus Port Láirge ag iar-
raidh teacht sna sála orthu. Measaim
go bhfuil Luimneach i measc an
chéad ghrúpa eile. 

Bhí comharthaí dearfacha ann i
mbliana go bhfuil foireann óg chu-
masach sa chontae a d’fhéadfadh
bheith thuas i measc na mboc mór sar
i bhfad.

Bhuadar an-chluiche i gcraobh na
Mumhan faoi 21 agus thug an fhoire-
ann sinsir le fios go bhfuil siad ag
feabhsú.

Mar sin an sprioc domsa anois ná
na coinníollacha a chruthú i measc na
n-imreoirí agus na foirne bain-
istíochta chun go bhféadfadh gach
imreoir a mhianach a bhaint amach
aon uair a théann sé chun páirce le
geansaí Luimní ar a dhroim.

Má éiríonn liom é sin a dhéanamh
b’fhéidir nach fada uainn Luimneach
ar bharr an dréimire iomána arís.

Tá mé ag obair ar dhéantús
m’fhoireann chúlsheomra faoi láthair
agus mé sásta go mbeidh sé sin déan-
ta roimh an gcéad eagrán eile de
Ghaelscéal.

Beir Bua.     

Ar an gclaí Le John Allen 

Tá sé ró-luath fós bheith
ag tuar cad iad na foirne a
bheidh ina seasamh i
ndiaidh na Nollag mar idir
seo agus siúd tá a lán
aicsin fós le cur i gcrích.
Ach bí cinnte de anois gur
Lá ’le Pádraig 2012, Páirc
an Chrócaigh an sprioc
dóibh ar fad.

Captaen Fhoireann Iomána Dhroichead an Chláirín, Paul Callanan ag tógáil Chorn Tommy Moore Cup i
mbliana [PIC : BRENDAN MORAN / SPORTSFILE]

Captaen Fhoireann Peile Chrois Mhic Lionnáin, Paul McKeown ag tógáil Chorn Andy Merri-
gan i mbliana [PIC : BRENDAN MORAN / SPORTSFILE]

An chúis go ndeachaigh mé le Luimneach

SÚIL AR AN RUGBAÍ

Gráinne McElwain

Babhta 6 RaboDirect Pro12
Cúige Uladh v Benetton Treviso
Ravenhill @ 7.05in

De hAoine, Beo ar BBC NI 

Is sa chúigiú háit ar chlár na bpointí
atá Cúige Uladh anois agus chaill

siad go dona in aghaidh na Drag-
ons an tseachtain seo caite (22-
9). Tá Ulaidh ag súil go mbeidh
Ian Humphreys, Jared Payne
agus Darren Cave ábalta imirt
anocht tar éis gortuithe a
bheith ag cur as dóibh le
cúpla cluiche anuas mar bhí
Ulaidh ag streachailt gan iad
an tseachtain seo caite.
Bhuaigh Treviso (20-10) in

aghaidh na Scarlets an
tseachtain seo caite ach níor

chaill Cúige Uladh sa bhaile ó mhí
na Nollag anuraidh. Ina theannta
sin, níl foireann as an Iodáil tar éis an

lámh in uachtar a fháil ar Chúige
Uladh in aon chomórtas go fóill ach
an oiread. Comharthaí maithe don
fhoireann bhaile mar sin.

Bua: Cúige Uladh

DÉ SATHAIRN

Cúige Laighean v 
Cúige Chonnacht
RDS @ 5.00in
Beo ar TG4
Bhuaigh Cúige Laighean 26-7 an
tseachtain seo caite sa bhaile in
aghaidh Aironi cé go raibh siad 7-0
taobh thiar ag leath ama. Ba é Luke
Fitzgearld laoch na himeartha agus
fuair sé féin, Ian Madigan, Isa Nace-
wa agus Rhys Ruddock úid sa dara
leath chun na pointí a bhuachan. Is
sa tríú háit ar chlár na bpointí atá
Laighin ar 14 pointe.

Tá Connachta ar na pointí céanna
sa cheathrú háit ach chaill siad in
aghaidh na hOspreys (26-12) an

tseachtain seo caite, cé go bhfuair
siad pointe bónais. Tá imní faoina
gcaptaen Gavin Duffy agus faoi Tier-
nan O’Halloran mar gheall ar ghor-
tuithe agus dúirt cóitseálaí Chon-
nacht Eric Elwood nach mbeidh
faitíos air imreoirí f-20 a úsáid má
thagann orthu. B’fhéidir go mbeidh
air é sin a dhéanamh nuair a fhe-
iceann tú an méid imreoirí atá in
easnamh mar gheall ar ghortuithe:
Miah Nikora agus Keith Matthews le
gortuithe fadtéarmacha agus gor-
taíodh Frank Murphy (bléin), Eoin
Griffin (teannán na hioscaide) agus
Mark McCrea (rúitín) sa chluiche in
aghaidh na hOspreys. Ní bheidh
James Loxton ar fáil amárach mar
gheall ar ghortú glúine agus cé go
bhfuil Tonga amuigh as an Chorn
Domhanda Rugbaí, beidh píosa ann
sula mbeidh Fetu’ Vainokolo ar fáil
do Chonnachta mar gheall ar
ghortú. Ní bheidh mórán eatarthu
ach tá na Laighnigh ag feabhsú agus
beidh siad sa bhaile. 

Bua: Cúige Laighean

Cúige Mumhan v Ospreys
Páirc Thuamhan @ 7.30in
Beo ar RTÉ

Tar éis dóibh Connachta a bhualadh
sa bhabhta deireanach (26-21) is iad
na             hOspreys atá ar bharr an
tábla. D’aimsigh Dan Biggar ag
uimhir a deich 16 pointe ar an oíche
agus fuair Barry Davies úd, a chéad
úd le dhá bhliain agus é tagtha ar ais
ó ghortuithe. Chaill Cúige Mumhan
(29-14) as baile in aghaidh Dhún
Éideann atá ceithre áit ó íochtar an
tábla, bua nach raibh mórán ag súil
leis. Níl cluiche caillte ag na Muimh-
nigh sa bhaile ó mhí Aibreán 2010
agus chaill siad an uair sin in
aghaidh na hOspreys. Feicfear Mar-
cus Horan agus Doug Howlett ar ais
ar an fhoireann amárach. Seo an
cluiche deireanach sa tSraith ar
feadh trí seachtaine agus ní bheidh
na Muimhnigh sásta géilleadh arís
den dara seachtain as a chéile, go
háirithe sa bhaile.

Bua: Cúige Mumhan

Tig le taithí agus ocras an lámh in uachtar
a fháil ar fhuinneamh agus óige i gcónaí 

Léargas le
Conchubhair Mac Lochlainn 

TÁ sé tagtha síos go seo
mar sin: Foireann le paca
tosaithe den scoth, cúlaí
leictreonach, ábaltacht
nua-aimsithe is dearbhú

úid a scóráil, agus sár-mhóiminteam
atá i ndiaidh iad a iompar chomh
fada leis an bhabhta ceathrú cean-
nais den Chorn Domhanda. Agus an
Satharn seo. Níl le déanamh ag foire-
ann na hÉireann ach stop a chur leo.

Tá neart ráite mar gheall ar an
taifead s’againne in éadan ár gcol
ceathracha ón Bhreatain Bheag, go
háirithe le deich mbliana anuas idir
an tSraith Cheilteach, Corn
Heineken agus Comórtas na Sé
Náisiún. 

Ní féidir linn éalú, áfach, ón
mothú míchompordach gur níos
fearr i bhfad a bheadh muid ag tab-
hairt aghaidh ar fhoireann Shasana,
nó ar fhoireann na Fraince, in áit na
foirne seo atá óg, lán le fuinneamh,
is ag druidim ar aghaidh mar is ceart
leis an duais is mó a bhí os ár
gcomhair ariamh: áit ins an bhabhta
leathcheannais agus an ceart fanacht
sa Nua-Shéalainn go dtí deireadh an
chomórtais. 

Níl barraíocht le hofráil ag na
Sasanaigh faoi láthair lasmuigh den
ghnáthrud: is é sin paca tosaithe

fiánta, cúlaithe dea-eagraithe, agus
cosaint lán le brú agus forrántacht. 

Níl leide ar bith ag na Francaigh cá
bhfuil siad ag dul, ach go háirithe i
ndiaidh an taispeántais in éadan
Thonga, agus cé go bhuil cluiche
mór amháin iontu, tá sé amhrasach
go bhfuil trí cinn. An Bhreatain
Bheag áfach; bhuel sin scéal eile. 

Tádar ag déanamh a gcuid oibre ar
bhealach ciúin agus cruinn, agus ag
glanadh cúpla sean-chuntas le Samó
agus Fidsí ar an mbealach. Fiú nuair
a chaill siad in aghaidh na hAfraice
Theas, bhí go leor ann le feiceáil gur
criú iontach dáiríre iad.

Tá siad óg, agus tá siad dinimi-
ciúil, ach níos tábhachtaí arís, tádar
féin-mhuiníneach agus breá ábalta.
Mar sin féin, tá taithí ag an fhoireann
Éireannach seo, agus neart acu ag
imirt ina gCorn Domhanda deire-
anach. 

Tig le taithí agus ocras an lámh in
uachtar a fháil ar fhuinneamh agus
óige i gcónaí, fad is a bhíonn leithéidí
O'Driscoll, O'Connell is araile glic
faoi. 

Má tá an bua chun a bheith againn
ar an Satharn, beidh ar an ghlúin
órga an taithí sin a chur i bhfeidhm.
Beidh tuilleadh den chumhacht agus
den chruinneas a chonaic muid in
éadan na hAstráile agus na hIodáile
de dhíth. 

Beidh jab ag Les Kiss an crág ón
síneadh amach a shocrú, agus beidh
air aird a thabhairt ar an chaoch-
spota sa chainéal 12-13-14 a
nochtadh in éadan na Sasanach agus
na bhFrancach roimh an chomórtas,
agus in aghaidh na Rúiseach cúpla
seachtain ó shin. 

Beidh orainn na botúin a ghear-
radh amach go huile is go hiomlán ar
feadh 80 bomaite.

Mar sin féin, má tádar in inneamh
sin a dhéanamh, achan seans go
rachaidh an fhoireann seo áit éicint
nach ndeachaigh foireann Éirean-
nach ar bith ariamh: an babhta
leathcheannais in éadan na Fraince
nó Shasana. Gach seans againn a lei-
théid a dhéanamh, ach tá constaic
oll-mhór idir muid agus sin. 

Tá a fhios ag na himreoirí áfach go
bhfuil an tír den barúil gur féidir leo
an chonstaic sin a chloí. An bhfuil an
bharúil chéanna acusan, áfach?

Níl barraíocht le hofráil ag
na Sasanaigh faoi láthair
lasmuigh den ghnáthrud:
is é sin paca tosaithe fián-
ta, cúlaithe dea-eagraithe,
agus cosaint lán le brú
agus forrántacht. Níl leide
ar bith ag na Francaigh cá
bhfuil siad ag dul, ach go
háirithe i ndiaidh an tais-
peántais in éadan Thonga,
agus cé go bhuil cluiche
mór amháin iontu, tá sé
amhrasach go bhfuil trí
cinn. An Bhreatain Bheag
áfach; bhuel sin scéal eile. 

Captaen na hÉireann, Brian O'Driscoll i gcomhluadar le  Paul O'Connell agus
iad i mbun traenála  [PIC : BRENDAN MORAN / SPORTSFILE]

Darren Cave, Cúige Uladh. [PIC: STEPHEN MCCARTHY / SPORTSFILE]

Foireann Rugbaí
na hÉireann: Ar
thairseach na staire

Gráinne McElwain

TÁ seans iontach ag foire-
ann rugbaí na hÉireann
rud a dhéanamh amárach
nach bhfuil déanta ag aon
fhoireann eile a tháinig

rompu agus áit a bhaint amach i
gcluiche leathcheannais Chorn Rug-
baí an Domhain. D’éirigh le foirne eile
cáiliú do na babhtaí ceathrú ceannais
cheana ag ceithre cinn de na comór-
taisí seo as na sé cinn a bhí ann ach
níor bhuaigh ceachtar acu an grúpa
ina raibh siad mar atá déanta ag an
‘Golden Generation’ seo.  Ní aon áib-
héil é a rá gurb é seo an cluiche is táb-
hachtaí riamh do gach aon duine acu.

Ag seasamh ina n-aghaidh amárach
beidh ár gcomharsana, an Bhreatain
Bheag, ach ní bheidh aon fhaitíos ar
an dá fhoireann roimh a chéile, go
háirithe na hÉireannaigh mar go
bhfuil naoi gcinn den dá chluiche
dhéag dheireanacha eatarthu buaite
acu. Ní chaithfimid dul ró-fhada siar
go dtí an cluiche deireanach a d’imir
siad. I mí an Mhárta chaill foireann na
hÉireann in aghaidh na Breataine
Bige i gComórtas na Sé Náisiún (19-13)
ach chríochnaigh an Bhreatain Bheag
chun cinn mar gheall ar úd con-
spóideach a d’aimsigh Mike Phillips
ag deireadh an chluiche, úd nach
raibh ag dul dóibh. Tá sé ró-láidir a rá
go bhfuil fonn díoltais ar na hÉirean-
naigh de dheasca an toraidh sin, ach
bí cinnte nach bhfuil dearmad déanta
acu air.

Chaill an Bhreatain Bheag ach ar
éigean in aghaidh na hAfraice Theas
(17-16) sa chéad chluiche i ngrúpa D
ach bhuaigh siad in aghaidh Shamó,

na Namaibe agus Fhidsí (66-0). Ach
an oiread le foireann na hÉireann tá
ardmhuinín sa champa agus tá roinnt
de na himreoirí a bhí gortaithe le
cluiche nó dhó ar ais arís. Chaill James
Hook agus Dan Lydiate an dá chluiche
dheireanacha mar gheall ar ghortu-
ithe ach bhí siad ar ais ag traenáil i rith
na seachtaine agus cé go raibh cram-
pa ag cur as do Gethin Jenkins agus
Sam Warburton i dtreo dheireadh na
himeartha in aghaidh Fhidsí, tá siad
ar ais ar a seanléim anois. 

Tá 18 de phainéal na Breataine Bige
níos óige ná 25 bliain d’aois ach tá
cuid de na hógánaigh sin ag imirt thar
cionn, ar nós Rhys Preistland, Sam
Warburton agus George North a bhí
ina réaltaí sa chomórtas go dtí seo. Níl
George North ach 19 bliain d’aois
agus is é an duine is óige riamh é a
d’aimsigh úd ag Corn Rugbaí an
Domhain agus don Bhreatain Bheag.
Beidh coimhlint mhór mhillteach le
feiceáil idir capaten na foirne atá acu

Sam Warburton atá 23 bliain d’aois,
an dara duine is óige a ceapadh mar
chaptaen ar an Bhreatain Bheag
riamh, agus Seán O’Brien na hÉire-
ann. An bheirt imreoir is fearr a d’imir
i ngrúpaí D agus C.

Ainmníodh an fhoireann chéanna
d’Éirinn agus a bhuaigh in aghaidh na
hIodáile an tseachtain seo caite le
Ronan O’Gara ag tosnú arís i ngeansaí
uimhir a deich agus Conor Murray
mar pháirtnéir leis sna
leathchúlaithe. Roimhe seo sna
cluichí a d’imir siad in aghaidh a
chéile, d’úsáid an Bhreatain Bheag
teaicticí chun Ronan O’Gara a chur
faoi bhrú sa chosaint mar gur cea-
padh nach raibh a chluiche chomh
láidir ansin agus a bheadh ag teastáil.
Ach ní dóigh le Declan Kidney go
dtarlóidh sé sin amárach mar nach
mbeidh an Bhreatain Bheag ag díriú
isteach ar aon áit amháin go speisialta
ar an pháirc. 

Tá imní faoin húcálaí Rory Best a

ghortaigh a ghualainn in aghaidh na
hIodáile. Tá sé ainmnithe ar an
fhoireann ach cuirfear scrúdú
aclaíochta air roimh an chluiche
amárach agus, muna n-éiríonn leis,
tosnóidh Seán Cronin ina áit. Tá paca
sármhaith ag Éirinn ach is féidir leis
an pháca atá ag an Bhreatain Bheag
dul in iomaíocht leo agus beidh an
choimhlint anseo fíochmhar agus
fíor-thábhachtach chomh maith.

Chas an dá fhoireann seo in
aghaidh a chéile faoi dhó sa Chorn
Domhanda Rugbaí. Nuair a thosaigh
an comórtas in 1987 bhuaigh an
Bhreatain Bheag 16-6 sna grúpaí ach
bhuaigh na hÉireannaigh in aghaidh
na Breataine Bige 24-23 chun cáiliú
do na babhtaí ceathrú ceannais in
1995. Ní beag an duais é áit i gcluiche
leathcheannais an domhain den
chéad uair riamh, tá siad ag druidim
le tairseach na staire ach an mbeidh
siad in ann siúl isteach tríd an doras
sin?  Ba cheart go mbeadh.

Ar thairseach na staire. Laochra na hÉireann ach an mbeidh an bua acu maidin Dé Sathairn?  [PIC : BRENDAN MORAN / SPORTSFILE]

Babhta Ceathrú Ceannais, 
Éire v An Bhreatain Bheag,

Wellington @ 6.00rn, 
Beo ar RTÉ 2 agus 

Iarbheo ar TG4 @ 10.30rn


